
ረቡዕ ብዕራችን ለኢትዮጵያ ህዳሴ ይተጋል!81ኛ   ዓመት     ቁጥር  362  ጳጉሜን  2  ቀን  2014  ዓ.ም   ዋጋ  10.00 

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ 6

‹‹ የመውጫ ፈተና ሲሰጥ ሞያውን መሠረት አድርጎ 
በጥንቃቄ እንዲለካ ይደረግ እንጂ ሁሉም ይደግፈዋል ››

- ዶክተር ዮሐንስ በንቲ
የኢትዮጵያ መምህራን ማህበር ፕሬዚዳንት

በጋዜጣው ሪፖርተር

አዲስ አበባ፡-  ዓለም ጸንታ የቆመችው ለሌሎች 
በሚደረግ መልካም ነገር ነው ሲሉ ጠቅላይ ሚኒስትር 
ዐቢይ አሕመድ አመለከቱ።

ጠቅላይ ሚኒስትር ዐቢይ አሕመድ ከለውጡ 
ወዲህ የተከናወኑ የማሕበራዊ ኃላፊነት ተግባራትን 
በተመለከተ መልዕክት አስተላልፈዋል። ዓለም ጸንታ 
የቆመችው ለሌሎች በሚደረግ መልካም ነገር ነው ብለዋል 
በመልዕክታቸው።

“ገንዘባችንን፣ ዕውቀታችንንና ጉልበታችንን እጅግ 
ለሚያስፈልጋቸው ወገኖች ከማዋል በላይ ሀገርን 
የመውደድ መገለጫ የለም” ነው ያሉት። “ከለውጡ ወዲህ 
ከተከተልናቸው መርሆች አንዱ በማሕበራዊ ኃላፊነት 
ማሕበራዊ ችግሮችን መፍታት ነው” ሲሉም ገልጸዋል። 

“ማዕድ ማጋራት፣ የድሆችን ቤት መሥራት፣ 
ትምህርት ቤቶችንና የጤና ተቋማትን መገንባት፣ የችግረኛ 
ገበሬዎችን እርሻ ማረስ፣ አካባቢን አረንጓዴ ማድረግ፣ 
ባህል እንዲሆኑ ሠርተናል፣ ሚሊዮኖችም የዚህ ተሳታፊ 
ሆነዋል” በማለት አብራርተዋል። 

ከሕጻናት እስከ አረጋውያን ባህላቸው አድርገውታል 

“ዓለም ጸንታ የቆመችው ለሌሎች በሚደረግ 
መልካም ነገር ነው”

- ጠቅላይ ሚኒስትር ዐቢይ አሕመድ 

ወ/ሮ አበባ ትመነ

የአምራችነት ቀን 
መከበሩ የሀገር ውስጥ 

ምርት እድገትን 
ያበረታታል

ፋንታነሽ ክንዴ

አዲስ አበባ፡- ‹‹የአምራችነት ቀን›› መከበር 
የሕብረተሰቡን ግንዛቤ ከፍ በማድረግ በኢትዮጵያ ምርት 
የሚኮራና የሚጠቀም ማኅበረሰብ በመፍጠር የሀገር 

አስተዳደሩ በበጎ 
ፍቃድ ቀን ለ123 ሺህ  
ነዋሪዎች ማዕድ አጋራ

- 952 ቤቶችን ለተጠቃሚዎች አስተላልፏል

ጌትነት ተስፋማርያም 

ወልዲያ፡- በአማራ ክልል ሰሜን ወሎ ዞን አካባቢዎች የአሸባሪው ሕወሓት 
ቡድን ሰርጎገቦችን ለመከላከል የሚያስችል ጠንካራ የቁጥጥር ሥራ እየተከናወነ 
መሆኑን የአካባቢው ሚሊሻና የጸጥታ ኃላፊዎች ገለጹ። 

በአማራና አፋር ክልሎች ወረራ የፈጸመው የሕወሓት ሽብር ቡድን 
ሰርጎገቦችን በማሰማራት ተጨማሪ አካባቢዎችን እንዳያጠቃ ለመከላከል 
ቁጥጥር እያደረጉ መሆኑን በሰሜን ወሎ ዞን የቃሉ ወረዳ ሚሊሻዎች ገልጸዋል።   

የቃሉ ወረዳ ሚሊሻ የሱፍ እንድሪስ ለኢትዮጵያ ፕሬስ ድርጅት እንደገለጹት፤  
በአካባቢው የጸጥታና ደህንነት ሥራ በተደራጀ መንገድ እየተከናወነ ይገኛል። 

ሰርጎገቦች አካባቢያቸውን አልፈው እንዳይንቀሳቀሱ ከሌሎች ሚሊሻዎችና 
በጎፈቃደኛ የአካባቢው ወጣቶች ጋር በመሆን 24 ሰዓት ቁጥጥር እያደረጉ 

ሰርጎ ገቦችን መከላከል የሚያስችል 
ቁጥጥር እየተደረገ ነው

ሰርጎ ገቦችን ... ወደ ገጽ 4 ዞሯል
የአምራችነት ቀን... ወደ ገጽ 4 ዞሯል

“ዓለም ጸንታ... ወደ ገጽ 4 ዞሯል

ዜና

ወ/ሮ ሚስኪ መሐመድ

ውብሸት ሰንደቁ

አዲስ አበባ፡- ባለፉት ዘመናት ትላልቅ ሥራዎችን 
ከመሥራት ሲያደናቅፈን የኖረው የጋራ እሴቶቻችንን ማክበር 
አለመቻላችን በመሆኑ የጋራ እሴቶቻችንን በማክበር ትላልቅ 
ሥራዎችን በቀላሉ ማከናወን ይቻላል ሲሉ የኢትዮጵያ ፕሬስ 
ድርጅት ዋና ሥራ አስፈፃሚ ተናገሩ፡፡

የኢትዮጵያ ፕሬስ ድርጅት በትናንትናው ዕለት የበጎ 
አድራጊነት ቀንን አስመልክቶ ከ43 ሺህ ብር በላይ የዋጋ 
ግምት ያላቸው የተማሪዎች መማሪያ ቁሳቁሶችን፣ የፅዳት 
ዕቃዎችን እና የምግብ ድጋፍ በዝቅተኛ የኑሮ ደረጃ ለሚኖሩ 
እናቶችና ታዳጊ ሕፃናት አበርክቷል፡፡

የኢትዮጵያ ፕሬስ ድርጅት የበጎ አድራጊነት ቀንን 
አስመልክቶ ባደረገው የአቅመ ደካሞች እና ረዳት የሌላቸው 
ታዳጊ ተማሪዎች የዕርዳታ መርሐግብር ላይ የድርጅቱ ዋና 
ሥራ አስፈፃሚ አቶ ጌትነት ታደሰ እንደተናገሩት፣ ከነገስታቱ 
ዘመን ጀምሮ ባለፉት ዘመናት ትላልቅ ሥራዎችን ለመሥራት 
ባሰብን ጊዜ ሁሉ ሲያደናቅፈን የኖረው የጋራ እሴቶቻችንን 
ማክበር አለመቻላችን በመሆኑ የጋራ እሴቶቻችንን በማክበር 
ትላልቅ ሥራዎችን በቀላሉ ማከናወን ይቻላል፡፡

“ሙሉ ለሙሉ ሊባል በሚችል መልኩ የኢትዮጵያ ሕዝብ 
ሃይማኖት ያለው ነው፡፡ በዚህ ምክንያትም በየአንዳንዱ 
ሃይማኖት አስተምህሮ ውስጥ መረዳዳት፣ መተሳሰብ 
የመሳሰሉ እንደ አንድ ምሶሶ የሚወሰዱ ናቸው” ያሉት አቶ 
ጌትነት፣ ሆኖም እነዚህን ዕሴቶች ለማፈራረስ የኢትዮጵያን 
ሰላምና ዕድገት በማይፈልጉ አካላት ታስቦበት እና ታቅዶ 
ሲሠራበት ቆይቷል ሲሉ ገልፀዋል፡፡

በውጤቱም መረዳዳት፣ መተሳሰብና መተጋገዝን 
የመሳሰሉ የጋራ ዕሴቶቻችን እየደበዘዙ መምጣታቸውን 
የጠቆሙት ዋና ሥራ አስፈፃሚው፣ በዚህ ምክንያትም 
የመረዳዳትና የመተጋገዝ ባህላችን ጠፍቶ በአካባቢያችን 
ያለውን የተቸገረ ሰው አይተን የማናዝን እስክንሆን ድረስ 
ልንደርስ ችለናል ብለዋል፡፡ 

ሆኖም ለውጡን ተከትሎ መሪዎች የኢትዮጵያውያን 
የጋራ ዕሴቶች መገንባት ላይ ትኩረት ሰጥተው እየሠሩ ነው። 
መሪዎች የደበዘዙ የጋራ ዕሴቶችን ሊገነባ በሚችል መልኩ 
ሥራዎች በሠሩበት ጊዜ ሁሉ ደግሞ ትብብራችን እያደገ 
የሚመጣበት ሁኔታ ተፈጥሯል ሲሉ አክለዋል፡፡

የጋራ ዕሴቶቻችንን ሊሸረሽሩ የሚችሉ ጠላቶች እንዳሉን 
ሁሉ የጋራ ዕሴቶቻችንን እንድናውቅና እንድንተገብራቸው 
የሚያደርጉንን የሃይማኖት አባቶችን፣ ታዋቂ ሰዎችንና 
ማህበራዊ አንቂዎችን ሁሉ ማክበር፣ ማድነቅ፣ ዕውቅና 
መስጠትና ማበረታታት ያስፈልጋል ሲሉም መክረዋል፡፡

የኢትዮጵያውያን የጋራ ዕሴቶች ተመልሰው እየዳበሩ 
በመምጣታቸውም የዓባይ ግድብ ሙሌት ሦስተኛ ዙር 
በስኬት ሊከናወን መቻሉንና ሁለተኛው ተርባይን ኃይል 
ማመንጨት መቻሉን ለአብነት አንስተዋል፡፡ 

መረዳዳት፣ መተባበርና መተጋገዝ የመሳሰሉ የጋራ 

የጋራ እሴቶቻችንን በማክበር ትላልቅ ሥራዎችን 
በቀላሉ ልናከናውን ይገባል

ዕሴቶችን ለማዳበር በሚረዳ መልኩ አምሥቱ የጳጉሜን ቀናት 
ስያሜ መሰጠታቸውን የጠቆሙት አቶ ጌትነት፣ ጳጉሜን 
አንድ የበጎነት ቀንን አስመልክቶ ድርጅቱ ለታዳጊዎችና ጧሪ 
ለሌላቸው እናቶች የትምህርት መሣሪያዎች፣ የንፅህና ዕቃዎች 
እና የምግብ ድጋፍ መስጠቱን ጠቁመዋል፡፡ 

በጎነት ስያሜ ተሰጥቶትና ቀን ተወስኖለት የሚደረግ ነገር 
ብቻ ዓይደለም ያሉት ዋና ሥራ አስፈፃሚው፣ መረዳዳት፣ 
መተጋገዝና መደጋገፍ የኢትዮጵያውያን የጋራ ዕሴት 
በመሆናቸው ዓመቱን ሙሉ መደረግ የሚገባቸው እንደሆኑ 
አብራርተዋል፡፡ 

የኢትዮጵያ ፕሬስ ድርጅት፣ የዘርፈ ብዙ ጉዳዮች 
ተጠባባቂ ኃላፊ ወይዘሮ ብርሐኔ ደመቀ በበኩላቸው፣ 
ድርጅቱ በጳጉሜን ቀን ሳይወሰን ዕርዳታዎችንና ድጋፎችን 
እንደሚያደርግ ገልፀዋል፡፡ 

የኢትዮጵያ ፕሬስ ድርጅት ቦርሳ፣ ደብተር፣ አስክርቢቶ 
የመሳሰሉ የትምህርት መሣሪዎች፤ የልብስ ሳሙና፣ የገላ 
ሳሙና እና የመሳሰሉ የፅዳት ዕቃዎች፤ የአምሥት ኪሎ ሩዝ 

ድጋፍ ማድረጉን ወይዘሮ ብርሐኔ ተናግረዋል፡፡ ወላጅ 
ለሌላቸው ሕፃናት፣ ጧሪ ለሌላቸው እናቶችና ለአቅመ 
ደካሞች ለተደረገው ድጋፍ ከ43 ሺህ ብር በላይ ወጪ 
መሆኑንም አብራርተዋል፡፡

አሥር ተማሪዎችን ለመደገፍ ታቅዶ እንደነበር እና 
ከዕቅድ በላይ መሳካቱን ወይዘሮ ብርሐኔ ተናግረዋል፤ ድጋፉን 
በማሰባሰብ ጊዜም ከከፍተኛ አመራሩ ጀምሮ እስከ ሠራተኛው 
ድረስ ርብርብ እንደተደረገ ጠቁመዋል፡፡

ከዚህ በፊት የኢትዮጵያ ፕሬስ ድርጅት ባደረጋቸው 
ድጋፎች ከጎዳና ተዳዳሪነት የወጡና ሥራ የጀመሩ ሰዎች 
መኖራቸውን የተናገሩት የዘርፈ ብዙ ጉዳዮች ተጠባባቂ 
ኃላፊዋ፣ ከድርጅቱ አመራሮች ተቆራጭ የሚደረግላቸው 
በቋሚነት የሚረዱ አቅመ ደካሞችም መኖራቸውንም አክለው 
ገልፀዋል፡፡

መረዳዳት ከምድራዊ መካፈል በተሻለ በፈጣሪ ዘንድም 
ዋጋ ያለው በመሆኑ ሁላችንም ልናደርገው ይገባል ሲሉ 
መክረዋል፡፡

ዋቅሹም ፍቃዱ

አዲስ አበባ፡- የምስራቅ ሐረርጌ ዞን ከልማት ሥራው ጎን 
ለጎን  በአገር ላይ የተቃጣውን ጦርነት ለመቀልበስ አስፈላጊውን 
ሁሉ ለማድረግ ዝግጁ መሆኑን የዞኑ አስተዳዳሪ ወ/ሮ ሚስኪ 
መሐመድ አስታወቁ፡፡

ወ/ሮ ሚስኪ በተለይ ለኢትዮጵያ ፕሬስ ድርጅት በሰጡት 
አስተያየት እንደተናገሩት፣ ሕወሓት  በአገር ላይ ዳግም 
የከፈተውን ጦርነት ለመቀልበስ የዞኑ ሕዝብ እንደወትሮው 
የሚጠበቅበትን አገራዊ ግዴታ ለመወጣት ዝግጁ ነው፡
፡ ከህዝቡ ጋር በወቅታዊ ጉዳይ ላይ በተደረገው ውይይትም 
ይኸው መረጋገጡን ነው ወይዘሮ ሚስኪ የጠቀሱት፡፡

በከባድ መስዋእትነት የመጣውን ለውጥ ማንም መንገደኛ 
እንዲገታና አገር እንዲያፈርስ እንደማይፈቅዱ በተለይ የዞኑ 
ወጣቶች መናገራቸውን የገለጹት አስተዳዳሪዋ፣ ህዝቡም 
ከሀገር መከላከያ ሰራዊት ጎን በመቆም የአሸባሪ ቡድኑ ህልውና 
እስከሚበቃ ድረስ በመፋለም የአገር ደጀንነቱን ማረጋገጡን 
ተናግረዋል፡፡

ቀደም ሲል ሕወሓት በሁለት ዙሮች በከፈተው ጦርነት የዞኑ 
ወጣቶች ከፊሉ በልማት ሥራ ላይ ንቁ ተሳትፎ ሲያደርግ ከፊሉ 
ደግሞ እስከግንባር ድረስ በመዝመት የበኩሉን ድርሻ ሲወጣ 
እንደነበር ያስታወሱት ወይዘሮ ሚስኪ፤ የጤና ባለሙያዎችም 
ለመከላከያው ሙያዊ ድጋፍ በማድረግ ረገድ ትልቅ አገራዊ 
አሻራቸውን አስቀምጠዋል ብለዋል፡፡

እንደ ወ/ሮ ሚስኪ ማብራሪያ፣ የሐረርጌ ህዝብ የሰላምና 
የአገር ጉዳይ ጠንቅቆ ስለሚያውቅ በሁለቱም አይደራደርም፡
፡ ህዝቡ ከጸጥታ አካላት ጋር በመሆን አካባቢውን በንቃት 
እየጠበቀ ይገኛል፡፡ በዚህ የተነሳ በዞኑ ምንም አይነት የጸጥታ 
ችግር አልተስተዋለም፡፡ለዚህ ትልቅ አስተዋጽኦ ያበረከተው 
ወጣቱ አባ ገዳዎችና የአገር ሽማግሌዎችን ስለሚያከብርና 
ለሰላም ያለው ትልቅ ዋጋ ነው፡፡

ህዝቡ በአካባቢው ጸጉረ-ልውጥ ካየ ወዲያውኑ በመለየት 
ለህግ እንደሚያቀርብና የጸረ ሰላም ኃይሎች አስተሳሰብ ተሸካሚ 
የሆኑት ግለሰቦች መጀመሪያ በፍቅር የመመለስ የማይመለስ 
ከሆነ ግን ለጸጥታ አካላት አሳልፈው በመስጠት እየሰሩ 
መሆናቸውንም አመልክተዋል፡፡

ከልማት ሥራዎች ጋር በተያያዘም በዞኑ በክረምት መኸር 
ወቅት ከታረሰው 330 ሺህ ሄክታር መሬት 9ነጥብ6 ሚሊዮን 
ኩንታል ምርት እንደሚጠበቅ የተናገሩት ወ/ሮ ሚስኪ፣ ህዝቡ 
የግብርናውን ሥራ በማጠናከርና አካባቢውን በንቃት ከመጠበቅ 
ጎን ለጎን አገር ለምትጠይቀው ጥሪ ምላሽ ለመስጠት ፈርጀ ብዙ 
ዝግጅት ማድረጉን አረጋግጠዋል፡፡

በዞኑ ቆላማ ወረዳዎች የተከሰተውን ድርቅ የሰው ሕይወት 
እንዳያጠፋ አስፈላጊው ድጋፍ  ከፌዴራልና ከክልሉ ጋር 
በቅንጅት እየተሰራ ነው ያሉት ወ/ሮ ሚስኪ፣ ችግሩን በዘላቂነት 
ለመፍታት ሰፋፊ የመስኖ ግድቦች እየተሰሩ መሆናቸውን 
አስታውቀዋል፡፡ ከሁሉም በላይ በአካባቢው ለዘመናት 
የሚታወቅና ከደረቀ 18 ዓመታትን ያስቆጠረውና በእጅጉ 
መነጋገሪያ የነበረው  የሐሮማያ ሐይቅ ለአረንጓዴ አሻራ ትልቅ 
ትኩረት በመስጠቱ ወደ  ነበረበት መመለሱ በህዝቡ ዘንድ 
የፈጠረው ደስታ ወደር የለውም ብለዋል፡፡

ከአሸባሪው ሕወሓት ማዕከላዊ ኮሚቴ ሰሞኑን ሾልኮ 
የወጣው ሰነድ እንደሚያመለክተው፤ የሕወሓት የመጨረሻ ግብ 
መንግሥትን በመገልበጥ ስልጣን መያዝና የቆየውን የኖረበት 
የጭቆና ቀንበር ዳግም በህዝብ ላይ መጫን ነው፡፡

ለዚህ ደግሞ ልማትን ማደናቀፍ፣ ሰርጎገቦችን በተለያዩ 
የአገሪቱ አካባቢዎች በማስገባት ሰላም እንዳይኖር ማድረግ 
እንዲሁም አልሸባብና ሸኔን ጨምሮ ከተለያዩ የሽብር ቡድኖች 
እና የውጭ ታሪካዊ ጠላቶች ጋር በመሆን ሰላም እንዳይኖር 
ማድረግን ዋነኛ ስልት አድርጎ መያዙን ሰነዱ አጋልጧል፡፡

ዞኑ ከልማት ሥራው 
ጎን ለጎን  የሕወሓትን 

ወረራ ለመቀልበስ 
ተዘጋጅቷል

ዳግማዊት ግርማ

     የሰው ልጅ ስኬት የሚለካው ለሌሎች ሰዎች መሆን 
በቻለው መልካም ነገር ልክ ነው። ሰው መሆን ጥሩነቱ 
የጎረቤቱ ኀዘን እንዲሰማው እሱ ቤት ኀዘን እስኪደርስ 
አይጠብቅም፤ ሰው በመሆን ገመድ የተሳሰረው ማንነቱ 
አብሮ ያስቀዋል፤ አብሮ ያስለቅሰዋል። 

በህይወት ቅብብሎሽ ትውልድ የሚቀጥለው 
በመልካም ቢገጥም ተስፋ በጥሩ ቢሆን መኖር ነው፤ በጎ 
ሰው ለህሊናው እልፍ ጥያቄ በቂ መልስ ይኖረዋል፤ በጎነትን 
በሚመለከት የህክምና ባለሙያዎችም ሆኑ የሃይማኖት 
አባቶች ምክራቸው አንድ ነው፤ በጎ ሁኑ የሚል።

ካሳለፍናቸው ጥቂት ዓመታት ወዲህ ደግሞ እንደ 
ሀገርና መንግሥት መልካምነት ላይ ብዙ ተግባራት 
ሲከወኑ እየተመለከትን ነው። በተለይ በክረምት ወራት 
ሀገር አቀፍ የበጎነት ሥራዎችን መመልከትም የተለመደ 
ሆኗል።

የአዲስ አበባ ከተማ አስተዳደር ህብረተሰብ ተሳትፎና 
በጎ ፍቃድ ኮሚሽን አማካኝነት በዘንድሮ የክረምት በጎ 
ፈቃድ አገልግሎት ከሶስት ቢሊዮን ብር በላይ ወጪን 
ማስቀረት ተችሏል። በነዚህ እንቅስቃሴዎችም  በሺዎች 
የሚቆጠሩ ቤቶችን አድሷል፣ እልፍ ጉሮሮዎች በምግብ 
አጥግቧል፤ ብዙዎች በተለያየ መንገድ ተረድተዋል። 

የአዲስ አበባ ንግድና ዘርፍ ማህበራት ምክር ቤትም 
ኩባንያዎችና የንግዱ ማህበረሰብ  በተናጠልና በያሉበት 
የሚወጡትን የማኅበራዊ ኃላፊነት ሥራ የሚደነቅ 
እንዲሁም እውቅና የተሰጠው ቢሆንም በተደራጀ ሁኔታ 
አቅም ፈጥረን ብንሠራ ደግሞ ተጽእኖ እንፈጥራለን 

ለመልካምነት የተዘረጉ የንግዱ ማህበረሰብ እጆች
በማለት የበጎ አገልግሎት ሥራውን መከወኑን ይገልፃል።

የአዲስ አበባ ንግድና ዘርፍ ማህበራት ምክር ቤት 
የበጎ ሥራ የሚከወንበት አዲስ ፕሮጀክቱ ምክርቤቱ 
ከንግዱ ማኅበረሰብ በሰበሰበው 20 ሚሊዮን ብር 
የክረምት በጎ ፈቃድ አገልግሎት ተግባርን መከወን 
ከጀመረ ሰነባብቷል። የዚሁ ሥራ አካል የሆነውን ምገባ 
መርሀግብርም ከውኗል።

ምክር ቤቱ ከአዲስ አበባ ከተማ ከንቲባ ፅህፈትቤት 
ጋር በመተባበር በኤግዚቢሽን ማዕከል ከከወነው የምገባ 
መርሐግብር በመቀጠል ለሁለተኛ ጊዜ በቂርቆስ ክፍለ 
ከተማ ወረዳ ዘጠኝ ለሚገኙ ዝቅተኛ የኑሮ ደረጃ ላይ 
የሚገኙ የህብረተሰብ ክፍሎች የምገባ መርሐ ግብሩን 
አካሂዷል።  

በበጎ ሰዎች በተከወነው የአቅመደካሞችን እናብላ 
ድግስ ላይ  አቶ ቸርነት የተባሉ አባት አግኝተናል፤  ይህም 
በአዲስ አበባ ንግድና የዘርፍ ማኅበራት ምክር ቤት 
አስተባባሪነት በሚከናወነው “የግሉ ዘርፍ ጥምረት በኑሮ 
ውድነት ላይ” በተሰኘ የክረምት የበጎ ፍቃድ አገልግሎት 
አካል በሆነው የምገባ መርሐግብር  ነው።

አቶ ቸርነት ኃይለገብርኤል ይባላሉ፤ የሰባ ዓመቱ 
አዛውንት ረዳት የሌላቸውና የሙት ልጃቸውን ልጅ ይዘው 
ደካማ ኑሮን የሚገፉ ናቸው፤ አቶ ቸርነት ችግራቸውን 
በልባቸው አምቀው ሲያገኙ በልተው ሲያጡ ፆም 
አድረው በራቸውን ዘግተው ይኖራሉ፤ የሚተዳደሩበት 
ሽራፊ ሳንቲም የሌላቸው አቶ ቸርነት በጥበቃ ሰራተኝነት 
ይተዳደሩ ነበር። አቶ ቸርነት አሁን ላይ  የልጅ ልጃቸው 
በምታመጣው አነስተኛ ገቢ እንደሚተዳደሩ ነግረውናል::

አቶ ቸርነት ምገባውን ማመስገኛ ቃላት እንደሌላቸው 

የተናገሩ ሲሆን፤ “ቀበሌው መልካም ግብዣ ጋብዞኛል፤ 
ክፉ አይንካው” ሲሉ አባታዊ ምርቃታቸውን ለድግሱ 
ባለቤቶች ለግሰዋል።

የአዲስ አበባ ንግድና ዘርፍ ማህበራት ምክር ቤት 
በቂርቆስ ክፍለ ከተማ ወረዳ ዘጠኝ ባደረገው የምገባ 
መርሐግብር ላይ ወይዘሮ ጤኑንም አግኝተናታል፤ 
ባለትዳር የሆነችው ወይዘሮ ጤኑ ታደለ ልጇን 
እህቷንና የእህቷን ልጅ ይዛ እንደምትኖርም ነግራናለች።  
ወይዘሮ ጤኑ ሰው ቤት ተቀጥራ ነው የምትሰራው። 
የቤት ኪራይን ዋጋ መሸከም በከበዳት ወቅት ምገባው 
መምጣቱ መልካም መሆኑንም ጨምራ ገልፃለች።

የበጎ ፍቃድ አገልግሎት ሰጪው ወጣት ገረመው 
ፀጋዬም አስተያየቱን ለድርጅታችን ገልጿል።  ወጣት 
ገረመውና መሰሎቹ በምገባ ማዕከሉ ምግብ በሚቀርብበት 
ወቅት ለጉልበታቸው ሳይሰስቱ እንደሚያገለግሉም 
ነግሮናል። የጎዳና ተዳዳሪዎች የሚበሉት የሌላቸው 
ሰዎች የምገባው እድል ተጋሪ ናቸውም ብሎናል።

በቂርቆስ ክፍለ ከተማ የወረዳ 09 ብልፅግና 
ፅህፈት ቤት ተወካይ አቶ ቶሎሳ መርጋ በምገባ ስርዓቱ 
ላይ ተገኝተው ንግግር አድርገዋል። በንግግራቸው 
ላይም ንግድ ምክር ቤቱ የምገባ መርሐ ግብር 
ማካሄዱ የሚያስመሰግነው እንደሆነ በመግለፅ ይህን 
መሰሉ መርሐግብር ተጠናክሮ መቀጠል አለበት ሲሉ 
አሳስበዋል። 
ወረዳው ባለሀብቶችን በማስተባበር የምገባ ማዕከል 
መገንባቱን  አቶ ቶሎሳ ገልጸው፤ አሁን ላይ በሳምንት 
ሁለት ቀን ማክሰኞና ሀሙስ ለ500 ሰዎች የምገባ መርሐ 
ግብር እየተካሄደ እንደሚገኝም ጠቁመዋል። 

ዜና

ኃይሉ ሳህለድንግል

ሀዋሳ፡- አሸባሪው ህወሓት በአማራና በአፋር 
ክልሎች በፈጸመው ወረራ የወደሙ ከተሞችን መልሶ 
ለመገንባት እየተሰራ መሆኑን የከተማና መሰረተ ልማት 
ሚኒስቴር አስታወቀ፡፡ በመልሶ ግንባታው በምስራቅ 
አማራ የተገነቡ መሰረተ ልማቶች በቅርቡ እንደሚመረቁ 
ገልጿል፡፡ 

የከተማና መሰረተ ልማት ሚኒስትር ወይዘሮ ጫልቱ 
ሳኒ በተለይ ለኢትዮጵያ ፕሬስ ድርጅት እንዳስታወቁት፤ 
አሸባሪው ህወሓት ባለፈው ዓመት በአማራና አፋር 
ክልሎች ባካሄደው ወረራ በከተሞች ላይ የደረሰው 
ውድመት ከፍተኛ ነው፡፡ 

በ2014 ጥሩ ሰርተናል ብለን ከምንላቸው ሥራዎች 
መካከል እነዚህን በወረራው የወደሙ ከተሞችን መልሰን 
መገንባት ላይ የሰራናቸው ናቸው ያሉት ሚኒስትሯ፣ 
ከዚህ አኳያ በተለይ በአማራ  እና አፋር ክልሎች ላይ 
ብዙ መሰራቱን አስታውቀዋል፡፡ ለአብነትም ምስራቅ 
አማራ ላይ ብቻ 18 የልማት ፕሮጀክቶችን መልሶ 
መገንባት መቻሉን ተናግረዋል፡፡  ከእነዚህ መሰረተ 
ልማቶች መካከል የጤና፣ የትምህርት ፣ የማዘጋጃ ቤት ገቢ 
ማሰባሰቢያ ተቋማት እንደሚጠቀሱ አስታውቀዋል፡፡

 ፕሮጀክቶቹንም በሙሉ በሶስትና በአራት ወራት ጊዜ 
ውስጥ ማጠናቀቅ መቻሉንም አመልክተው፣ ፕሮጀክቶቹን  
ለማስመረቅ ዝግጅቱ መጠናቀቁን ነው የገለጹት፡፡ 
‹‹በመልሶ ግንባታው ላይ ጥሩ እንቅስቃሴ አድርገናል፤ 
ይሄ ደግሞ ወደሌሎች አካባቢዎችና ሥራዎችም ይሰፋል›› 
ብለዋል፡፡ 

የጸጥታ ችግር የሌለባቸውን ከተሞች በፀጥታ ችግር 
ከተጎዱ ከተሞች ጋር በማስተሳሰርም መልሶ ግንባታው 
ላይ እየተሰራ መሆኑን ሚኒስትሯ ጠቁመዋል። ‹‹በየቦታው 
የማይጠቅም አጥር አለ፤ በእምነት፣ በብሄር ፣በፖለቲካ 
አመለካከት አጥር አለ፤ ያንን አጥር ማፍረስ እንዲቻል 
ከተሞቹ  ልክ እንደ አንድ ቤተሰብ ራሳቸውን መቁጠር 
አለባቸው›› ሲሉ ሚኒስትሯ ተናግረዋል፡፡ 

በአሸባሪው ህወሓት የወደሙ ከተሞች መልሶ ግንባታ 
እየተካሄደ ነው

በየትኛውም ክልል ውስጥ የህዝብ ጥያቄ ተመሳሳይ 
መሆኑንም ተናግረው፣ መሰረታዊ ጥያቄዎቹ መልካም 
አስተዳደር ይስፈንልን፣ የመኖሪያ ቤት ይገንባልን፣ 
ሰላምና ንጹህ አካባቢ እንፈልጋለን የሚሉ ናቸው ሲሉ 
አብራርተዋል፡፡ 

ይህን ሁሉ ከመንግሥት ብቻ በመጠበቅ ማሟላት 

እንደማይቻልም  ተናግረው፣ ሁሉም የራሱን ሚና 
መጫወት እንዳለበት አስገንዝበዋል፡፡ አንዱን ከተማ 
ከሌላው ከተማ በማስተሳሰር የተከናወኑ ተግባራት 
በራሱ ትልቅ አስተሳሰብ የታየበት መሆኑንም ሚኒስትሯ  
ገልጸዋል፣   የእኔነትና የአንድነት ስሜት መፍጠር ያስቻለ 
እንቅስቃሴ መሆኑንም አስታውቀዋል፡፡ 

የከተማና መሰረተ ልማት ሚኒስትር ወይዘሮ ጫልቱ ሳኒ

ሕወሓት 
የከፈተውን ጦርነት 
ኦነግ በጽኑ አወገዘ

ዋቅሹም ፍቃዱ

አዲስ አበባ፡- ሕወሓት የግልና የቡድን ፍላጎቱን 
በኃይል ለማሳካት በአማራና በአፋር ክልሎች ለሶስተኛ 
ጊዜ  ጦርነት መክፈቱን በጽኑ እንደሚያወግዝ ኦነግ 
አስታወቀ፡፡

የኦሮሞ ነጻነት ግንባር ለኢትዮጵያ ፕሬስ ድርጅት 
በላከው መግለጫ ወራሪ ቡድኑ በአማራና በአፋር 
ክልሎች  በሁለት ዓመት ውስጥ ለሶስተኛ ጊዜ 
አውዳሚ ጦርነት መክፈቱ  እንዳሳዘነውና ድርጊቱን 
በጽኑ እንደሚያወግዝ አስታውቋል፡፡

ቀደም ሲል አሸባሪው ቡድን በከፈተው አውዳሚ 
ጦርነት የክልሎቹን ሀብትና ንብረት ከመዝረፉም 
በላይ የበርካታ ንጹኃን ዜጎች ሕይወት መቅጠፉን 
የጠቀሰው መግለጫው፣ ”እኔ የማልመራት ወይም 
እኔ የምሻት ኢትዮጵያ ካልሆነች ትውደም” በማለት 
ከቅርብና ከሩቅ ጠላቶች ጋር በማበር በአገር ላይ 
የከፈተው ጦርነት በምንም መልኩ ተቀባይነት የሌለው 
እኩይ ተግባር መሆኑን አመልክቷል፡፡

በሕብረ ብሔራዊ ፌዴራሊዝም የሚያምን 
የብሔር ብሔረሰቦች መብት ለማፈን አይዘምትም 
የሚለው የኦነግ መግለጫ፣ ከዚህ አንጻር የሕዝቦችን 
ፍላጎት በሚጻረር መልኩ በትልቅ ተጋድሎና 
መስዋእትነት የተወገደውን ሕወሓት መራሹ ሥርዓት 
ዳግም በሕዝቦች ጫንቃ ላይ በኃይል ለመጫን 
የሚደረገው መፍጨርጨር ከቀን ቅዠት በዘለለ 
መቼም እንደማይሳካ አስገንዝቧል፡፡

ቡድኑ ለትግራይ ሕዝብ ተቆርቋሪ ይመስል 
የሥልጣን ፍላጎቱን ለማርካት ያለምንም ሃፍረት 
አማራና አፋር ክልሎችን በመውረርና በመዝረፍ 
ለትግራይ ሕዝብ ምግብ ለማቅረብ መዘጋጀቱን በይፋ 
ሲገልጽ መቆየቱን ያወሳው መግለጫው፣ ዳሩ ግን 
ቡድኑ በ21ኛው ክፍለ ዘመን ወሮ-በላነትን፣ሥርዓት 
አልበኝነትንና ሕገ ወጥነትን በማስፋፋት ላይ መሆኑን 
ገልጿል፡፡

የሽብር ቡድኑ ከተሳካለት በኃይል ወደ ሥልጣን 
ለመመለስ ካልሆነ ግን የሌላውን መሬት በኃይል 
በመውረር ለድርድር ለመቅረብ ይከጅላል ያለው 
መግለጫ፣ ትናንት ዝርፊያ፣ ጭቆናና ሌብነት 
ያንገሸገሸውና ኢፍትሐዊነትን ታግሎ ቡድኑን 
ከሥልጣን ያስወገደው ሕዝብ ዛሬም መብቱን 
ከማስከበር ወደኋላ እንደማይል ፍጹም አይጠረጠርም  
ብሏል፡፡

አሁን የተከፈተው ወረራ ቡድኑ የጥፋትና 
የውድመት ጎዳና ምርጫውን ማድረጉን ዳግም 
ያስመሰከረ ክስተት ነው ያለው መግለጫው፣ 
በመሆኑም ያለጦርነት ሌላ አማራጭ የማይለውና 
በተንኮል ተወጥሮ ለጥፋት የተነሳሳውን ይህንን ቡድን 
በተባበረ ክንድ መመከት እንደሚያስፈልግ አሳስቧል፡፡

በአንጻሩ መንግሥት የሃገሪቱን ሰላም ለማስጠበቅ 
ሕዝቦች ደግሞ ነጻነታቸውን ለማስከበር በሚወስዱት 
እርምጃ ኦነግ ከመደገፍም በዘለለ የራሱን ድርሻ 
እንደሚያበረክት በመግለጫው ጠቅሶ፣ ከአገር 
የሚበልጥ አንዳችም ነገር ስለሌለ ሁሉም የሃገሪቱ ዜጋ 
የሚጠበቅበትን ግዴታ እንዲወጣ ጠይቋል፡፡

ቡድኑ ህጻናትን በጦርነት እየማገደ ከሃገር አልፎ 
የተባበሩት መንግሥታት ድርጅት ንብረት በመዝረፍ 
ለጦርነት እየተጠቀመ መሆኑን በመግለጫው ገልጾ፣ 
ቡድኑ ከሚፈጽማቸው ግፎች በተጨማሪ የትግራይን 
ሕዝብ በማስራብ በጉልበት ዓላማውን ለማሳካት 
በሚያደርገው አስነዋሪ ድርጊት በኦሮሞም ሆነ 
በሌሎች ብሔር ስም የሚንቀሳቀሱ ታጣቂ ኃይሎች 
በማወቅም ሆነ ባለማወቅ ተባባሪ ሆነው የታሪክ 
ተወቃሽ እንዳይሆኑ ጠይቋል፡፡ 

ዳግማዊት ግርማ

አዲስ አበባ፡- በጎነት  የአንድ ቀን ሥራ ብቻ ሳይሆን 
ህይወታችን እስካለ ድረስ ሁልጊዜ ልንከውነው የሚገባ 
ነው ሲሉ የሥራና ክህሎት ሚኒስትሯ ወይዘሮ ሙፈሪያት 
ካሚል ተናገሩ። የትምህርት፣ ጤና  እንዲሁም የሥራና 
ክህሎት ሚኒስትሮች፣  በጌርጌሴኖን የአዕምሮ ህሙማን 
መርጃ ማዕከል እንዲሁም በዳግማዊ ምኒሊክ  ትምህርት 
ቤት ውስጥ በጎ ፍቃድ አገልግሎት ሰጥተዋል።

ወይዘሮ ሙፈሪት በወቅቱ እንደገለፁት፤ የበጎ ፈቃድ 
አገልግሎት የሁል ጊዜ ተግባር አድርጎ ማስቀጠል የሚገባ 
ሲሆን፤በጎነት የየቀን እንቅስቃሴ አካል ማድረግ ይገባል 
በማለት በጎነት  ህይወታችን እስካለ ድረስ ሁልጊዜ 
ልንከውነው ይገባል ነው ያሉት።

በጎነት የአንድ ቀን ሥራ ብቻ አይደለም ያሉት 
ሚኒስትሯ  በየተሰማራንበት መስክ ምን እንረዳለን 
የሚለውን ራስን ጠይቆ ማገልገል እንደሚያሻም 
መክረዋል። 

ባለፉት ዓመታት የበጎ ፍቃድ አገልግሎትን 
በሚመለከት በሀገር ደረጃ ያለንበትን ቁመና ያደነቁት 
ወይዘሮ ሙፈሪያት ጊዜያትን እየጠበቅን ሳይሆን የሁልጊዜ 
ሥራችን ልናደርገው ይገባልም ነው ያሉት።

ወይዘሮ ሙፈሪት ለጌርጌሴኖን የአእምሮ ህሙማን 
መርጃ ማዕከል ለበዓል ብቻ ሳይሆን ለቀጣይ ቀናትም 
የሚያግዙ ምግቦችን መለገሳቸውንም አመላክተዋል። 
ሚኒስትሯ ተረጂዎቹን “በርቱ ብቻችሁን አይደላችሁም 
ሁላችንም አብረናችሁ ነንም ሲሉ አበርትተዋቸዋል። 

በዳግማዊ ሚኒሊክ ሁለተኛ ደረጃ ትምህርት ቤት 
በተከናወነው የበጎ ፈቃድ አገልግሎት መርሐ ግብር ላይ  
የትምህርት ሚኒስትሩ ፕሮፌሰር ብርሀኑ ነጋ  በበኩላቸው 
ባስተላለፉት መልዕክት የበጎ ፈቃድ አገልግሎት ሥራዎችን 
ሁላችንም የሁል ጊዜ ተግባር በማድረግ ቀጣይነት ባለው 

በጎነት  ህይወታችን እስካለ ድረስ ሁልጊዜ 
ልንከውነው የሚገባ ነው

መልኩ መፈፀም እንደሚገባ ገልፀዋል።
የበጎ ፈቃድ አገልግሎት ሥራዎች ከሌሎች ጋር አብሮ 

በመኖር የምናከናውናቸው ብቻ ሳይሆን ለራሳችንም 
የምንሠራቸው መልካም ተግባራት መሆናቸውንም 
ሚኒስትሩ ተናግረዋል ። 

የጤና ሚኒስትሯ ዶክተር ሊያ ታደሰ በበኩላቸው 
በሀገር አቀፍ ደረጃ የተጀመረው የበጎ ፈቃድ አገልግሎት 
ቀን  መርሐ ግብር በትምህርት ቤት ውስጥ መሆኑ 
ተማሪዎች ይህንን አገልግሎት  እንደ ባህል ይዘው 
እንዲያድጉ  ለማድረግ ትልቅ  እድል እንደሚፈጥር 
ተናግረዋል።

ሚኒስትሯ አክለውም  የበጎ ፈቃድ ሌሎችን 
የምንደግፍበት ብቻ ሳይሆን ለራሳችንም ትልቅ ጠቀሜታ 
የምናገኝበትም ነው ብለዋል ።

የአዲስ አበባ ትምህርት ቢሮ ኃላፊ ዶክተር  ዘላለም 
ሙላቱ  በበኩላቸው ትምህርት ቤቶችን ንጹህ፣ ማራኪና 
ምቹ ለማድረግ ባለፈው ዓመት  በበጎ ፈቃድ አገልግሎት 
ቀን የተጀመረው ሥራ በዚህ ዓመትም ተጠናክሮ 
እንደሚቀጥል ጠቁመዋል።

በትላንትናው ዕለት የ2014 ዓም ጳጉሜን  አንድ  "የበጎ 
ፈቃድ አገልግሎት ቀን" መርሐግብር በትምህርት፣ ጤና 
እና ሥራና ክህሎት ሚኒስቴር መስሪያ ቤቶች ጥምረት 
በተለያዩ በጎ ተግባራት ተከብሮ ውሏል።

ዜና

ሞገስ ጸጋዬ

አዲስ አበባ፡- የአዲስ አበባ ከተማ አስተዳደር ትናንት 
በተከበረው የበጎ ፍቃድ ቀን ለአንድ መቶ ሃያ ሶስት ሺህ  
ነዋሪዎች ማዕድ አጋርቷል። ዘጠኝ መቶ 52 ቤቶችንም 
ለተጠቃሚዎች አስተላልፏል።

    ‹‹ጳጉሜን በመደመር›› በሚል መሪ ቃል ጳጉሜን 
1 በበጎ ፍቃድ ቀን በመዲናዋ አቅመ ደካሞችን በመርዳት 
ተክብሮ ውሏል።

    በሚሊኒየም አዳራሽ በተካሄደው የማዕድ ማጋራት 
ሥነ ሥርዓት ላይ የአዲስ አበባ ከተማ ከንቲባ አዳነች 
አቤቤ እንደገለጹት፤ በጳጉሜ አንድ የበጎ ፈቃ ቀን ከአንድ 
መቶ ሃያ ሶስት ሺህ ለሚሆኑ የከተማችን ነዋሪዎች ማዕድ 
የማጋራት ስራ የተሰራ ሲሆን፤ በሁሉም ክፍለ ከተሞች   
በተመሳሳይ ሰዓት የማዕድ ማጋራት ስራ በመስራት 
አዲስ ዓመትን በደስታ እንዲቀበሉት እየተሰራ ነው። 
የምንሰጣቸው የማዕድ ማጋራት ብቻ ሳይሆን ፍቅራችን 
ጭምር ነው ብለዋል።

የማዕድ ማጋራት ስራ እየተከናወነ ያለው በመንግሥት 
አቅም ብቻ አይደለም ያሉት ከንቲባዋ፤ በከተማችን ያሉ 
በጎ አድራጊዎችን በማስተባበር የተከናወነ ነው። የማዕድ 
ማጋራቱ አዲሱን ዓመት ሲቀበሉ ደስ እንዲላቸው በማሰብ 
ብቻ ሳይሆን  የኑሮ ውድነት ጫና ለማቃለል ጭምር 
በማሰብ ነው  ሲሉም ተናግረዋል።

የከተማ አስተዳደሩ ይህን በመረዳት የኑሮ ውድነቱን 
ጫና የሚያቃልል  ዝቅተኛ ገቢ ያላቸው የማሕበረሰበ 
ክፍሎቻችን እንዳይጎዱ  በተመጣጣኝ ዋጋ ድጎማ 
በማድረግ   በርካታ ምርቶችን ወደ ከተማ እንዲገቡ 
እየተደረጉ መሆኑን ገልጸዋል። 

በሚቀጥሉት ጥቂት ዓመታት ድጋፍ የሚፈልጉ ተረጅ 
ቁጥር  በከተማችን ይቀንሳል ያሉት ከንቲባ አዳነች፤ በጎ 
አድራጊዎችን በማስተባበር የስራ እድሎችን በማብዛት  
ከተረጅነት ወጥተው ረጅ እንዲሆኑ ይደረጋል ብለዋል።

እንደ ከንቲባዋ ማብራሪያ፤ በሁሉም ክፍለ ከተሞች  

ያሉት ጠቅላይ ሚኒስትሩ በዚህ ዓመት በተደረጉት 
እነዚህ ማሕበራዊ አገልግሎቶች የተሳተፋችሁትን ሁሉ 
በራሴና በመንግሥት ስም አመሰግናችኋለሁ ብለዋል። 

አገልግሎቱን ያገኙት ወገኖች እንደሚመርቁንና 

“ዓለም ጸንታ...

መሆኑን ተናግረዋል። 
በዶሮ ግብር ከተማና ዶሮ ግብር ዋሻ አካባቢ 

የሚንቀሳቀስ ማንኛውም ግለሰብ ህጋዊ መታወቂያ 
ስለመያዙና ሰርጎ ገብ አለመሆኑ አስፈላጊው ፍተሻና 
ማጣራት ተደርጎበት እንደሚያልፍም ገልጸዋል። 

ሚሊሻውና የአካባቢው ወጣት በቅንጅት አካባቢውን 
ነቅቶ እየጠበቀ ነው ያሉት ሚሊሻው፤ በተለያዩ ጊዜያት 
የሚያዙ ሰርጎገቦችንም ለመከላከያ ሰራዊት በማስረከብ  
ሚናውን እየተወጣ ይገኛል ብለዋል። 

የአካባቢው ህብረተሰብም ከአሉባልታና አላስፈላጊ 
መረጃዎች እራሱን በመጠበቅ በተረጋጋ ሁኔታ ሥራውን 
እያከናወነ መሆኑን ጠቁመዋል።

ሌላኛው በሰሜን ወሎ ዞን የቃሉ ወረዳ አጋምሳ 
ቀበሌ ሚሊሻ ኑሩ የሱፍ በበኩላቸው ቀንና ሌሊት ጭምር 
አስፈላጊው የጸጥታና ቁጥጥር ሥራ እየተከናወነ መሆኑን 
ገልጸዋል።

ግንባር ላይ የተሰለፈው ኃይል የበኩሉን ሚና ሲወጣ 
በየአካባቢው የሚገኘው ኃይል ደግሞ በሚያከናውናቸው 
የቁጥጥር ሥራዎች ህገወጥ መሳሪያዎች መያዛቸውን 
ተናግረዋል። 

ሰርጎ ገቦችን መከላከል...

ውስጥ ምርትን እድገት እንደሚያበረታታ የኢንዱስትሪ 
ሚኒስቴር አስታወቀ። በ2014 በጀት ዓመት ምርትና 
ምርታማነትን ለማሳደግና ከውጭ የሚገቡ ምርቶችን 
በአገር ውስጥ ምርቶች ለመተካት ሰፋፊ ሥራዎች ሲሠሩ 
እንደነበር ተጠቁሟል።

የኢንዱስትሪ ሚኒስቴር የሕዝብ ግንኙነትና 
ኮሙኒኬሽን ሥራ አስፈጻሚ ወይዘሮ አበባ ታመነ 
ለኢትዮጵያ ፕሬስ ድርጅት እንደገለጹት፤ የአምራችነት 
ቀን መከበር ህብረተሰቡ ስለምርት እድገትና አምራችነት 
ያለውን ግንዛቤ እንዲያሳድግና ለዘርፉ ይበልጥ ትኩረት 
ሰጥቶ እንዲሰራ በማድረግ በሃገር ውስጥ ምርት የሚኮራና 
የሚጠቀም ህብረተሰብ ለመፍጠር ከፍተኛ እገዛ 
ይኖረዋል። 

በ2014 በጀት ዓመት ሚኒስቴር መስሪያ ቤቱ ምርትና 
ምርታማነትን ለማሳደግ በርካታ ተግባራትን አከናውኗል 
ያሉት ወይዘሮ አበባ፤ በተለይ የህብረተሰቡን ግንዛቤ 
ለማሳደግ በ”ኢትዮጵያ ታምርት” ንቅናቄ  የተፈጠረው 
ግንዛቤ ከፍተኛ እንደነበር ጠቁመዋል።

የኢትዮጵያ ታምርት ንቅናቄው  የአምራች 
ኢንዱስትሪውን ማነቆዎች በመፍታት ለዘርፉ ዘላቂ 
ልማትና ተወዳዳሪነት ምቹ ሁኔታዎችን በመፍጠር 
ለኢኮኖሚ መዋቅራዊ ሽግግሩ የኢንዱስትሪው ዘርፍ 
የበኩሉን አስተዋጽኦ እንዲያበረክት ለማስቻል መጀመሩን 
አስታውሰው፤ በዚህም ከፌዴራል ጀምሮ በክልሎችና 
ከተማ አስተዳደሮች የንቅናቄው ማስጀመሪያ መድረኮች 
መካሄዳቸውንም አስታውቀዋል። 

ከዚህም ባሻገር ዘርፉ የማኑፋክቸሪንግ 
ኢንዱስትሪውን የኤክስፖርት ገቢ ማሳደግ፣ ገቢ ምርቶችን 
መተካት፣ የማኑፋክቸሪንግ ኢንዱስትሪን ማስፋፋትና 
የኢንዱስትሪ ፖሊሲ ክለሳ ማድረግ ከተከናወኑ አበይት 
ተግባራት መካከል ተጠቃሽ መሆናቸውን ያነሱት 
ወይዘሮ አበባ፤ በዚህም አበረታች ውጤት መመዝገቡን 
ጠቁመዋል።

በአፍሪካ ልማት ባንክና በዓለም አቀፉ አማካሪ 
የቴክኒክ ቡድን ድጋፍ የኢንዱስትሪ ፖሊሲ መዘጋጀቱን 
አስታውሰው፤ ከአምራች ኢንዱስትሪዎችና ባለድርሻ 
አካላት በተሰጡ ግብዓቶች እንዲዳብር ተደርጎ የዘርፉ 
ምሁራንን በማሳተፍ የመጨረሻው የፖሊሲ ሰነድ 
ተጠናቋል ብለዋል።  

በበጀት ዓመቱ በተከናወኑ ተግባራት በማኑፋክቸሪንግ 
ዘርፉ ከ255 ሺ በላይ ዜጎች የሥራ እድል መፈጠሩን 
ጠቁመው፤ ከ500 ሚሊዮን የአሜሪካን ዶላር በላይ 
የውጭ ምንዛሪ ተገኝቷል ብለዋል። ከውጭ የሚገቡ 
ምርቶችን ለመተካት በተመረቱ ተኪ ምርቶች ሁለት 
ቢሊዮን የአሜሪካን ዶላር ማዳን መቻሉንም ወይዘሮ አበባ 
ጨምረው ገልጸዋል።

በዛሬው ዕለትም ኢንዱስትሪ ሚኒስቴርን ጨምሮ 
ስድስት ሚኒስቴር መስሪያ ቤቶች ያዘጋጁት “የአምራችነት 
ቀን” ይከበራል። ሚኒስቴር መስሪያ ቤቶቹ  “የአምራችነት 
ቀን” አከባበርን በሚመለከት ትናንት በሰጡት መግለጫ 
እንዳስታወቁት፤ ዕለቱ ምርትና ምርታማነትን ለማሳደግ 
የተከናወኑ ተግባራትና ቀጣይ ዕቅዶችን በሚዳስሱ ልዩ 
ልዩ መርሐ ግብሮች ይከበራል።

የየሚኒስቴር መስሪያ ቤቶቹ ከፍተኛ አመራሮች 
የሚገኙበትና የዘርፉ ተዋናዮችና ጥሪ የተደረገላቸው 
እንግዶች የሚሳተፉበት በሚሊኒየም አዳራሽ የሚካሄደው 
የፓናል ውይይት በዕለቱ ከሚጠበቁ ሁነቶች መካከል 
መሆኑ የተገለጸ ሲሆን፤ በፓናል ውይይቱ ሚኒስቴር 
መስሪያ ቤቶቹ በ2014 ያከናወኗቸው አበይት ተግባራትና 
የ2015 ዝግጅታቸው ይዳሰስበታል።

በተጨማሪም የሚኒስቴር መስሪያ ቤቶቹ የከፍተኛ 
የሥራ ኃላፊዎች የሚከፍቱት ኤግዚቢሽንና ባዛር ለሕዝብ 
ክፍት እንደሚሆን ያስታወቁት ሚኒስቴር መስሪያ ቤቶቹ፤ 
በኤግዚቢሽኑና ባዛሩም ስድስቱ ሚኒስቴር መስሪያ ቤቶች 
ምርትና አገልግሎታቸውን ለሕዝብ እንደሚያቀርቡ 
አስታውቀዋል።

ኤግዚቢሽንና ባዛሩ ለአንድ ቀን  የሚቆይ ሲሆን 
የግብርናና የኢንዱስትሪ ምርቶች በተመጣጣኝ ዋጋ  
ለሽያጭ እንደሚቀርቡ ወይዘሮ አበባ ጨምረው ገልጸዋል።

በመርሐግብሩን ኢንዱስትሪ ሚኒስቴር፣ የማዕድን 
ሚኒስቴር፣ የከተማና መሠረተ ልማት ሚኒስቴር፣ 
የመስኖና ቆላማ አካባቢዎች ሚኒስቴር፣  የትራንስፖርትና 
ሎጀስቲክስ ሚኒስቴር እና ግብርና ሚኒስቴር በትብብር 
ያዘጋጁት መሆኑ  ተገልጿል።

የአምራችነት ቀን...አስተዳደሩ በበጎ ፍቃድ ቀን ለ123 ሺህ  ነዋሪዎች 
ማዕድ አጋራ

- 952 ቤቶችን ለተጠቃሚዎች አስተላልፏል

በተለያዩ የበጎ አድራጊ ድርጅቶችና ግለሰቦች አዲስ 
የተሰሩና የታደሱ ዘጠኝ መቶ 52 ቤቶች ለተጠቃሚዎች 
ተላልፈዋል። በቂርቆስ ክፍለ ከተማ  በመከላከያ 
ኮንስትራክሽን አማካኝነትና በሃይንከን ኢትዮጵያ የተገነቡ 
ቤቶችን ለአቅመ ደካማ ወገኖች ቁልፍ አስረክበዋል። ሰው 
ተኮር ዕቅድን ማዕከል በማድረግ በ2014 ዓ.ም ስምንት 
ሺህ ቤቶችን ከተማ አስተዳደሩ ገንብቶ ድጋፍ ለሚሹ 
ወገኖች አስረክቧል።

ከዚህም ባሻገር በትናንትናው እለት ብቻ ዘጠኝ 
መቶ 52 የሚሆኑ ቤቶች ለተጠቃዎች እንዲተላለፉ 
መደረጋቸውን ጠቅሰው፤ ከበጎ ፈቃደኞችና ከአገር 
ወዳድና ማሕበራዊ ኃላፊነታቸውን በአግባቡ ከሚወጡ 
አካላት ጋር ከተቀናጀን ብዙ መሥራት እንደምንችል 
የተማርንበት ምዕራፍ ነው ሲሉም ገልጸዋል።

እንደ ከንቲባዋ ገለጻ፤ እርስ በርስ በመተባበር የአቅመ 
ደካሞችን ቤት ማደስና ከቆሻሻ ቦታ የማውጣቱ ስራ 
በሚቀጥለው ዓመት ተጠናክሮ ይቀጥላል። በልደታ ክፍለ 

ከተማ በአጠቃላይ አንድ መቶ ስልሳ አምስት ቤቶችን 
የያዘ ሦስት ባለአስራ አንድ ወለል ሕንጻ ተመርቋል። 
ከተመረቁት  ሦስት የጋራ መኖሪያ የአፓርትመንት 
ሕንጻዎች መካከልም ኦሮሚያ ባንክ፣ ማናዬ የኮንስትራክሽ 
ድርጅትና ሜዲሮክ ኢንቨስትመንት ግሩፕ እያንዳንዳቸው 
አንዳንድ ሕንጻ አጠቃላይ ወጪ በመሸፈን በኮቪድ 
የኮንስትራክሽን ዕቃዎች አቅራቢ ድርጅት ተገንብቶ 
ሕንጻዎቹ በዘጠና ቀናት ተገንብተው ለምርቃት እንዲበቁ 
ማድረጋቸውን ገልጸው አመስግነዋል።

በበጎነት ሕይወታቸውን በመለገስ አገርን በመጠበቅ 
በሰላም እንድንንቀሳቀስ ላደረጉን የመከላከያ አባላት 
ምስጋና ይገባቸዋል ያሉት አዳነች አቤቤ፤ በከተማ 
ሁነው የኑሮ ውድነቱን ለማረጋጋት፣ የአቅመ ደካሞችን 
ቤት ለሚያድሱ ባለሀብቶችና ግለሰቦች ምስጋናቸውን 
አቅርበዋል። በቀጣም ከመንግሥት ጋር በመነጋገር አቅመ 
ደካሞችን የመርዳት ስራቸውን አጠናክረው እንዲቀጥሉ 
አሳስበዋል።

ከዚህ ባለፈ ፀጉረ ልውጦች ሲገኙም ህብረተሰቡ 
በመጠቆም ለሚመለከተው አካል በማስተላለፍ ላይ 
ይገኛል ያሉት ሚሊሻው፤ በዚህም ምክንያት አሸባሪው 
ሕወሓት ቡድን ያቀዳቸውን የጥፋት ስልቶች ለማክሸፍ 
የሚረዱ መረጃዎች መገኘታቸውን ጠቁመዋል።  

የወልዲያ ከተማ አስተዳደር የሰላምና የሕዝብ 
ደህንነት ጉዳይ ጽህፈት ቤት ኃላፊ አቶ ጌታቸው ካሳው 
በበኩላቸው፤ በወልዲያና  አጎራባች አካባቢዎች ላይ 
የሚደረገው የጸጥታ ሥራ በተገቢው የመረጃ ልውውጥ 
የታገዘ ነው ብለዋል።

ወጣቱም አካባቢውን በመጠበቅ እያከናወነ 
የሚገኘው ሥራ የሚደነቅ ነው ያሉት አቶ ጌታቸው፤ 
ወጣቱ በከተማዋ ከሚያደርገው የጸጥታ ሥራ ባለፈ 
ግንባር ድረስ በመዝለቅ የበኩሉን ሚና እየተወጣ መሆኑን 
ገልጸዋል። 

የከተማ አስተዳደሩ አመራር ከህብረተሰቡ ጋር 
በመቀናጀት ቀድሞ ከነበሩ የፍተሻ ኬላዎች በተጨማሪነት 
አዳዲስ ኬላዎችን በማቋቋም ህገወጥ ተግባራትን 
የመከላከል ጥረት እየተደረገ ይገኛል ሲሉ ተናግረዋል። 

ህብረተሰቡም ከወራሪው የሕወሓት ኃይል ጋር 
በተያያዘ አጎራባች አካባቢዎችን ጭምር ለመጠበቅ 

የሚያስችል መረጃ እየሰጠ ይገኛል ብለዋል።  
የሰሜን ወሎ ዞን በገጠሩ አካባቢ ያለው አርሶአደሩም 

ባገኘው አጋጣሚ ሁሉ ሾልኮ ወደከተማ ሊገባ ያሰበ 
አንዳንድ ጸጉረ ልውጥ ሲያጋጥመው ለአካባቢው ጸጥታ 
አስፈላጊውን መረጃ እንዲያስተላልፍ የሚረዳ የመረጃ 
ስርዓት በመጠናከር ላይ መሆኑን ጠቁመዋል።      

አቶ ጌታቸው እንዳስታወቁት፤ የአሸባሪው ሕወሓት 
ቡድን በሰሜን ወሎ የተለያዩ አካባቢዎች ላይ ወረራ 
በመፈጸም ንጹሃን ላይ ጥቃት አድርሷል። ቡድኑ ይህን 
ወረራውን ለማስፋፋት ሰርጎገቦችን እንደሚጠቀም 
በመታወቁ በተለያዩ አካባቢዎች ጠንካራ ቁጥጥር 
እየተደረገ ይገኛል።   

ሰሞኑን ከአሸባሪው ቡድን  “የማጠቃለያ ምዕራፍ 
አካሄድና ስትራቴጂ” በሚል ርዕስ የተዘጋጀውና ሾልኮ 
የወጣው ምስጢራዊ ሰነድ እንዳመለከተው ቡድኑ 
በሦስተኛው ዙር ወረራው በተለይ ወደ አማራ ክልል 
በተፈናቃይና በተጓዥ ስም የሚገባ ሃይል በከፍተኛ 
ጥንቃቄ በማዘጋጀት፤ በተቻለው መጠን የትራንስፖርት 
አገልግሎት ተጠቅሞ ወደ አዲስ አበባ ዙሪያም እንዲጠጋ 
በማድረግ ሽብር ለመፍጠር እየተንቀሳቀሰ መሆኑን 
አጋልጧል፡፡

እንደሚጸልዩልን አምናለሁ ያሉት ጠቅላይ ሚኒስትር 
ዐቢይ ኢትዮጵያችን በእነዚህ ወገኖች ምርቃትና ጸሎት 
ፈተናዎቿን አሸንፋ እንደምትጓዝ እርግጠኛ ነኝ ብለዋል።

በተያያዘም ጠቅላይ ሚኒስትር ዐቢይ የበጎ ፈቃድ 
ቀንን በማስመልከት አቧሬ አካባቢ ለአቅመ ደካሞችና 

በአነስተኛ ገቢ ለሚተዳደሩ የአቧሬ አካባቢ ነዋሪዎች 
የተሠሩላቸውን ቤቶች አስረክበዋል። 

   ይህ ርክክብ በጠቅላይ ሚኒስትር ዐቢይ የተጀመረው 
የዓመታዊ የቤት እድሳት አንድ አካል መሆኑን ከጠቅላይ 
ሚኒስትር ጽህፈት ቤት የተገኘው መረጃ አመልክቷል።

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ
 

የአማራ ሕዝብ  እንደ አንድ ኢትዮጵያዊ በሀገረ መንግሥት ምስረታ ፤ የሀገር ህልውናን ማስከበር ፤  
ኢትዮጵያንና ኢትዮጵያዊነትን በማስቀጠል  ታሪክ   ውስጥ   ጉልህ ስፍራ  ያለው ፤ ለዚህም ብዙ መስዋዕትነቶችን 
የከፈለ ሕዝብ ነው።

ሕዝቡ  ለሀገሩ ካለው ቀናኢነት የተነሳም  በየዘመኑ  ለሀገር ህልውና   ስጋት  የሆኑ  ኃይሎች  ዒላማ ሲደረግ 
ቆይቷል። በተለይም አሸባሪው  ሕወሓት  በታላቋ  ትግራይ  ቅዥት  ሰክሮ   ወደ በረሀ ከገባበት  ቀን   ጀምሮ  
የአማራን  ሕዝብ  ታሳቢ ያደረጉ  ሴራዎችን  ሲጎነጉንና  ባመቸው ጊዜ ሁሉ  ለሴራዎቹ  ህይወት ሰጥቶ ሲንቀሳቀስ 
ቆይቷል። 

ቡድኑ  በውልደቱ ዋዜማ ባደረጋቸው  የሁኔታዎች ግምገማ  የአማራ ህዝብ  ሀገር ወዳድነትና ከዚህ 
የሚመነጨውን ስብእናውን ማስጣል ካልተቻለ የታላቋ  ትግራይ  ቅዥቱ   እውን ሊሆን እንደማይችል መረዳት 
ችሏል። ከዚህ በመነሳትም  የአማራን ህዝብ እንደ ህዝብ  አንገት ሊያስደፉ የሚችሉ  ተግባራትን  ሲፈጽም ቆይቷል። 

“የአማራን ሕዝብ  ማህበራዊ  ፋታ መንሳት“  በሚል  የአማራ ሕዝብ  እንደ ሕዝብ  ሃይማኖታዊ፣  ማህበራዊ ፣  
ፖለቲካዊና ኢኮኖሚያዊ   ሕይወቱ  የተረጋጋ እንዳይሆን  ባለበት ቦታ ሁሉ   የተለያዩ ሴራዎችን በግልጽና በስውር   
በመጎንጎን  ብዙ  የተነገሩና ያልተነገሩ  ግፎችን ፈጽሟል። 

በወልቃይት ፣ ጠገዴና ጠለምትን   ከፈጸመው የዘር ማጥፋት ወንጀል ጀምሮ  ለአላማው ማስፈጸሚያ  
በፈጠራቸው ጽንፈኛና ሽብርተኛ ቡድኖች  ብዛት ያላቸው አማሮች   በአማራነታቸው ብቻ በመላው ሀገሪቱ  
በሚባል ደረጃ  ለአሰቃቂ ሞት፣  ለአካል ጉዳት ፣  ስደትና መፈናቀል ዳርጓል። ብዙ ዋጋ  ከፍለው  ባቆሟት 
ሀገራቸው  አንገት እንዲደፉ የተቀናጁ ዘመቻዎች አካሂዷል።

አማራን  ከሌላው ኢትዮጵያዊ ጋር  በመነጠል  ለሀገረ መንግስቱ  መሰረት የሆነውን  የሕዝቦች አንድነት፣ 

“የአማራ ሕዝብ ወንድማችን ነው” ከሚለው 
የአሸባሪው ሕወሓት የሴራ ትርክት  በስተጀርባ!

ተቻችሎ  እና ተፈቃቅሮ  የመኖር የቆዩ እሴቶችን   ለማፍረስ    አዳዲስ  የታሪክ ትርክቶችን ፈጥሯል፤ ትርክቶችን 
መሰረት ያደረጉ  ጥላቻዎችን  የፖለቲካ አስተሳሰብ መሰረት እንዲሆኑ   በተደራጀ መንገድ  ተንቀሳቅሷል ። 

ይህም ሆኖ  ግን  ቡድኑ  ከታሪካዊ ጠላቶቻችን  የቀዳው    የአማራን ሕዝብ በማዳከምና በማንበርከክ   
ሀገርን የማፍረስ እኩይ  ተልእኮ   በአማራ ህዝብ ሀገር  ወዳድነት፣  አርቆ አሳቢነትና  ጽናት የታሰበውንና  ተስፋ 
የተደረገውን ያህል  ውጤታማ  መሆን አልቻለም። ከዚያ ይልቅ ስለ ሀገሩና ስለራሱ  የበለጠ እንዲነሳና የተጨማሪ 
ታሪክ ባለቤት የሚሆንበትን ታሪካዊ አጋጣሚ መፍጠር  አስችሎታል።

በዚህ ታሪካዊ ወቅት ሰሞኑን ከአሸባሪው ሕወሓት  አፈትልኮ የወጣው  ሰነድ ይህንኑ ቡድኑ ለአማራ ሕዝብ 
ያለው ፍጹም ጠላትነት በአደባባይ አረጋግጧል። የቡድኑ ጠላትነት  መቋጫ እንደሌለውም ለመላው የአማራ 
ሕዝብ  ትልቅ መልእክት  አስተላልፏል ። 

ሰነዱ የአማራ ሕዝብ በብዙ ድካም ያረሰውን እንዳይበላ ከማድረግ አንስቶ ክልሉን  በተለያዩ የሽብር 
ተግባራት በማወክ እንደቀደመው ዘመን ህልሙ አማራን ማህበራዊ ፋታ መንሳትን ዋነኛ ተልእኮው አድርጎ 
መቀጠል እንዳለበት አመላክቷል ፤ ሀገር የማፍረስ   ስትራቴጂው ዋነኛ አካል አድርጎም  አስቀምጦታል። 

ከዚህም ባለፈ እንደ ሕዝብ  ለአማራ ሕዝብ ያለውን ንቀት በተለያየ  የንቀት መገለጫዎች  በማስቀመጥ 
፤ላለበት የበታችነት ስቃይ የፈውስ መድኃኒት አድርጎ ለመጠቀም  ሞክሯል  ፤ በዚህም ለመገንባት የሞከረው  
የስነ ልቦና ከፍታ እስካሁን በእብሪት የከፈላቸውን ዋጋዎች  ተመልሶ ለማየት ፈቃደኛ  አለመሆኑን አመላክቷል።

ቡድኑ  በአንድ በኩል“ አማራ ወንድማችን ነው ፤ከአማራ ሕዝብ ጋር ችግር የለብንም“ በሚል  የማደናገሪያ  
የአደባባይ  ዜማ  እያዜመ  በሌላ በኩል ባልተለወጠ ማንነት የአማራን ሕዝብ  በተለያዩ የሽብር  ስትራቴጂዎች 
ሰላምና እረፍት በመንሳት የጥላቻ መርዙን አሁንም ለመርጨት እየተንቀሳቀሰ ነው፤ ሰነዱም በተጨባጭ ያሳየው 
ይህንኑ ነው።

አሸባሪ ቡድኑ ከፍጥረቱ ጀምሮ በአማራ ሕዝብ ላይ  የፈጠረው  ጠላትነት  የእኩይ ዓላማው የማስፈጸሚያ 
እስትራቴጂ  ከመሆኑ አንጻር  ፤ ቡድኑ እና የጥፋት ተልእኮው እስካለ ድረስ  በአማራ ህዝብ ላይ የፈጠረው 
ጠላትነት ይለወጣል  ብሎ ማሰብ  ከየዋህነት  ያለፈ ራስን ለከፋ አደጋ  አሳልፎ  የመስጠት  ያህል  እንደሆነ 
ይታመናል።

የአማራ ሕዝብ  በአንድ በኩል ትናንት  በአማራነቱ ብቻ   በብድኑ የደረሰበትን  መከራ ፤ስቃና እንግልት፤ 
በሌላ በኩል ዛሬ ላይ በቡድኑ  እየተደገሰለት ያለውን  ተጨማሪ  የጥፋት ድግስ በአግባቡ በመገንዘብ፤  
ከመላ ኢትዮጵያውያን ጋር ዛሬም እንደከዚህ ቀደሙ አብሮ በመቆም ራሱን ለበለጠ  ትግል  ማዘጋጀት  
ይጠበቅበታል።ይህንን ላለማድረግ  ምንም አይነት የሀሰት ፕሮፓጋንዳ ሊያዘናጋውም አይገባም!

     

(ነሐሴ 8/2014 ዓ.ም መቐለ)
መግቢያ ፋሽስት ዐቢይ በትግራይ ላይ የፈጸመውን 

እልቂት ተከትሎ በዓለም አቀፉ ማሕበረሰብ የደረሰበትን 
ውግዘት ለመቀየር፤ እንዲሁም በየጦር ግንባሮች 
የደረሰበትን ሽንፈት ለመሸፈን ሰላም ፈላጊ መስሎ 
በመታየት ሕዝቡን ለማታለል ያዘጋጀው የሰላም 
አማራጭ ከመጀመሪያውም የማይሆንና የትግራይን 
ሕዝብ ጥያቄ ፈፅሞ የማይፈታ መሆኑ ቀደም ብሎም 
የታመነበት ነው። አሃዳዊው መንግሥት በአንድ እጁ 
የሰላም ባንዲራ እያውለበለበ በሌላ እጁ ደግሞ ለትግራይ 
ህዝብ እልቂት አጋዥ ናቸው ያላቸውን ዕቅዶች እያዘጋጀ 
በመቆየቱ ምክንያት በአፍሪካ ህብረት አደራዳሪነት ላይ 
የነበረን ተስፋ እንዲቀዘቅዝ አድርጎታል። ስለሆነም፣ 
ለሁለንተናዊ የመጨረሻ ምዕራፍ ዘመቻ ልንዘጋጅ 
ተገደናል።

በጦርነት ሂደት ውስጥ የመረጃ ልዕልና ለማግኘት 
እና በርካታ ሃይሎችን ከጎንህ ለማሰለፍ ከሚያስችሉ 
ሁኔታዎች አንዱ፣ ለዓለም አቀፉ ማህበረሰብ ችግሮችን 
በሰላም ለመፍታት ቁርጠኝነት እንዳለህ አስመስለህ 
እራስህን ማቅረብ መሆኑ ሊረሳ አይገባም። የዐቢይ 
አገዛዝም ቢሆን አካሄዱ ተመሳሳይ ስለሆነ ቀን ከሌሊት 
ህልሙና ዝግጅቱ የትግራይን ሕዝብ ማንበርከክ ቢሆንም 
ነጋ ጠባ የሰላም አማራጭ እያለ ሲለፈልፍ ቆይቷል። 
የሰላም አማራጭ በሚል ስትራቴጂው፣ በአንድ በኩል 
ጊዜ ወስዶ ለአጠቃላይ ዘመቻ ለመዘጋጀት በሌላ 
በኩል ሕወሓት ሰላም ፈላጊ አይደለም ብሎ ለዓለም 
ማሕበረሰብ ጥላቻ ለማስተጋባት እንዲያግዘው በአፍሪካ 
ህብረት አደራዳሪነት የጀመረው አካሄድ በፍፁም 
የማያዋጣ ነው።

በተጨማሪም በአደራዳሪነት የተመረጡት የአፍሪካ 
ህብረት ልዩ መልዕክተኛ ኦሊሴንጎን ኦባሳንጆ፣ ምንም 
እንኳን ባካበቱት ልምድና በገነቡት ስም የምናከብራቸው 
ቢሆንም ለዐቢይ አሕመድ ባላቸው ፍቅርና እንክብካቤ 
ሚዛናዊነታቸው ጎደሎ ሆኖ አግኝተነዋል። ስለሆነም 
በዚህ አይነት አደራዳሪ ሃይል የሚቀርብ የድርድር ነጥብ 
የትግራይን ህዝብ ፍላጎት አያሟላም። በዚህ ምክንያት 
የድርድሩ ሂደት የፋሺስት ዐቢይ አሕመድን የአገዛዝ 
ፍላጎት የሚያሟላ በመሆኑ የቀረበውን የሰላም አማራጭ 
እንደማንቀበል ደጋግመን ለሕዝባችን ገልፀናል። 
የሕዝባችን ዘላቂ የሰላም ዋስትና የሚረጋገጠው 
በይምሰል በቀረበው የዐቢይ የሰላም አማራጭ ሳይሆን፣ 
በክንዳችን ብቻ መሆኑን በፅኑ እናምናለን።

በትግራይ ሕዝብ ላይ የሚደርሰውን ግፍና ጭቆና 
በቀጣይ ማስቆም የሚቻለው፣ የጠየቀውን ያክል 
የሕይወት መስዋእትነት ከፍለን አዲስ አበባ የሚገኘውን 
ፋሺስቱን ዐቢይ መንጥረን ሕዝባዊ መንግሥት ማቋቋም 

ስንችል ብቻ ነው። ለዚህ ደግሞ የራሳችንና የአጋሮቻችን 
ዝግጁነት ከመቼውም ጊዜ በላይ በተሻለ ሁኔታ ይገኛል። 
የውስጥ ትግላችን በማገዝ የሚንቀሳቀሱ እንደ ኦነግ 
የመሳሰሉ አጋሮቻችን እንዲሁም በተለያዩ የዓለም 
መአዘናት የሚገኙ የትግራይ ዲያስፖራና ዓለም አቀፍ 
አጋዦቻችን በዚህ ጊዜ የተሳካ ጥምረት በማድረግ 
ወደ አዲስ አበባ በምናደርገው እንቅስቃሴ ከጎናችን 
መሆናቸውን የሚያረጋግጥ መሆኑን የክልላችን ዋና 
ስራ አስፈፃሚ በዝግ ባደረገው ውይይት አረጋግጧል። 
ስለሆነም ይሄ ፅሁፍ ከአጋሮቻችን ጋር የምንከተለውን 
ስትራቴጂ አስመልክቶ በየደረጃው ለሚገኝ አመራር 
ግብአት እንዲሆን የቀረበ ነው።
1. የሁኔታ ትንተና፤ መልካም እድሎችን      ማስፋት 

እና ፈተናን መቀነስ።
የአማራ ተስፋፊ ሃይል ከፋሽስት ዐቢይ በሚሰጠው 

ትዕዛዝ መነሻ እና በቆየ የትምክህት ታሪኩ፣ ተስፋፊነቱና 
ህገ መንግስታዊ ስርዓቱን በሃይል ለመጫን የሚያደርገው 
እንቅስቃሴ እንደተጠበቀ ሆኖ ከወረራው በላይ የትግራይ 
ተወላጆችን ስም ማጥፋት፣ የተደራጀ ዘረፋ፣ ግድያና 
ሴቶችን የመድፈር የመሳሰሉ ወንጀሎችን ፈጽሟል። 
በዚህም ተስፋፊው የትምክህት ሃይል የትግራይ 
ሕዝብ ጠላት መሆኑን ለዓለም አሳይቷል። በአማራ 
ክልል ውስጥ የሚንቀሳቀሱ የተለያዩ ሃይሎች ጦርነቱ 
በፈጠረላቸው አጋጣሚ ተጠቅመው በርካታ ገንዘብ 
ያገኙ ሲሆን ይህም ራሳቸውን በትጥቅ ያደራጁ ፅንፈኛ 
ተስፋፊ የአማራ ሃይሎች እንዲፈለፈሉ አድርጓል። 
ይሄ ሁኔታ የተፈጠረው በሌሎች ክልሎች ቢሆን ኖሮ 
ለትግላችን ምቹ ሁኔታ የሚፈጥር ነበር። ነገር ግን ይሄ 
ሁኔታ የተፈጠረው በአማራ ክልል መሆኑና የተፈጠረው 
ሃይል የሚታገልበት ዋና አላማው ደግሞ ለትግራይ 
ሕዝብ ያለው ጭፍን ጥላቻ ላይ የተመሰረተ በመሆኑ 
ከዚህ ቡድን ጋር ወዳጅነት ሊኖረን አይችልም፤ ይልቁንም 
ከሁኔታው በመነሳት ቡድኑን በጠላትነት እንፈርጀዋለን።

ይሄ ፅንፈኛ የአማራ ተስፋፊ ሃይል በትግራይ ላይ 
ካሳየው ጫፍ የወጣ ጥላቻ በላይ፣ በክልሉ ያገኘውን 
ሕዝባዊ ተቀባይነት ሽፋን በማድረግ እና ጠንካራ ቅንጅት 
በመፍጠር ከአማራ ክልል መንግሥት የሚስተካከል 
አቅም መፍጠር በመጀመሩ የዐቢይ አስተዳደር በወሰደው 
እርምጃ በተወሰነ መልኩ መዳከም ታይቶበታል። አሁንም 
ግን የዚህ ሃይል አመራሮች በህዝብ ጉያ ተደብቀው 
ስለሚገኙ ምቹ ሁኔታ ካገኙ ዳግም ሃይል አግኝተው 
መነሳታቸው አይቀርም። ይሄ ሁኔታ የትግራይ ሰራዊት 
እንደ ጥሩ አጋጣሚ ሊጠቀምበት የሚገባ ሲሆን፤ ይሄ 
ሃይል ራሱን “ፋኖ” ብሎ በመጥራቱ የተወሰደበት 
እርምጃ በርከት ያሉ የአማራ ታጋይ ሃይሎች ከዐቢይ 
ጎን ተሰልፈው ለመንቀሳቀስ ያላቸውን እንዲቀንስ 

አድርጎታል። ይህንን መልካም አጋጣሚ በመጠቀም ሰፊ 
የፕሮፓጋንዳ ስራ በመስራት የተፈጠረውን መሻከርና 
ክፍተት የበለጠ እንዲከር ማድረግ ይገባል። ሥራችንን 
የበለጠ በማጠናከር እና ክፍተቱን በማስፋት የአማራ 
ሕዝብና ዐቢይ ትግራይን ለመውጋት ዳግም አብረው 
መሰለፍ ከማይችሉበት ደረጃ ለማድረስ ዘላቂ ቅያሜ እና 
መራራቅ እንዲፈጠር ማድረግ ለነገ የማይባል ስራ ነው።

በተለይም የልዩነት ነጥቦችን በማህበራዊ ሚዲያ 
በማጉላት አሃዳዊው የዐቢይ መንግሥት በአማራ 
ሕዝብ ዘንድ ፈጽሞ ተቀባይነት እንዳይኖረው መሸርሸር 
ያስፈልጋል። በሌላ በኩል፤ ይሄ ጠባብ እና ተስፋፊ ሃይል 
በፍፁም የትግራይ አጋር ሊሆን እንደማይችል መረዳት 
ያስፈልጋል። ይሁንና ይህንን እውነታ በግልጽ ባለማሳየት 
በተመረጡ እና የጋራ ስራ ሊሰራባቸው የሚገቡ ጥቂት 
አጀንዳዎች/ስራዎች በጥንቃቄ ሊቀረፁ ይገባል። 
በግልጽም ይሁን በስውር በፋኖ ስም የሚንቀሳቀሱ 
ቡድኖች መብዛታቸው የአማራ ክልል መንግሥትን 
የሚፈትን እንቅስቃሴ ይሆናል፤ ይህም ለትግራይ ካለው 
ፈተና ይልቅ መልካም እድል ይዞ የሚመጣ አጋጣሚ 
በመሆኑ ሚዛን የሚደፋ ነው። ስለሆነም ይህ ግንኙነት 
በከፍተኛ ጥንቃቄ ሊያዝ ይገባል።

ከዚህ በተጨማሪ ወደ አማራ ክልል በተፈናቃይና 
በተጓዥ ስም የሚገባ ሃይል ሊዘጋጅና ሥራውም በከፍተኛ 
ጥንቃቄ ሊፈፀም ይገባል። ይህ ወደ ክልሉ የሚገባ ሃይል 
በተቻለው መጠን የትራንስፖርት አገልግሎት ተጠቅሞ 
ወደ አዲስ አበባ ዙሪያም ሊጠጋ ይገባል። አስርገን 
የምናስገባው ሃይል በየደረሰበት አካባቢዎች መረጃና 
ሁኔታ የሚጠቁምዋቸው አመራሮች ይኖራሉ። ይህ ስራ 
ከዚህ በፊት እንዳጋጠመን ታጋያችን ለተልዕኮ ዝቅተኛ 
ትኩረት በመስጠት በማያስፈልግ የምዝበራና ዘረፋ 
ተግባር እንዳይሳተፍ ከፍተኛ የሆነ የዲስፕሊን አቅጣጫ 
ይሰጣል።

በሌላ በኩል የአፋር መንግሥት የእርዳታ ተደራሽነት 
በመቆጣጠር በየጊዜው ምክንያት የሌለው ግጭቶች 
በመፍጠር በአዋሳኝ አካባቢዎች በዘላቂነት ሰላም 
እንዳይሰፍን በማድረግ በአካባቢው የሚኖሩ ተጋሩ 
በስጋት ውስጥ እንዲሆኑ አድርጓል። በአወል አርባ 
የሚመራ ግጭት ቀስቃሽ ቡድን ከዐቢይ አስተዳደር 
በሚሰጠው አድናቆትና ቁጥር የሌለው የትጥቅ እገዛ 
ዓይኑ የታወረ፣ ጆሮው የተደፈነ በመሆኑ፣ ትግላችን 
በሚያግዙ የአፋር የነፃነት ታጋዮችና ቤተሰቦቻቸው 
አፈናና ግድያ እየፈፀመባቸው ይገኛል።

አምባገነኑ ኢሳያስ አፈወርቂ፣ ወዳጁ ዐቢይ ለይምሰል 
የደረበለትን “የሰላም ልዑክ ካባ” ለብሶ መሸፈኛውን 
ገልጦ ባለፉት ወራት በግልፅ በትግራይ ሕዝብ ላይ 

ከአሸባሪው ሕወሓት ያፈተለከው ሚስጥራዊ መረጃ

ከአሸባሪው ሕወሓት ወደ ገጽ 8 ዞሯል



አዲስ ዘመን  ረቡዕ ጳጉሜን 2 ቀን 2014 ዓ.ምገጽ 6
ፖለቲካና ወቅታዊ

ተጠየቅ  

ምሕረት ሞገስ 

 ‹‹ የመውጫ ፈተና ሲሰጥ ሞያውን መሠረት አድርጎ በጥንቃቄ 
እንዲለካ ይደረግ እንጂ ሁሉም ይደግፈዋል ››

የኢትዮጵያ መምህራን ማህበር 700 ሺህ  አባላት 
ያሉት ሲሆን፤ ከቅድመ መደበኛ እስከ ዩኒቨርሲቲ 
መምህራን ያካተተ ነው። ረጅም ዓመታትን ያስቆጠረው 
አንጋፋው የኢትዮጵያ መምህራን ማህበር የመምህራንን 
መብትና ጥቅሞችን በማስከበር፤ ግዴታዎችን 
በማሳወቅ ዙሪያ እንደሚሰራ ይታወቃል። ማህበሩ 
እስካሁን ምን አይነት ስራዎችን ሲሰራ ቆየ ? ምንስ 
ችግሮች አጋጠሙት ? የመምህራን የተለያዩ ጥያቄዎች 
በምን መልኩ እንዲስተናገድ እያደረገ  ነው?  በሚሉና 
በሌሎችም ተያያዥ ጉዳዮች ዙሪያ ለኢትዮጵያ 
መምህራን ማህበር ፕሬዚዳንት ለዶክተር ዮሐንስ በንቲ 
ጥያቄዎችን አቅርበን ምላሻቸውን እንደሚከተለው 
ለንባብ አብቅተነዋል።  

አዲስ ዘመን፡- በቅድሚያ  የኢትዮጵያ 
መምህራን ማህበር  ምን ምን ስራዎችን እየሠራ 
ነው? ከሚለው እንጀምርና ሌሎች ጥያቄዎችን 
እናስከትላለን። 

ዶክተር ዮሐንስ፡- እሺ! መምህራን ማሕበሩ 
ቀድሞ ይሠራ እንደነበረው ዓላማዎችን ለማስፈፀም 
የሚመነዘር ስልታዊ ዕቅድ እያወጣ በዓመታዊ ዕቅድ 
እየተመራ ዓመታዊ ምክር ቤት እያካሔደና በየአራት 
ዓመቱ ጠቅላላ ጉባኤ እየተሰበሰበ ቀጥሏል። ከመምህራን 
ጥቅማጥቅም፣ ከትምህርት ጥራትና ከሌሎችም አገራዊ 
አጀንዳዎች ጋር ተያይዞ አጀንዳ ቀርፆ  እየሠራ ይገኛል። 
ሃላፊነቱንም በትጋት በመወጣት ላይ ነው።

 አገራዊ ብቻ ሳይሆን ዓለም አቀፋዊ ተሳትፎ 
በማድረግ አፍሪካን በመወከል የዓለም የመምህራን 
ቦርድ አባል በመሆናችን አጠቃላይ ከመምህራን ጋር 
ተያይዞ ድምፅ በሚያስፈልግበት ቦታ በሙሉ በመሳተፍ 
አስተዋፅ እያደረግን እንገኛለን።  

አዲስ ዘመን፡- መምህርነት የሞያዎች ሁሉ 
መሠረት  ነው። በዓለም  ቀርቶ በአገር ውስጥ 
ያለው የመምህራን ቁጥር ደግሞ እጅግ ከፍተኛ 
ነው። ከእነዚህ ጉዳዮች አንፃር ማህበሩ ምን 
ያህል ጠንካራ ነው ይላሉ?  

ዶክተር ዮሐንስ፡- ጥንካሬ እንደእይታ ነው። 
በእኛ በኩል የኢትዮጵያ መምህራን ማህበር አምስት 
ዓላማዎች አሉት። እንደአጣዳፊነታቸው መጠን 
ትኩረት ተሰጥቷቸው እንዲተገበሩ እየሠራን ነው። 
ለምሳሌ ከትምህርት ልጀምርና ተማሪዎች የተሻለ 
ትምህርት እንዲያገኙ በርካታ ሥራዎችን ይሠራል። 
ከሚሠራቸው ሥራዎች መካከል አንዱ ጥናትና ምርምር 
ማካሔድ ነው። የተካሔዱ ጥናቶችን ደግሞ መድረክ 
ፈጥሮ ውይይት እንዲካሔድባቸው ያደርጋል።

እንደወቅቱ ሁኔታ ጥናት ሊደረግባቸው የሚገቡ 
ወይም መምህራኖች አጥንተው በእጃቸው ካለ ለመለየት 
የትኩረት ነጥቦችን ለይተን ለማወዳደር ለምሁራን የጥሪ 
ወረቀት እናሰራጫለን። ወረቀት መበተን ብቻ ሳይሆን 
በመገናኛ ብዙሃንም በማስተዋወቅ ጥሪ በማድረግ ሰባት 
ወረቀቶች መርጠን በየዓመቱ ሰኔ የትምህርት ጥራት 
ኮንፈረስ እናካሒዳለን። ኮንፈረሱ ላይ መምህራን እና 
ሌሎች የሚመለከታቸው አካሎች ተገኝተው ክርክር 
ተደርጎ ግብዓት ይወሰዳል።

በኮቪድ ምክንያት ከተቋረጠው ውጪ ለስምንት 
ዓመታት ሲካሄድ ነበር። በተጨማሪ በቃለጉባኤ ታትሞ 
ለሚመለከታቸው አካላት ለፖሊሲ አውጪዎችና 
ለትምህርት ሚኒስቴር ይላካል። እንዲሁም የዓለም 
የመምህራን ቀንን ምክንያት በማድረግ ጥቅምት 5 ላይ 
የሁለት ቀን ኮንፈረንስ እናዘጋጃለን። በዚህ ኮንፈረስ 
ላይም በተመሳሳይ ሁኔታ ቁልፍ ነጥቦች ተለይተው 
እዚህ ላይ ጥናት ማድረግ የምትፈልጉ ብለን ተመሳሳይ 
ጥሪ እናደርጋለን። እዛ ላይም 15 ጥናታዊ የምርምር 
ፅሁፎች ይቀርባሉ። 

የተሻለ የመምህራን ማህበር እንቅስቃሴ ያላቸው  
ዩኒቨርሲቲዎች የዓለም የመምህራን ቀንን ምክንያት 
በማድረግ ኮንፈረሱን የሚያዘጋጁ ሲሆን፤ ከክልል 

ማህበሮቻችን ፣ ከዩኒቨርሲቲዎች፣ ከኮሌጆች፣ 
ከቴክኒክና ሞያ ተቋማት አቅም በፈቀደ መጠን ኮታ 
እየተሰጠ እንዲሳተፉ ይደረጋል። በተመሳሳይ መልኩ 
የውይይቱ ሰነድ አጠር ባለ መልኩ ተዘጋጅቶና ታትሞ 
ለፖሊሲ አውጪዎች ይላካል። 

ሌላው አቅም በፈቀደ መጠን ምልከታ 
(ሱፐርቪዥን) ላይ እንሰራለን። የዓለም አቀፍ 
የመምህራን ቦርድ ከመሆናችን ጋር ተያይዞ ትምህርትን 
የሚመለከቱ ጉዳዮች ላይ በተለይ ትምህርት ቤቶች 
ላይ ችግሮች ሲያጋጥሙ ዓለም አቀፍ መድረክ ላይ 
ድምፃችንን እናሰማለን። ለምሳሌ ከኮቪድ ጋር ተያይዞ 
ትምህርት በተቋረጠ ጊዜ እንዴት አድርገን ይህን 
እናካክሳለን በሚሉት ጉዳዮች ላይ በዓለም አቀፍ ደረጃ 
በየጊዜው ውይይት ሲደርግ ነበር። እነዛን ተሞክሮ 
እያመጣን ለአገር በሚመች መልኩ የምንሰራቸው 
ሥራዎች አሉ። ከማዕከል ጀምሮ የክልል ማህበራት 
ተመሣሣይ ሥራዎችን ይሠራሉ። የዓለም የመምህራን 
ቀን ላይም አንድ ምርጥ መምህር በመምረጥ የዕውቅና 
ሰርተፍኬት እና አነስተኛ የገንዘብ ሽልማት እንሰጣለን። 

በጥቅማ ጥቅሞች ላይም በተመሳሳይ መልኩ 
እንሰራለን። የተለያዩ ማበረታቻዎች ላይ ለምሳሌ 
የመኖሪያ ቤት አቅርቦት እና ለመምህራን በሚሰጡ 
የትምህርት ዕድሎች ላይም የኮሚቴ አባል ነን። 
ከአገራዊ ልማት ጋርም የአባይ ግድብ ላይም እንሰራለን፤ 
ሠርተናል። የተለያየ ጉዳት ሲደርስ ለሚቀርቡ 
ጥያቄዎችም ምላሽ እንሰጣለን። ሌላው ከሠላም ጋር 
ተያይዞ ውይይት ከማድረግ በተጨማሪ ተጨባጭ 
ሥራዎችን ሠርተናል።     

አዲስ ዘመን፡- የመምህራን ጥቅማጥቅም 
ጉዳይ ሲነሳ ማህበሩ ትኩረቱ አዲስ አበባ ላይ 
እንደውም የሚሠራው ከዩኒቨርሲቲ በታች 
ያሉት ላይ ብቻ ነው የሚል ቅሬታ ከመምህራን 
ይደመጣል። በተለይ በክልል ዩኒቨርሲቲ ውስጥ 
የሚያስተምሩ መምህራን ከቤት ጋር ተያይዞ 
ትልቅ ችግር እንዳለባቸው ይናገራሉ። በእርግጥ 
ማህበሩ የዩኒቨርሲቲ እና ሌሎችም በክልል ያሉ 

መምህራንን በሚመለከት እኩል እይታ አለው?
ዶክተር ዮሐንስ፡- የኢትዮጵያ መምህራን ማህበር 

አገር አቀፍ ነው። አገር ውስጥ ያሉ መምህራን በሙሉ 
የተደራጁበት እና እነርሱን በሚመለከት በተመሳሳይ 
ሁኔታ ክትትል እናደርጋለን። ከመኖሪያ ቤት አቅርቦት 
ጋር ተያይዞ ነባር የመምህራን ጥያቄ አለ። ይህ ጥያቄ 
ከ50 ዓመት በላይ የፈጀ ነው። እኛ ዕድለኞች ሆነን 
በእኛ የአመራርነት ዘመን ተፈቅዷል። በ1985 ዓ.ም ቤት 
ወይም ቤት መሥሪያ ቦታ ለመምህራኖች እንዲቀርብ 
ጥያቄ ቀርቧል። ነገር ግን ከሌሎች ዜጎች በተለየ መልኩ 
መምህራን ለማየት እንቸገራለን የሚል ምላሽ ተሰጥቶ 
ነበር። በኋላ በ2001 ዓ.ም በግልፅ በቴሌቪዥን እና 
በሬዲዮ ተጠይቆ ትምህርት ሚኒስቴር እና የመምህራን 
ማህበሩ ሁኔታውን ያዘጋጁ ሲባል፤ እስከ 2008 ዓ.ም 
ክርክር ተደርጎ ይሁንታ ካገኘ በኋላ ተፈቅዷል። 
ለመስማማት ወደ ሰባት ዓመት ፈጅቶብናል። 

በአገር አቀፍ ደረጃ በ2008 ዓ.ም ክልሎችም 
እንደራሳቸው ተጨባጭ ሁኔታ እያፀደቁ ተግባራዊ 
እንዲደረግ ተብሏል። እስከ 2013 ዓ.ም ባለን ሪፖርት 
በአገር አቀፍ ደረጃ 110 ሺህ መምህራን ቤት ወይም 
የመኖሪያ ቤት መሥሪያ ቦታ አግኝተዋል። ከዛ ወዲህ 
የተጠናቀረ ሪፖርት አልሰበሰብንም፤ ብንሰበስብ 
በእርግጠኝነት ከዚህ በላይ ይሆናል። 

አዲስ አበባ ላይ የተገኘው ቤት የመስሪያ ቦታ 
አይደለም፤ የጋራ መኖሪያ ቤት ነው። ለዛውም ተጓቷል። 
2009 ዓ.ም ላይ  አምስት ሺህ አካባቢ ለሚሆኑ 
መምህራን የኮንደሚኒየም ቤት አቅርቦት ተፈቅዶ ነበር። 
በክልሎች ደግሞ አንዳንዶቹ ቤት መስሪያ ቦታ ሲሰጡ 
የጋራ መኖሪያ ቤትም የሠጡ አሉ። እንደውም ከአዲስ 
አበባ ይልቅ የክልሎቹ የተሻለ ተጠቃሚ ሆነዋል። 

ከዚህ በኋላ ደግሞ የመንግስት ሰራተኞች በማህበር 
ተደራጅተው ቤት የመስሪያ ቦታ እንዲሰጣቸው 
መወሰኑን መረጃ አለኝ። አዲስ አበባ ላይ ተጠቃሚ 
ከሚሆኑት የመንግስት ሠራተኞች መካከል መምህራን 
ይገኙበታል። ስለዚህ ትኩረታችን አዲስ አበባ ብቻ 
ሳይሆን በሁሉም ክልሎች ላይ ነው። በእርግጥ አንዳንድ 

ትኩረት የሚፈልጉ ክልሎች እንዳሉ እናውቃለን፤ 
በእነርሱ ላይም ጠበቅ አድርገን እንሰራለን።           

አዲስ ዘመን፡- ከአካባቢ አካባቢ ብቻ ሳይሆን 
ከቅድመ መደበኛ እስከ ዩኒቨርሲቲ መምህራን 
ድረስ ትኩረታችሁ በእኩል ደረጃ አይደለም 
እየተባላችሁ ትታማላችሁ። ለምሳሌ ብዙ 
የዩኒቨርሲቲ መምህራን እንደከፍተኛ ሁለተኛ 
ደረጃ ትምህርት ቤቶች ቤት ወይም የመኖሪያ ቤት 
መሥሪያ ቦታ አላገኙም። እንደውም በአንዳንድ 
ክልሎች ለዩኒቨርሲቲ መምህራን መሬት 
እንዳይሠጥ የሚል ደብዳቤ እስከመበተን የደረሱ 
አሉ  ይባላል፤ይህንን እንዴት ታዩታላችሁ? 

ዶክተር ዮሐንስ፡- ትክክል ነው፤ የዩኒቨርሲቲ 
መምህራን የቤት ጉዳይ የሚታየው በተለየ ሁኔታ 
ነው። የ2008 ዓ.ም የቤት ፓኬጅ ሲፀድቅ ለአጠቃላይ 
ትምህርት ብቻ የታሰበ ነበር። ነገር ግን ቴክኒክና ሞያም 
በትግል እንዲገባ ተደርጓል። በወቅቱ ከትምህርት 
ሚኒስቴር ጋር የተነጋገርነው ዩኒቨርሲቲዎች በቂ አቅም 
አላቸው፤ ለጊዜው ግቢያቸው ውስጥ ቤት በመገንባት 
ተጠቃሚ መሆን ይችላሉ፤ እንዲሁም አነሱም በዛም 
የቤት አበል ያላቸው በመሆኑ ቅድሚያ የሚሰጣቸው 
መሆን የለባቸውም ተብሎ ነበር። እንደውም የቴክኒክና 
ሞያ ተቋማትም መውጣት አለባቸው ብለው ነበር። 
ነገር ግን በ2ኛው የዕድገትና ትራንስፎርሜሽን ዕቅድ 
በየአንዳንዱ ወረዳ አንዳንድ የቴክኒክና ሞያ ተቋማት 
ይኖራሉ ተብሎ በመታሰቡ ስርጭቱ ከበዛ ከአጠቃላይ 
ትምህርት ቤት ብዙም ስለማይለዩ ቢያንስ እነዚህ 
መግባት አለባቸው ብለን ተከራክረን የእነርሱ መግባት 
ችሏል። 

በወቅቱ የኢትዮጵያ መምህራን ማህበር የቤት 
ፓኬጁ አይፀድቅም የሚል ስጋት ስለነበረበት 
የዩኒቨርሲቲ መምህራኖቹን ጉዳይ በሒደት 
እናስከትላለን ብለን ነበር። ምክንያቱም የኢትዮጵያ 
መምህራን ማህበር ከቅድመ መደበኛ እስከ ዩኒቨርሲቲ 
ያሉ መምህራንን የሚያካትት ሲሆን፤ የዩኒቨርሲቲ 
መምህራንም በሥራ ላይ ሆነው ብቻ ሳይሆን ጡረታ 
ወጥተውም የሚኖሩበት  ዘላቂ ሃብት እንዲኖራቸው 
ጠይቀናል። ለጊዜው በዛ መልክ ቢቀጥልም፤ በየምክር 
ቤቱ ተደጋጋሚ ጥያቄዎች ሲቀርቡ እኛም ግፊት 
ስናደርግ ኖረናል። 

በተለይ በ2013 የዩኒቨርሲቲ መምህራን 
ተደራጅተው አንድ ላይ ያመጧቸው በርካታ ጥያቄዎች 
አሉ። ከቀረቡት ጥያቄዎች ውስጥ አንዱ የመኖሪያ 
ቤት ነው። ከቀረቡት ጥያቄዎች ውስጥ አንዳንዶቹ 
እየተመለሱ ሲሆን፤ አንዳንዶቹ ገና ብዙ ሥራን 
የሚጠይቁ ናቸው። አሁን  ለዩኒቨርሲቲ መምህራን 
ቤት መፈቀድ አለበት የሚል ግፊት እያደረግን 
ነው። ከሚመለከታቸው አካላት ጋር እየተነጋገርን 
ነው። መፍትሔ ያገኛል ብለን ተስፋ እናደርጋለን። 
የዩኒቨርሲቲ መምህራን ከዛ ፓኬጅ አንፃር ከሆነ 
በእርግጥ አይካተቱም ነበር። ከዛ ውጪ ግን ጭራሽ 
ለዩኒቨርሲቲ መምህራን የአካባቢው ተወላጅ ሆነም 
አልሆነ እንደማንኛውም ሰው ቤት ወይም መኖሪያ ቤት 
መሥሪያ ቦታ ሊሰጠው ይገባል። ምክንያቱም እያገለገለ 
ያለው ያንኑ ሕዝብ ነው።

 የዩኒቨርሲቲ መምህራን ከማስተማር እና ምርምር 
ከማድረግ በተጨማሪ የማህብረሰብ አገልግሎት 
ሥራንም የሚያከናውኑ መሆናቸው መዘንጋት 
የለበትም። ማንኛውም ዜጋ የሚያገኘውን መብት እና 
ጥቅም የዩኒቨርሲቲ መምህራን ማግኘት አለባቸው። 
በእርግጥ ለዩኒቨርሲቲ መምህራን ተለይቶ መሬትና ቤት 
እንዳይሰጥ የሚል ደብዳቤ የሰጠ አካል ካለ ደብዳቤውን 
አግኝተን ተጠያቂ መሆን ያለበትን ተጠያቂ ብናደርግ 
ደስ ይለኛል። በፓኬጅ የሁሉም ዩኒቨርሲቲ መምህራን 
መኖሪያ ቤት ሊኖራቸው ይገባል። ምክንያቱም 
ለዩኒቨርሲቲ መምህራን መኖሪያ ቤት ማደሪያ ብቻ 
ሳይሆን መስሪያም ጭምር ነው። 

መምህር እንደሌላ የመንግስት ሠራተኛ ከስራ ሰዓት 

- ዶክተር ዮሐንስ በንቲ  
የኢትዮጵያ መምህራን ማህበር ፕሬዚዳንት 

ተጠየቅ 

ውጪ በእረፍት ቀንም ጭምር በቤታቸው ሳይቀር 
የምርምር ሥራን ይሠራሉ። ሁሌም ያነባሉ፤ ይዘጋጃሉ። 
ለዚህ ቤት ያላቸው እና የተረጋጉ መሆናቸው ለመማር 
ማስተማሩም ምቹ ሁኔታን ስለሚፈጥር በዚህ ጉዳይ 
ላይ መምህራን ማህበሩ አጥብቆ የሚሠራ ይሆናል።  

አዲስ ዘመን፡- የአዲስ አበባ ዩኒቨርሲቲን 
ጨምሮ በየዩኒቨርሲቲው እና በአጠቃላይ 
ትምህርት ቤቶች የመምህራን እና የሠራተኞች 
ማህበራት አሉ? ማህበራትን መመሥረት ላይ 
ክልከላ የለም? 

ዶክተር ዮሐንስ፡- አዎ! መምህራን ማህበር አለ። 
ማን ይከለክላል? ሰሞኑን ወላይታ ሶዶ ዩኒቨርሲቲ ላይ 
የነበረውን መምህራን ማህበር አጠናክረን መጥተናል። 
አጠቃላይ የዩኒቨርሲቲዎች መምህራን ማህበርም አለ። 
ከእርሱ ማህበር ጋር አንድ ላይ በመሆን ከትምህርት 
ሚኒስቴር ጋር በመነጋገር ከዚህ በፊት ዩኒቨርሲቲዎች 
የኢትዮጵያ መምህራን ማህበርን እንዲደግፉ የተላለፈ 
ደብዳቤ አለ። እርሱን መሠረት አድርገን እንዲደራጁ 
እንደግፋለን። 

አንዳንድ ዩኒቨርሲቲዎች በተለያዩ ምክንያቶች 
በንቃት ያለመሳተፍ ሁኔታ አለ። ነገር ግን በ45ቱም 
የመንግስት ዩኒቨርሲቲዎች መምህራን ማህበር 
ተደራጅቷል ማለት አይቻልም። የሚከለከልበት 
ምክንያት የለም። ነገር ግን የሠራተኛ ማህበር እና የሞያ 
ማህበር አደረጃጀት ይለያያል። በግልፅ የመምህራን 
ማህበርን የሚከለክል የለም፤ ነገር ግን ቢሮክራሲ ሊኖር 
ይችላል። የኢትዮጵያ መምህራን ማህበርም አገር አቀፍ 
ሆኖ ለመመስረት 17 ዓመት ፈጅቶበታል። በ1940 ዓ.ም 
ተመስርቶ አገር አቀፍ እውቅና ያገኘው በ1957 ዓ.ም 
ነው። ፈቃድ የተሰጠው ደግሞ ቆይቶ ነው። ወደፊት 
የመምህራን ማህበሩ ወደ ሠራተኛ ማህበር ያድጋል 
ብለን አስበናል።    

አዲስ ዘመን፡- የዩኒቨርሲቲ መምህራኖች 
በዓይነትም ሆነ በገንዘብ የተለያዩ ጥያቄዎች 
ማቅረባቸው ይገለፃል። አንዳንዶቹ የተጋነኑ 
እና የአገሪቱን ነባራዊ ሁኔታ ያካተቱ አይደሉም 
ይባላል። የቀረቡት ጥያቄዎች ምን ምን ናቸው ?

ዶክተር ዮሐንስ፡- እናንተ ቀድማችሁ የሰማችሁት 
ጥያቄ ምንድን ነው?

አዲስ ዘመን፡- ከዶላር እስከ ሽቶ ጥያቄ 
አቅርበዋል ይባላል። ይህ ስም ማጥፋት ነው። 
ወይስ እውነት ነው?

ዶክተር ዮሐንስ፡- ጥያቄዎቹ ብዙ ናቸው። አሁን 
ጥያቄውን ብዘረዝር እጅግ ብዙ ናቸው። በ2013 ዓ.ም 
የዩኒቨርሲቲ መምህራን ማህበራት መጋቢት አካባቢ 
ወደ 14 የሚሆኑ ጥያቄዎች በዝርዝር አቅርበዋል። 
ይህን ለሳይንስና ከፍተኛ ትምህርት ሚኒስቴር ሰኔ 30 
አቅርበን ነበር። ለተወካዮች ምክር ቤት፣ ለጠቅላይ 
ሚኒስትር ፅሕፈት ቤት እና ከሥራ ምዘና ጋር ተያይዞ 
የተቀመጠው አይመጥነንም በማለታቸው ለሲቪል 
ሰርቪስ ኮሚሽን እንዲሁም ከጥያቄዎቹ መካከል 
ተደጋጋሚ ግብር ይነሳል የሚል ሃሳብ የተካተተበት 
በመሆኑ ለገቢዎች ሚኒስቴርና ለሚመለከታቸው 
ሁሉ ጥያቄዎቹን አቅርበናል። እነዚህ ጥያቄዎች ምላሽ 

ይገባቸዋል በማለት ደብዳቤ ፅፈን ልከናል። ቅድሚያ 
ሊያገኙ የሚገቡ በሒደት ደግሞ የሚመለሱ አሉ። 

ሁሉንም በአንድ ጊዜ መመለስ አይቻልም። ከ70 
ዓመት ታሪካችን እንደተረዳነው ጥያቄዎች የሚመለሱት 
በሒደት ነው። የመኖሪያ ቤት ለመምህራን የሚል ጥያቄ 
መቅረብ የጀመረው በ1961 ዓ.ም ነው። በ1985 በግልፅ 
ቀርቦ ቅድሚያ ለመስጠት እንቸገራለን ተብሎ ነበር። 
እንደገና በ2001 ዓ.ም የኢትዮጵያ መምህራን ማህበራት 
ምስረታ 60ኛ ዓመት ሲከበር ጥያቄው ከቀረበ በኋላ 
መፍትሔ ቢያገኝ ይሻላል ተብሎ ከሰባት ዓመት 
መደራደር በኋላ በ2008 ዓ.ም ምላሽ ተገኘ። 

የመምህራን ማህበራት ጥያቄውን በማቅረቡ 
ምክንያት እና ፀድቆ ወደ ክልሎች በመላኩ፤ ክልሎች 
ደግሞ ይህንን ተገን አድርገው ለሌሎችም የመንግስት 
ሠራተኞችም የሠጡ አሉ። ይህ ሲታይ ጥያቄው 
ከቀረበ የጊዜ ጉዳይ እንጂ መመለሱ አይቀርም። 
ጥያቄው ትክክለኛ እስከሆነ  ድረስ ምላሽ ማግኘቱ 
አይቀርም። ለምሳሌ አንዱ የቀረበው የመኖሪያ ቤት 
ነው። የቤት መስሪያ ቦታ ተከልክለናል የሚል ጥያቄ 
ቀርቧል። ይሔ ምላሽ ማግኘት አለበት። ሥራችን 
በደንብ አልተለካም የሚል ጥያቄ ቀርቧል፤ ትክክል 
ነው። ይህ የእኛም እምነት ነው። መስተካከል አለበት። 
የዝውውር ጥያቄ ቀርቧል። ውሎ ያደረ እንደማበረታቻ 
የሚታይ የዝውውር ጥያቄ አለ። ድሮም በደርግ ጊዜም 
በንጉሱ ጊዜም ይሠራበት ነበር። አዲስ ምሩቅ ሩቅ ቦታ 
ሔዶ ያገለግላል። ነባሮቹ ደግሞ የተሻለ መሰረታዊ 
አገልግሎት ወደሚገኙበት ቦታ የሚቀየሩበት ሁኔታ 
ነበር። አሁን ግን ይህ የሚደረገው በትውውቅ ብቻ 
ሆኗል። ግልፅ መመሪያ የለውም። ከጥያቄዎቹ መካከል 
ይህ አንዱ ነው። 

ግልፅ መመሪያ መኖር እንዳለበት የመምህራን 
ማህበሩ ያምንበታል። የሥራ ክብደት ምዘናው ላይ 
አንድ ደረጃ ምላሽ ተሰጥቷል። ነገር ግን የረዳት ምሩቃን 
እና የፕሮፌሰሮች አልተነካም። ይህቺ አንድ ደረጃ 
የተሻሻለችው ለጥያቄያችን መልስ በቂ አይደለችም 
ብለዋል። ይህ በእኛ በኩልም መታየት አለበት ብለን 
እየተከታተልን ነው። የቤት አበል ላይም ሥራ እየተሠራ 
ነው፤ ገና አልተጠናቀቀም።

ሌላው የክፍያ ተመን ጉዳይ ማለትም ለመጀመሪያ 
እና ለሁለተኛ ድግሪ ማሟያ ፅሁፍ የማማከር 
ሥራ ሲሠሩ፣ ምርምር ሲደረግ የሚከፈለው ክፍያ 
ከዩኒቨርሲቲ ዩኒቨርሲቲ ይለያያል። መመሪያው 
ተመሳሳይ ቢሆንም አንዳንድ ዩኒቨርሲቲ አልገባንም 
ብሎ ቢሮክራሲ ያበዛል። ምክንያቱም በተለያየ ጊዜ 
የተለያየ መመሪያ በመውጣቱ ነው። ስለዚህ በሁሉም 
ቦታ ተመሳሳይ ሆኖ እንዲተገበር የተበታተነው ሰብሰብ 
ተደርጎ አንድ መመሪያ ተዘጋጅቷል። መጠኑ ላይ ቅሬታ 
ቢኖርም ተመሳሳይ ክፍያ እንዲኖር ተመቻችቷል። 

በተረፈ ግን ላፕቶፕ፣ ደሞዝ በዶላር ይከፈለን 
የሚል እና ሌሎችም ጥያቄዎች ቀርበዋል። ጥያቄዎቹ 
ለምን ቀረቡ ማለት አይቻልም። ከ2013 በኋላ በዚህ 
ዓመት መጋቢት ላይ ባለፈው የጠየቅነው ምላሽ 
ዘግይቷል ብለው ተጨማሪ ጥያቄ አክለው እንደገና 
ጥያቄዎችን በ2014 አቅርበዋል። እኛ ደግሞ በድጋሚ 

ጥያቄዎቹን ከሸኚ ደብዳቤ ጋር አያይዘን ማን ምን 
መሥራት እንዳለበት ኮሚቴ ተዋቅሮ እንዲመለስ 
ጠይቀናል።        

አዲስ ዘመን፡- በዶላር ይከፈለን ማለታቸውን 
ተከትሎ ብዙዎች እንዴት የአገሪቷን አቅም 
እያወቁ እንዲህ ዓይነት ጥያቄ ያቀርባሉ የሚል 
ሃሳብ ሲሰነዝሩ ይሰማል፤ እዚህ ላይ ምን ይላሉ? 

ዶክተር ዮሐንስ፡- እኔ የምናገረው ለወከልኳቸው 
ለመምህራንም ሆነ ለመንግስት የመጨረሻ ላይሆን 
ይችላል። ነገር ግን ማንኛውንም ጥያቄ ለምን ቀረበ 
ከማለት ይልቅ ጥያቄው ምን ታስቦ እንደተጠየቀ  መረዳት 
ያስፈልጋል። ኬኒያ ለመምህራኖቿ የምትከፍለው 
በሺሊንግ ነው በዶላር፤ ናይጄሪያ፣ ዑጋንዳ እና ሌሎች 
አገሮችስ የሚከፍሉት በምንድን ነው? ብሎ ማጥናት 
ይገባል። በዶላር ይከፈለን ተብሎ መጠየቅ ለምን 
ያስገርማል? ይሔ እኮ ተዓምር አይደለም። ሰው አገር 
እየጠየቀ ባለበት ጊዜ በዶላር ደሞዝ ጠየቀ ብሎ አጀንዳ 
አድርጎ ጊዜ መፍጀት ተገቢ አይደለም። ይልቁኑ ቁጭ 
ብሎ ይህ ጥያቄ የሚመለስበት ሁኔታ ላይ መነጋገር 
ይሻላል። 

ሌላው የመንግስት ሠራተኛ ሶፍት ሲያገኝ መምህር 
ሶፍት እንኳን አያገኝም። ይህ ጥያቄ ለምን ቀረበ? 
የሚሉ አሉ ሌላው ካገኘ መምህር ለምን አያገኝም? 
በየቢሮ ጥሩ ሽታ እንዲኖር የሚረጭ ኤር ፍሬሽነር  
አለ። መምህር ቢጠይቅ ምን ነውር አለው? ከተቻለ 
ለእያንዳንዱ መምህር ካልተቻለ ደግሞ ፅዳት ሰራተኛ 
ክፍሎቹን ካፀዳች በኋላ እንድትረጭ በማድረግ ምላሽ 
መስጠት ይቻላል። ነገር ግን በተቃራኒው ለምን ይሔ 
ጥያቄ ቀረበ ብሎ ማጋነን አይገባም። 

በእርግጥ መምህሩ ኢትዮጵያ የውጭ ምንዛሪ 
እጥረት እንዳለባት ያውቃሉ። ነገር ግን በፊት የነበረው 
ደሞዛቸው አሁን ምንዛሪ በመጨመሩ ቀንሷል። የዶላር 
ምንዛሪ 30 ብር ሆኖና 52 ብር ሆኖ ልዩነቱ ግልፅ 
ነው። ዶላር ሲጠየቅ እንዴት እንፍታው ብሎ ማሰብ 
ያስፈልጋል። በእኛ በኩል ግን የቀረበውን ጥያቄ አገራዊ 
ሁኔታን በማሰብ ጉዳዩን በተረጋጋ መልኩ የያዝነው 
ቢሆንም የጉዳዩን አሳሳቢነት በመረዳት ለጥያቄው 
ትኩረት መደረግ እንዳለበት መጋቢት 2014 ዓ.ም ላይ 
በድጋሚ ጥያቄዎቹን ለሚመለከታቸው ሁሉ ልከናል።

 እኛ የእዚህችን አገር አቅም እናውቃለን። ከአገር 
የተነጠልን አይደለንም። አቅም የለም ብሎ ሁሉም ላይ 
ድፍን ያለ ምላሽ ከመስጠት ይልቅ፤ በቅርብ መመለስ 
የሚችለውን መመለስ ይገባል። ለምሳሌ 1500 ብር 
የቤት አበል ተከፍሎ ከእርሱም ግብር ይቆረጣል። 
ሌሎች ግን ከፍ ያለ የቤት አበል ያገኛሉ። ለእነዛ 
መክፈል የተቻለውን ለመምህራን ሲሆን ለምን መክፈል 
አይቻልም ይባላል። ጥያቄው የፍትሃዊነት ነው። 
አገር ድሃ ከሆነች ለሁሉም ነው። መምህራን ለማን 
ምን እንደሚከፈለው ከነፔሮሉ ያገኙታል። ስለዚህ 
ጥሩ የሚሆነው ጥያቄውን በምን መልኩ እንመልሰው 
የሚለው ነው። 

ጠቅላይ ሚኒስትሩ በእውነቱ ለመምህራን 
የሚከፈለው ደሞዝ የሚገባቸውን ያህል አይደለም 
ብለዋል። ይህ መታወቁ አንድ ነገር ነው። ነገር ግን 
ጥያቄው እንዴት ይፈታ የሚለውም መታየት አለበት። 
የሥራ ምዘና (ጂኤጂ) ማሻሻል ብቻውን መፍትሔ 
አይሆንም። በመሰረቱ የሥራ ምዘና (ጂኤጂ) የትምህርት 
ሥርዓቱን መለካት የሚችል አለመሆኑን ቀድመን 
ገልፀናል። አሁን ሊመልሱ የሚችሉትን መመለስ፤ 
በረዥም ጊዜ መመለስ ያለባቸውን ወደፊት መመለስ 
ይገባል። ይሔ ከአሁኑ ሐምሌ ጀምሮ ይቀጥላል 
የተባለው የሥራ ምዘና  ደረጃ የበለጠ መሻሻል አለበት። 
የቤት ኪራይ አበልም ለሌላው የሚከፈለው ለመምህሩ 
መከፈል አለበት። የኮሌጅ መምህራንም ተመሳሳይ 
ጥያቄ አላቸው።                    

ጫና መፍጠር ተገቢ ነው። ለጥያቄዎች ምላሽ 
ማግኘት ያስፈልጋል። መምህራን በእጃችን ያለው 
ትውልድ በመሆኑ ማስተዋል ያለብን ጉዳይ አለ። 
መምህር ጥያቄው እንዲመለስለት  ብዙ መንገዶች አሉ። 
ለዛም እኛ ጭምር  መግለጫ እየሰጠን ነው። አንዳንዶቹ 
የመመሪያ ጥያቄዎች አሉ፤ እነርሱን መመለስ ይገባል።   

አዲስ ዘመን፡- መንግስት ለተማሪ ቀለብ ገዝቶ 
ለመምህር ደሞዝ ከፍሎ እና አሻሽሎ አይችልም። 
ዩኒቨርሲቲዎች ራሳቸውን በራሳቸው ማስተዳደር 
አለባቸው የሚል ምላሽ  ከመንግስት ተሰጥቶ 
ነበር። እዚህ ላይ ምን ይላሉ?

ዶክተር ዮሐንስ፡- መምህራኖች ይህንን መቼ 
ጠሉት? ይህንን የአገሪቱ የመፈፀም ችግር እንጂ 
መምህራኖች ዩኒቨርሲቲዎች ራሳቸውን እንዲችሉ 
ይፈልጋሉ። ይህ በዓለም ደረጃ አለ። ነገር ግን 
ዩኒቨርሲቲዎች ራሳቸውን እስኪችሉ የመምህራን 

ጥያቄ ምላሽ ማግኘት የለበትም ከተባለ ችግር ነው። 
ምክንያቱም የሚጎዳው ትምህርት ነው።  በዋናነት 
መታወቅ ያለበት የመምህራን ጥያቄ መልስ ለግለሰቦች 
ሳይሆን ለትውልድ ሲባል የሚፈፀም  ነው።  

መምህራን ተረጋግተው እንዲሰሩ፤ በትርፍ 
ሰዓታቸው ፎቶ ኮፒ ቤት እንዳይከፍቱ መሆን አለበት። 
አሁን ያለው ሁኔታ ይሄ ነው። መምህሩ መብላት እና 
መኖር አለበት። አሁን ረዳት ምሩቅ ደሞዙ 6100 ብር 
ነው። እነዚህ ከፍተኛ ውጤት አምጥተው ዩኒቨርሲቲ 
የቀሩ ልጆች ‹‹እኛ ደክመን ጥሩ ውጤት አምጥተን 
ዩኒቨርሲቲ ስንቀር፤ ተንጠልጥሎ የተመረቀው ግን 
ሌላ ተቋም ገብቶ ከኛ የተሻለ ይኖራል›› ይላሉ። 
ይሔ እውነት ነው። ይህንን ማየት ይገባል። በአገር 
ብቻ ሳይሆን በዓለም አቀፍ ደረጃ እንደሚታወቀው 
መምህር ይደጋገፋል፤ አብሮ የሚቆም ነው። ስለዚህ 
የዚህኛው መምህር ችግር ሲፈታ ሌላው ይበረታታል። 
የመምህር ደሞዝ፣ ቤት ኪራይ፣ ቀለብ፣ የቤተሰብ 
ድጋፍ እና ሌሎች ወጪዎች ሊሸፍን ይችላል፤ 
አይችልም የሚለውን ባለስልጣናት ማየት አለባቸው። 
ከተደማመጡ መምህር ይረዳል።  

አዲስ ዘመን፡- የዩኒቨርሲቲ ተማሪዎች 
መውጫ ፈተናን በሚመለከት ያሎት አስተያየት 
ምንድነው ?

ዶክተር ዮሐንስ፡- እዚህ ላይ የተለያዩ አስተያየቶች 
ይደመጣሉ። ነገር ግን ኢትዮጵያ ውስጥ የአመራር፣ 
የመምህር፣ የሃኪም፣ የዳኝነት፣ የአገር መምራት፣ 
የውትድርና የጋዜጠኛ ወይም የየትኛውም ሞያ 
የብቃት ጉድለት የሚገናኘው ከትምህርት ጋር ነው። 
እነዚህ ሰዎች የትምህርቱ ውጤት ናቸው። ኢትዮጵያ 
ለምን ድሃ ሆነች ከተባለ ችግሩ ከትምህርት ጋር 
ይያያዛል። የትምህርት አቅርቦት አንድ ነገር ቢሆንም 
ዋናው ጥራትም ነው። ጥራት ወይም ብቃት ከተባለ 
ይሔኛው አንደኛው መንገድ ነው። ሕግ እና ሕክምና 
ላይ ቀድሞም ተጀምሯል። ስለዚህ እዚህ ላይ እኛ ድጋፍ 
አለን። የመውጫ ፈተና ሲሰጥ በጥንቃቄ ሞያውን 
መሠረት አድርጎ፤ የሚፈለገውን ዕውቀት በአግባቡ 
እንዲለካ ይደረግ የሚል እንጂ ሁሉም ይደግፈዋል 
የሚል እምነት አለኝ።  

አዲስ ዘመን፡- እርሶ  የኢትዮጵያ  መምህራን 
ማህበር  ፕሬዚዳንት ሆነው ሲያገለግሉ ረጅም 
ጊዜዎት እንደሆነ ይታወቃል። ይሄን የቆይታ ጊዜ 
የማህበሩ ህገ ደንብ ይፈቅዳል? 

ዶክተር ዮሐንስ፡- ጥሩ ጥያቄ ነው። የምርጫ 
ዘመን በየአራት ዓመቱ ነው። ብቃት ያለው ሰው 
ድጋፍ ካለው በየጊዜው መመረጥ ይችላል። የእኛ በጎ 
ነገር ይሄ ነው። ትምህርት ሚኒስቴር በአማካኝ አንድ 
ሚኒስቴር የሚቆየው ለሁለት ዓመት ነው። በዚህ ጊዜ 
ብዙ አይሠራም። አንድ የስትራቴጂክ ዕቅድ ዘመን 
ሳይጠናቀቅ የሚሰናበት ሰው ብዙ ውጤታማ ሥራ 
መሥራት አይችልም። ረዥም ጊዜ ያስቆጠረ የኢትዮጵያ 
መምህራን ማህበር ፕሬዚዳንት ነኝ። ብዙዎች ግን 
በመከራ ምናልባት ቢቆዩ ሰባት ዓመት ነው። ስለዚህ 
ባለበት እርገጥ ነው። 

የኢትዮጵያ መምህራን ማህበር በ75 ዓመት ታሪኩ 
የዓለም አቀፍ የመምህራን ቦርድ አባል የሆነው አሁን 
ነው። አፍሪካን የምወክለው እኔ ነኝ። ቅድም ያነሳሁት 
የመምህራን ደረጃ በ1987 ስድስት ነበር። በ2004 
ከስድስት ወደ ሰባት ከፍ አስደርገናል። ብቻዬን ሳልሆን 
ከቡድኔ ጋር አብረን ሰርተን፤ በ2008 ደግሞ ፕሳ ዘጠኝ 
አድርሰነዋል። የመኖሪያ ቤት ጉዳይም ያለፈውን ጥያቄ 
ቆፍረን በ2001 ዓ.ም ጥያቄውን አቅርበናል። 

በተጨማሪ ይሔ ማህበር ሃብቱ መቀየር አለበት፤ 
ለመምህራን ድጋፍ ማድረግ አለበት ብለን ተነስተናል። 
መምህር መፅሃፍ ፅፎ ለህትመት ልመና እንዳይሄድ 
ባለ32 ፎቅ ሕንፃ እንገነባለን ብለን 2013 ላይ የመሠረት 
ድንጋይ ጥለናል። ስለዚህ ደረጃውን የጠበቀ ትልቅ 
ማተሚያ ተቋም እንዲኖር እየታሰበ ነው። 

የማህበር ፕሬዚዳንት መሆን ለግለሰቡ ከላይም 
ከታችም ጭቅጭቅ ነው። ነገር ግን አባላቱ ራሳቸው 
ፈልገው ከዚህ በላይ ሰው አያገልግል ብለው መወሰን 
ይችላሉ። ነገር ግን ሌሎች ደግሞ እዚህ ቦታ ላይ 
ማገልገል ራሱ መከራ ነው፤ ቆይቶ ማገልገሉ ልምዱ 
ይጠቅመናል ብለን እስከአሁን ቆይተናል። ባለፈው 
2014 ዓ.ም ጥቅምት ላይ ጠቅላላ ጉባኤ ተካሂዷል። 
ተመርጫለሁ። ደሞዜም የአስተማሪ ደሞዝ ነው። 
ለመምህራን እና ለሌሎችም ድምፅ መሆኔ ያስደስተኛል።           

አዲስ ዘመን፡- ስለነበረን ቆይታ በዝግጅት 
ክፍሉ ስም  አመሰግናለሁ።

ዶክተር ዮሐንስ፡- እኔም በጣም 
አመሰግናለሁ።

ወቅታዊ
ፖለቲካ እና ልዩ ልዩ 

ከአሸባሪው ሕወሓት...
አሰቃቂ ወንጀሎችን ፈፅሟል። ይሄ ፍፁም አምባገነን 
የሆነ የኤርትራ መንግሥት፣ አሁንም እንደ ትላንት ዋነኛ 
የሰላምና የትግራይ ህዝብ ነፃነት ጠላት መሆኑ ዳግም 
እያሳየ ይገኛል። ይሄ ጨቋኝ መንግሥት ባጭር ጊዜ 
መፍትሄ ካላገኘ ሕዝባችንን ወደማያቋርጥ ጦርነትና 
መከራ ዳግም ለማስገባት የሚችል ስጋት በውስጡ 
የያዘ ነው። ከዚህ በተጨማሪ፣ በሶማሌና ኦሮሚያ 
ክልሎች የሚገኙ የዐቢይ ታማኝ አመራሮችና ደጋፊዎች 
በክልላቸው በምናደርገው እንቅስቃሴ የሚያግዙንን 
አካላት እያደኑ ማጥቃት ቀጥለዋል።

በኦሮሚያ ክልል የሚንቀሳቀሰው የኦሮሞ ነፃነት 
ሰራዊት የትግላችን አጋር መሆኑን በግልጽ ማሳወቃችንን 
ተከትሎ እንዲሁም በክልሉ ያለው ይዘት እየሰፋ 
በመምጣቱ የተነሳ ፋሺስቱ ዐቢይ ከሰሜን ግንባር 
በማያንስ የተጠናከረ ኦፕሬሽን እያካሄደ እንደሚገኝ 
የፋሺስቱ የመንግሥት መገናኛ ብዙሃን እየተቀባበሉት 
ይገኛሉ። ከዚህ በተጨማሪ ግንባር ላይ የሚገኙ የኦሮሞ 
ነፃነት ሰራዊት አመራሮች እንደሚነግሩን ከፍተኛ ጉዳት 
እየደረሳቸው እንዳለና የትግል ስልት መቀየር ግዴታ 
እንደሆነባቸው ማየት ተችሏል።

ከኦሮሞ ነፃነት ሰራዊት አመራር ጃል ሚልኬሳ 
ጋር በሚስጢር ባደረግነው ውይይት፣ ባጭር ጊዜ 
አመራራቸው ወደሚመች አካባቢ ወይም ወደ አጎራባች 
ሃገሮች ስልታዊ ማፈግፈግ የሚያደርጉበት ሁኔታ 
እንዲመቻች፣ እንዲሁም የመከላከል አቅምና ዝግጁነት 
የሌላቸው የሰራዊቱ አባላት ከተቻለ ዩኒፎርማቸውን 
ጥለው ወደ ሕዝባቸው እንዲቀላቀሉና እንዲደበቁ 
ካልተቻለም ለመንግሥት ሃይሎች እጃቸውን መስጠት 
የተሻለ አማራጭ እንደሆነ አንስቶ ነበር። ይሄ ሃሳብ 
በጉጂና ቦረና ያለውን ሰራዊት የሚመራው ጃል ገመቹ 
እና በቤንሻንጉል የሚንቀሳቀሰውን ሰራዊት የሚመራው 
ጃል ዲናኦል እንደሚመረምሩት የተስማሙ ቢሆንም 
በማዕከላዊ ዞን ያሉት ጃል ሰኚ ነጋሣና ጃል አብዲ ሰባ 
ለአዲስ አበባ ካላቸው ቅርበት የተነሳ ካሉበት አካባቢ 
ወደ ሌላ አካባቢ መንቀሳቀስም ሆነ ወደ አጎራባች ሃገሮች 
ስልታዊ ማፈግፈግ የሚለውን ሃሳብ አልተቀበሉትም።

ነገር ግን በወለጋ ያሉ ከኦሮሞ ነፃነት ሰራዊት 
አመራር መካከል ጃል ራሣና ጃል ቃንቄ በፋሺስት 
ዐቢይ ከተከፈተባቸው ከበባ ለመውጣት አስቸኳይ ዘዴ 
ዘይደው መመሪያ በመስጠት ወደሚመች ምስጢራዊ 
ቦታዎች እንዲንቀሳቀሱ የተደረገው ሙከራ የተሳካ 
ነው። በዚህ አግባብ በአንዳንድ የኦሮሞ ነፃነት ሰራዊት 
አመራሮች መካከል የትግል ስልት ልዩነት ቢኖርም 
በአስቸጋሪ ሁኔታ ሁነንም የመረጃ ልውውጣችን እና 
መተጋገዛችን የሚቀጥል ይሆናል። የዚህ ግንኙነት 
ዋነኛ መሰረት፣ የኦሮሞ ነፃነት ሰራዊት ለአዲስ አበባ 
ካላቸው ቅርበትና ለሚታሰበው ዘመቻ ከፍተኛ ትግል 
በማድረግ ድል ሊያስመዘግቡ የሚችሉ በመሆናቸው 
ላይ ካለን መተማመን የሚመነጭ ነው። በሌላ በኩልም፣ 
ይሄ ሰራዊት የስትራቴጂያዊ አመራር ክፍተት ያለውና 
አልፎ አልፎም ከዲስፕሊን ውጭ ግንኙነት በማቋረጥ 
በራሱ የሚንቀሳቀስ በመሆኑ ከፍተኛ ክትትልና እገዛ 
የሚያስፈልገው መሆኑም ሊረሳ አይገባም።

ከዚህ በተጨማሪ በኦሮሞ ነፃነት ሰራዊት በአንጃነት 
የተመደቡ ራሳቸው በአካባቢነትና በሃይማኖት ከፋፍለው 
የሚንቀሳቀሱ፣ ከሕዝብ ጋር የሚያጣሉ በመጥፎ 
ተግባሮች ላይ የተሰማሩ ቡድኖች ስለነበሩ ይሄ ሰራዊት 
በህዝብ እንዲጠላ ቀደም ብሎ ይዞት ከነበረው ቦታዎች 
በከፍተኛ ኪሳራ እንዲወጡ እየተደረገ ነው። ይሁን እንጂ 
አሁንም የፋሺስት ዐቢይ አሕመድና ሽመልስ አብዲሳን 
አገዛዝ ሽባ በማድረግ ወደ አዲስ አበባ የሚደረገው 
የመጨረሻ የትግል ምዕራፍ ላይ የቅርብ አጋዦች 
እነዚህ የኦሮሞ ነፃነት ሰራዊት በመሆናቸው ሊስተካከሉ 
የሚገባቸው እና ባለፈው ግምገማ የታዩ ክፍተቶች 
ታርመው ወደ መጨረሻው ምዕራፍ እንዲዘጋጁ 
ማድረግ አስፈላጊ ነው።

በሱማሌ ክልል ያለው የሙስጠፌ ዑመር አምባገነን 
አስተዳደር በክልሉ የሚንቀሳቀሱ የነፃነት ታጋዮችና 
የፖለቲካ ፓርቲዎችን ማፈኑ እንዳለ ሆኖ፣ የአገሪቱ 
የበጀት ቀመር አሰራር ውጭ በዐቢይ ትእዛዝ ከገንዘብ 
ሚኒስቴር በሚሰጠው ከፍተኛ መጠን ያለው ገንዘብ 

በክልሉ ያሉትን የትግራይ ተወላጆች እንደሚያሰቃይና 
ወደማይታወቁ እስር ቤቶች እንደሚወስዳቸው 
የሚያመላክቱ መረጃዎች ደርሰውናል። ይህ አምባገነን 
ሃይል የአሸባሪውን አልሸባብ እንቅስቃሴ ለመግታት 
በሚል ምክንያት በርከት ያለ ወታደራዊ ትጥቆች 
የታጠቀ እና ዝግጅት ያለው ሲሆን፣ የዐቢይ ሰራዊት 
በትግራይ ሰራዊት ላይ ባደረጋቸው ዘመቻዎች በንቃት 
የሚሳተፍ የትግራይ ሕዝብ ጠላት በመሆኑ፣ በክልሉ 
ከሚንቀሳቀሱ እና የጋራ ጠላታችንን ከሚታገሉ 
የአልሸባብ ሴሎችና ከኦጋዴን ታጋዮች ጋር የመረጃ 
ልውውጥ እገዛ እና ስትራቴጂ ሥራዎቻችን ተጠናክሮ 
የሚቀጥል ይሆናል።
2. ውስጣዊ አቅም ማደራጀት፣ የትግራይን 

መከላከያ ሃይል ማጠናከር
ባለፉት ወራት ብቻ በርከት ያሉ ጀግኖች ወጣቶች 

ወደ መከላከያ ሃይላችን እንዲገቡ ማድረግ ተችሏል። 
ይሄንንም እስከ ቀበሌ ያሉ አደረጃጀቶችን ተጠቅመን 
ባካሄድነው ስራ የተሳካ ሆኗል። የትግራይ ወጣቶችን 
አሁን የሚደረገው ትግል ወደ አዲስ አበባ የመጨረሻ 
ምዕራፍ ትግላችን እንደሆነ በማሳመን የሕወሓት 
አመራር ካለፈው ዘመቻ ራሱን ገምግሞ የነበሩበትን 
ክፍተቶች በሙሉ በመዝጋት ለመንቀሳቀስ ቆርጦ 
መነሳቱና ድል አይቀሬ መሆኑን መላው የትግራይ 
ወጣትና ሕዝቡን ለማሳመን የሚያስችል የሚዲያ ሥራ 
እየተሰራ ይገኛል።

ከዚህ በተጨማሪ፣ የመሳሪያና ትጥቅ አቅም 
አለማጠናከር ባለፉት ዘመቻዎቻችን የነበረብን ክፍተት 
እንደሆነ ተገምግሟል። ይህንን ግምገማ በማየት 
በውጭ ያሉ አጋዦቻችን በአስቸጋሪ እና አጣብቂኝ 
ጊዜ ውስጥም ቢሆን ችግሩን አልፈው ዘመናዊ 
ትጥቆች እንድንታጠቅ አድርገውናል። ይህም ሆኖ 
የዚህ ዘመቻ ምዕራፍ መራርና በርካታ መስዋእትነት 
የሚጠይቅ በመሆኑ አሁንም ቀጣይነት ባለው ሁኔታ 
ዘመናዊ ትጥቅ ለመከላከያ ሃይላችን እንዲያቀርቡልን 
የሚያስችሉ ሁኔታዎችን ለመፍጠር ከውስጥና ከውጭ 
ተባባሪዎቻችን ጋር ያለንን ስራ አጠናክረን መቀጠል 
ይኖርብናል።

የታጋዮቻችን ትጥቅና ስንቅ የማሟላት ስራ በዋናነት 
በነፃነቱ የማይደራደረው ሕዝባችን ተግባር ይሆናል፤ 
በትግራይ የሚገኙ የዓለም አቀፍ የእርዳታ ድርጅቶች 
ሰብአዊ ድጋፍ ማከማቻ መጋዘኖች ፋሽስቱን ለማስወገድ 
በምናደርገው ትግል የስንቅ አቅርቦት እንዳይጓደል 
በቁጥጥራችን ስር ልናደርጋቸው ይገባል። ይሄም 
ከዓለም አቀፍ የእርዳታ አስተባባሪዎች አወንታዊ የሆነ 
ግንኙነቶች በማጠናከር ረሃብና ተረጂነት ከሕዝባችን 
ትክሻ ላይ ለማውረድ ለምናደርገው ትግል ደጋፊ 
እንዲሆኑና ከጎናችን እንዲቆሙ ልናደርግ ይገባል።

አንዱና ዋነኛው የውስጣችን ጥንካሬ መገለጫ 
ውስጣዊ አቅማችንና የአሸናፊነት ስነልቦና በመሆኑ 
ይሄን ከፍ የሚያደርጉና የሚያነቃቁ ስልጠናዎችና 
የዶክመንተሪ ስራዎችን አጠናክሮ ማስቀጠል ቅድሚያ 
ሊሰጠው ይገባል። ከሠራዊታችን በተጨማሪ፣ መላው 
የትግራይ ሕዝብና በኢትዮጵያም ሆነ ከኢትዮጵያም 
ውጭ ለሚገኙ የትግል አጋሮቻችን ድላችን እንደማይቀር 
እያበሰርን እስከ መጨረሻ መዳረሻችን አብረውን 
እንዲጓዙ የሚያስችል ስራዎች፣ ስልጠናዎች፣ የመረጃ 
ልውውጥና ፕሮፖጋንዳ ልዩ ትኩረት ይሰጠዋል።

በተመሳሳይ በጠላት ላይ ሽብር፣ ፍርሃትና የስነ ልቦና 
ጫና መፍጠር አስፈላጊ በመሆኑ፣ ሽብር የሚያስፋፉ 
እና በመሀል አገር ያለው ሕዝብ ሳይቀር በመንግሥት 
አቅም ላይ ያለው እምነት እንዲሸረሸር የሚያደርጉ 
መረጃዎች በአገር ውስጥና በውጭ ሚዲያዎች በሙሉ 
ማዳረስ ያስፈልጋል። ለዚህም ባለቤቶቻቸው አዲስ 
አበባ የሚገኙ ሚዲያዎችና ዩቲዩብ ቻናሎች ከፍተኛ 
ድጋፍ ስለሚኖራቸው የመረጃና ፋይናንስ ድጋፋችን 
ተጠናክሮ ሊቀጥል ይገባል።

ከዚህ በተጨማሪ፣ ከአገር ውጭ የሚገኙ የኦሮሞ 
ፖለቲከኞችና የሌሎች ብሔር ብሔረሰቦች ሊሂቃን 
የሚመሯቸው በውጭ አገር ያሉ ሚዲያዎች፣ የጋዜጠኛ 
ቴዎድሮስ ፀጋይ ርእዮት ሚዲያ፣ የጋዜጠኛ ኤርሚያስ 
ለገሰ ኢትዮ 360 እና ሌሎች በትግራይ ተወላጆች 
የሚመሩ ሚዲያዎች ተከታታይነት ያላቸውና 

በዋነኝነት ፋሺስት ዐቢይ ላይ ያነጣጠሩ የማዳከምና 
የመበተን ስራዎች ሊሰሩ ይገባል። ይሄም በፓርቲያችን 
የፕሮፖጋንዳ ክፍል በሚቀረፁ መልዕክቶችና ይዘቶች 
የሚመራና በላይኛው አመራሮች ክትትል የሚደረግበት 
ይሆናል።
3. ፋሽስት ዐቢይን ለመበተን፣ ፖለቲካዊ 

ማህበራዊ ችግሮች ማስቀጠል
በግንባር ላይ ከሚገኘው ድል ባልተናነሰ፣ የጦርነት 

ነጋሪት በመጎሰምና የተሳካ የፕሮፖጋንዳ ስራ መስራት 
ብቻውን የሚያደርሰው ማህበራዊ እና ፖለቲካዊ 
ችግሮች ጠላትን ከፍተኛ ዋጋ ያስከፍሉታል።

ስለሆነም ፋሺስት የዐቢይ መንግሥት በችግር ጊዜ 
አሳክቼዋለሁ የሚላቸው የእርሻ ዘርፍም ሆነ የኢኮኖሚ 
ልእልና በማደናቀፍ ወደኋላ መመለስ ከተቻለ በስርዓቱ 
ላይ ከፍተኛ ኪሳራ ማድረስ ይቻላል። በዚህም ምክንያት 
ዐቢይ ያገኘው ጊዚያዊ አንፃራዊ መረጋጋት፣ ሕዝብ 
በማንቀሳቀስ የጀመረው የእርሻ ልማት፣ ስንዴና ሌሎች 
የኢኮኖሚ ስራዎች ማደናቀፍ ላይ ትኩረት እናደርጋለን። 
የእርሻ ዘርፉ እንዲደናቀፍ በየአካባቢው ግጭት 
በመቀስቀስ እና ግጭት ለመቀስቀስ የሚያስችሉንን 
ሃይሎች በማገዝ እረፍት በመንሳት፣ የልማት ስራዎችን 
ትቶ እሳት ማጥፋት ላይ እንዲጠመድ ማድረግ በረዥም 
ጊዜ የዐቢይ መንግሥትን ለማዳከም የሚያግዝ ሲሆን፤ 
በአጭር ጊዜም ደግሞ ለሚካሄደው ወታደራዊ ዘመቻ 
የጠላት አቅም እንዲዳከም ትልቅ ጥቅም አለው።

በአማራ ክልል በተወሰነ መልኩም ቢሆን ፊቱን ወደ 
ልማት ያዞረ ገበሬ እየታየ ነው። ይህ ወደ ልማት ፊቱን 
ያዞረ ሃይል ትላንት እና ከትላንት ወዲያ የትግራይን 
መሬት በሃይል የወረረ፣ ሰብል ያቃጠለ፣ ንብረት 
ያለምንም ይሉኝታ የዘረፈ፣ ሴቶችን የደፈረ ሃይል ነው። 
ስለሆነም በሕዝባችን ላይ ባደረሰው ግፍ የማያዳግም 
እርምጃ ሊወሰድበት ሲገባ የተፈጠረውን ጊዜያዊ 
ክፍተት በመጠቀም ፊቱን ወደ እርሻው መልሷል፤ 
ይህ ሃይል የእርሻ ውጤቱን ወደቤቱ እንዲያስገባ 
ልንፈቅድለት አይገባም። ምክንያቱም የእርሻውን 
ውጤት ወደቤቱ ካስገባና በልቶ ከጠገበ ዳግም ወደ 
ትግራይ መዞሩና የቀደመውን ወንጀል መድገሙ 
አይቀርም ። ስለሆነም ለጦርነት ባልተዘጋጁበትና 
በዐቢይ የሰላም ጥሪ በተዘናጋበት ጊዜ አስፈላጊ የሚባል 
እርምጃ መውሰድ ያስፈልጋል።

ከዚህ በተጨማሪ በጦርነት ጊዜ ከእጃችን 
የወጡ የትግራይ ሕዝብ ታሪካዊና ህገመንግሥታዊ 
ርስቶች ወደ ነበሩበት እንዲመለሱ ታሪካዊ ሃላፊነት 
አለብን፣ ብቻውን ሆኖ ለደቂቃዎች እንኳን በፊታችን 
መቆም የማይችለው የአማራ ክልል ሰራዊት ከየክልሉ 
በተሰበሰበ ሰራዊት ተከቦ ቢቆምም ከእጁ ላይ 
የትግራይ መሬቶችን ልናስመልሰው ይገባል። ስለሆነም 
ከወታደራዊ ዘመቻዎቻችን ጎን ለጎን የቅማንት የወሰንና 
ማንነት ጉዳዮችን በሚመለከት እዛ አካባቢ ከፍተኛ 
ሕዝባዊ ጥያቄ እንዲነሳና አካባቢውን ወደማያባራ 
ፖለቲካዊ ማህበራዊ ችግር ሊለውጥ የሚያስችሉ 
ስራዎች መስራት አስፈላጊ ነው።

አሃዳዊውን የዐቢይ አገዛዝ ከሚቃወሙ 
ፌደራሊስት ሃይሎች ጋር በተጠናከረ መንገድ 
ግንኙነታችንን በማደስ፣ በደቡብ ክልል እየታየ ያለውን 
የክልልነት ጥያቄ በደንብ እንዲጠናከር በማድረግ 
እንዲሁም ተመሳሳይ የክልልነት ጥያቄዎች በተጠናና 
በተናበበ መልኩ በሌሎች አካባቢዎች እንዲነሱ 
በማድረግ አሃዳዊው መንግሥት እየመራው ባለው 
ሕዝብ የተጠላ መሆኑን ሊያጋልጡት ይገባል።

ፖለቲካዊ አጀንዳዎች በተለይም የማንነት ጥያቄዎች 
በጥንቃቄ ሊፈቱ የሚችሉበት እድል ከተፈጠረ የዐቢይ 
አገዛዝ ጎልቶ የሚወጣበት እድል እንደሚኖረው ቀደም 
ብሎ ከተፈቱ የማንነት ጥያቄዎች ማየት ይቻላል። 
ስለሆነም፣ ማንኛውንም አይነት ማህበራዊና ፖለቲካዊ 
አጀንዳዎችን ሳንንቅ ወደ አደባባይ እንዲመጡ 
በማድረግ፣ ጥያቄዎቹ ሕዝባዊ ቁመና እንዲላበሱ 
ማድረግ አስፈላጊ ነው። እነዚህ ጉዳዮች ተገቢ ትኩረት 
እንዲያገኙ ሚዲያዎች፣ ተጽዕኖ ፈጣሪዎች፣ የአገር 
ሽማግሌዎች አጀንዳውን የማቀጣጠል ሚናቸውን 
በሚገባ እንዲወጡ በማገዝ የፋሺስት ዐቢይን ውድቀት 
ሊያፋጥኑ ይገባል።

ምንም እንኳን ኢትዮጵያ ልትወጣው 
ወደማትችለው የኢኮኖሚ ችግር መግባትዋ 
ቢያሳዝነንም እውነታው ግን ልንክደው የማንችለው 
እውነት ነው። ከዚህ ጋር በተያያዘ በርከት ያሉ ዜጎች 
የኑሮ ውድነቱን መቻል አቅቷቸዋል። ከባድ ፈተና 
ውስጥ እንዳሉ ብዙ ማሳያዎች አሉ። በትግራይ 
ያለው ማህበራዊ ኢኮኖሚያዊ ሁኔታ ፋሺስቱ ዐቢይ 
የትግራይ ሕዝብ በችግር እንዲያልቅ ባለው ፍላጎት 
እየተቀጣጠለ ቢሆንም፣ ከሌሎች ጦርነት ካላገኛቸው 
የኢትዮጵያ አካባቢዎች ከሚታየው ችግር አንጻር 
ሲታይ እንደሚባለው ሰፊ ችግር እንደሌለ ሊታወቅ 
ይገባል።

ትግራይ ውስጥ በአንድ በኩል በፋሺስት ዐቢይ 
የውስጥ ከበባ፣ በሌላ በኩል በጦርነት ቧጫሪው 
አምባገነኑ ኢሳያስ አፈወርቂ፣ በመሐል በተስፋፊ 
የአማራ ሃይል ውስጥ ሆነን ማሕበራዊና ኢኮኖሚያዊ 
ችግሮቻችንን እየታገልን መሆናችንን ማጉላት አስፈላጊ 
ነው። ከፊታችን ያለው የትግል ምዕራፍ ሕዝባችንን 
የማዳን ዘመቻ መሆኑ ግልፅ ሊሆን ይገባል። በሌላ 
በኩል፤ ኢትዮጵያዊያን በተለይም የከተማ ነዋሪዎች፣ 
መንግሥትን የሚቃወሙት በተለያዩ የፖለቲካ 
አጀንዳዎች አይደለም፣ ከፖለቲካ አጀንዳዎች ይልቅ 
በቀጥታ ከዕለት ኑሯቸው ጋር የተያያዘው የኑሮ ውድነት 
ዋና መንግሥትን የሚቃወሙበት አጀንዳ መሆኑ 
ግልፅ ነው። ስለሆነም የኑሮ ውድነቱን የሚያባብሱ 
ኢኮኖሚያዊ አሻጥሮችን በተቀናጀ መንገድ መፈጸም 
አስፈላጊ ነው።

በቀደሙት በኢትዮጵያ የአብዮት ታሪክ በግልጽ 
እንዳየነው፤ ውስጥ ለውስጥ የተቀጣጠሉ ፖለቲካዊ 
ጥያቄዎች ወደ አደባባይ የሚወጡትና የስርዓት 
ለውጦችን እውን ያደረጉት በኢኮኖሚ ጥያቄዎች ውስጥ 
ተለንቅጠው ነው። ስለሆነም በኢትዮጵያ የአብዮት ታሪክ 
እንዳየነው፤ በዐቢይ መንግሥት ላይ ሕዝብ እንዲያምፅና 
ፈጣን የስርአት ለውጥ እውን እንዲሆን ኢኮኖሚውን 
ማቃወስ ለነገ የማይባል ስራ ነው። የተመረጡ አምራች 
ድርጅቶችንና መጋዝናቸውን ማጥቃትና ማፍረስ፣ 
ከእርሻ እስከ ገበያ ባለው ሂደት የዕለት አስቤዛ ከፍተኛ 
የዋጋ ጭማሪ እንዲኖረው ማድረግ፣ ከውጭ የሚገቡ 
ሸቀጦች እና ነዳጅ እንዲስተጓጎል ዋና ዋና የማስገቢያ 
ኮሪደሮች በመቆጣጠርና ሌሎች እርምጃዎችን 
በመውሰድ በአገሪቱ የኢኮኖሚ ችግር እንዲፈጠር እና 
እንዲባባስ ማድረግ ዋናው ትኩረታችን እናደርገዋለን።

ማጠቃለያ:-
የትግራይ ሕዝብ የራሱን እድል በራሱ መወሰን 

የሚያስችለውን መብት ለማግኘት ረጅምና መራራ ትግል 
የሚጠይቀው መሆኑን ባለፉት አመታት በተካሄደ ትግል 
ተምሯል። አሁንም በሕዝባችን ላይ ያንዣበበው ፈተና 
እንደ ሕዝብ ካሳለፍናቸው ፈተናዎች አንዱ እንደመሆኑ 
መጠን፣ የዚህ ትውልድ የትግራይ ወጣትም እንደ 
ቀደምት ወንድሞቹና አባቶቹ ማንነቱን ሊያስከብርና 
የሕዝቡ ስቃይ እንዲያበቃ ኃላፊነት አለበት። የትግራይ 
ሕዝብ በእሳት የተፈተነ ሕዝብ ነው፤ አንበርክክሃለሁ 
ለሚለው ሃይል እጁን ሰጥቶ አያቅም፣ በስሙና በክብሩ 
የማይደራደር ሕዝብ መሆኑን ዛሬም በጀግና ልጆቹ 
ለዓለም ያስመሰከረ ሕዝብ ነው።

እኛ ሰላምን የምናስቀድመው ሰላም የምንወድ 
ሕዝብ ስለሆንን ቢሆንም፣ ሰላምን ሽፋን በማድረግ 
እና ሰላምን በመጥራት ብቻ ለሚጠነሰስብን ጥፋት 
ዝንጉ ስላልሆንን ለይምሰል የቀረበውን የፋሺስት ዐቢይ 
የሰላም ጥሪ ባለመቀበል ከታሪክ ተጠያቂነት ራሳችን 
አድነናል።

በመቀጠል ደጋግመን እንደተናገርነው 
የሚጠብቀን ረጅምና መራር ትግል በመሆኑ ለዚህ 
የሚመጥን ከወታደራዊ፣ ከስነልቦናዊ፣ ከሎጂስቲክስ 
በተጨማሪ ከላይ የተጠቀሱትን ሶስት አቅጣጫዎች 
እንደየተጨባጭ ሁኔታውና አደረጃጀታችሁ ተግባር 
ላይ በማዋል የትግራይን ድል እውን እንድታደርጉ 
እያሳሰብን፤ ለእያንዳንዱ ዝርዝር የተግባር መመሪያ 
ውይይት እየተደረገበት ስለሆነ በየደረጃው ባለው 
አደረጃጀታችሁ እንዲያቀው ይደረጋል።

ህልውናችንና ደኅንነታችን በክንዳችን!! 
ትግራይ ታሸንፋለች !!

ከገፅ 5 የዞረ

ንግድና ግብይት
የተረጋጋ ግብይትና የምርታማነት መሠረቶች

መላኩ ኤሮሴ

መአዛው ማወድ ጀምሯል፤ የ2015 አዲስ 
አመት።  አዲስ አበባም በገበያው ግርግር ውስጥ 
እየገባች ነው፤  ሁሌም ግብይት የሚካሄድባቸው 
ቦታዎች እየተጨናነቁ ናቸው፤ ነጫጭ ድንኳኖች 
በየአደባባዩ ተተክለው አዳዲስ የግብይት ስፍራዎችም 
ተፈጥረዋል፤ በየህንጻዎቹ የሚገኙ መደብሮች ቄጤማ 
ጭምር እየጎዘጎዙ  ትላልቅ ድምጽ ማጉያ ስፒከሮችን 
በየበሮቻቸው አቁመው የአዲስ አመት ዜማዎችን 
እያሰሙ ጎብኙን፣ ግዙን እያሉ ናቸው።

አዲስ አመት ለኢትዮጵያውያን ብዙ ትርጉም 
አለው። የዘመን መለወጫቸው፣ ክረምቱ ሸኝተው 
በጋውን የሚቀበሉበት፣ ለሁለት ወራት የተዘጉ 
ትምህርት ቤቶች የሚከፈቱበትም ነው። ይህ ሁሉ 
የየራሱን ግብይት ይፈልጋል። እናም  በእዚህ ወቅት  
ብዙ ግብይት ይፈጸማል። የገበያ ግርግር ለሌባ 
ይመቻል እንደሚባለው ህገወጥ ነጋዴዎችም ሸማቹን 
በዋጋ የሚጎዱበት ወቅት ነው።

መንግስት የኑሮ ውድነቱ በህብረተሰቡ ላይ 
እያስከተለ ያለውን ጫና ለመቀነስ ሁሌም ከሚያደርገው 
በበለጠ በዚህ አይነቱ የበዓል ወቅት በሸማቾች የህብረት 
ስራ ማህበራት በኩል ለህብረተሰቡ የተለየ አቅርቦት 
ያደርጋል። መጪውን የአዲስ ዓመት በዓል ምክንያት 
በማድረግም ለበዓል ፍጆታ የሚሆኑ በርካታ ምርት 
ወደ መዲናዋ  አዲስ አበባ በብዛት እየገባ መሆኑንና 
በቀጣይም እንደሚገባ ከከተማ አስተዳደሩና ከህብረት 
ስራ ማህበራት የወጡ መረጃዎች ያመለክታሉ።

የከተማዋ ከንቲባ አዳነች አቤቤ ሰሞኑን በማህበራዊ 
ትስስር ገጻቸው እንዳስታወቁት፣ መጪውን አዲስ 
አመት አስመልክቶ የግብርናና የኢንዱስትሪ ምርቶች 
በተለያዩ የእሁድ ገበያዎችና የሸማች ህብረት ስራ 
ማህበራት ሱቆች በኩል  ለሸማቾች ቀርበዋል።

ምርቶቹም ከእሁድ ገበያዎች በተጨማሪ እስከ 
አዲስ አመት ድረስ ለህብረተሰቡ እንደሚቀርቡ 
ጠቁመው፤ ህብረተሰቡ ያለ አግባብ ዋጋ ከሚጨምሩና 
የኢኮኖሚ አሻጥር ከሚፈጥሩ አካላት ራሱን እንዲጠብቅ 
አሳስበዋል። በየአካባቢው በሚገኙ የእሁድ ገበያዎችና 
የሸማች ህብረት ስራ ማህበራት ሱቆች እንዲገበያይ ጥሪ 
አቅርበዋል።

ይህ በእንዲህ እንዳለም ምርቶቹን ከማቅረብ 
በተጓዳኝ ህገወጥ ግብይትን ለመቆጣጠር እንደሚሰራም 
ተጠቁሟል። የከተማ አስተዳደሩ የዋጋ ማረጋጋት ግብረ 
ሃይል ተደራጅቶ ወደ ስራ መግባቱን አስታወቋል። 
የዋጋ ማረጋጋት ግብረ ሃይል በቂ አቅርቦት ለከተማዋ 
እንዲኖር በማድረግ የዋጋ ንረት እንዳይፈጠር ክትትልና 
ህግ የማስከበር ስራዎችን ያከናውናል ተብሏል። 
በመሆኑም በአሁኑ ወቅት ከአጎራባች አካባቢዎች 
በርካታ መጠን ያለው ምርት ወደ ከተማዋ መግባት 
ጀምሯል:: ከእሁድ ገበያ ባሻገርም ባሉት ቀናት በእሁድ 
የገበያ ቦታዎች በተመጣጣኝ ዋጋ ተጠቃሚ እንዲሆኑ 
ጥሪ ቀርቧል።

የህብረት ስራ ማህበራትም በየመገናኛ ብዙሃኑ 
የግብርና እና የኢንዱስትሪ ምርቶች በተመጣጣኝ ዋጋ 
ይዘው እንደሚቀርቡ ሲያስታውቁ ነው የሰነበቱት። 
የአዲስ አበባ እና የኦሮሚያ ህብረት ስራ ማህበራትን 
ለእዚህ በአብነት መጥቀስ ይቻላል።

የአዲስ አበባ ከተማ አስተዳደር የህብረት ስራ 
ኤጀንሲን ዋቢ አድርጎ የአዲስ አበባ ኮሙዩኒኬሽን 
ሰሞኑን እንደዘገበው፤ የዘመን መለወጫ በዓልን 
ተከትሎ ለበዓሉ የሚያስፈልጉ የግብርናና የኢንዱስትሪ 
ምርቶች፣ የቁም እንስሳትና የእንስሳት ተዋጽኦ ውጤቶች 
ግብይት እጥረት እንዳይኖር እየተሠራ ይገኛል።

የአዲስ አበባ ኅብረት ሥራ ኤጀንሲ የኮሙዩኒኬሽን 
ጉዳዮች ዳይሬክተር አቶ ጥላሁን ጌታቸው እንደሚሉት፤ 
በመጪው 2015 ዘመን መለወጫ በዓል ለከተማዋ 
ነዋሪዎች በተመጣጣኝ ዋጋ የግብርናና የኢንዱስትሪ 
ምርቶች፣ የቁም እንስሳትና የእንስሳት ተዋጽኦ 
ውጤቶች በከተማዋ በሚገኙ የመሰረታዊ ሸማች 
ማህበራት በኩል እንዲቀርቡ በእቅድ ተይዞ እየተሠራ 
ነው።  ዳይሬክተሩ ከበዓሉ  አስቀድሞ ባሉ ቀናት በ11 
ክፍለ ከተሞች በሚገኙ 148 በሚሆኑ የሸማች ህብረት 

ስራ ማህበራት አማካኝነት ምርቶቹ ይቀርባሉ።
ከ225 በላይ በሚሆኑ የሸማች ሕብረት ሥራ 

ማህበራት ልኳንዳ ቤቶች ለቅርጫ የሚሆኑ በሬዎች 
ለህብረተሰቡ በተመጣጣኝ ዋጋ ለማቅረብ ዝግጅቶች 
ተደርገዋል። ለበዓሉ ቀይ ሽንኩርት፣ ዘይት፣ የስንዴ 
ዱቄት፤ የበቆሎ ዱቄት፣ ዶሮና እንቁላል፣ ከእንስሳት 
ተዋጽኦ ቅቤና አይብ እንዲሁም ሌሎች ለበዓሉ 
አስፈላጊ የሆኑ የግብርናና የኢንዱስትሪ ምርቶች፣ 
የቁም እንስሳትና የእንስሳት ተዋጽኦ ውጤቶችን 
ለከተማዋ ነዋሪዎች በስፋት ለማቅረብ በቂ ዝግጅት 
ተደርጓል።

ለበዓል በሚያስፈልጉ ምርቶች ላይ እጥረት 
እንዳያጋጥም ሲባልም ከተለያዩ አምራች የህብረት ስራ 
ማህበራት ጋራ በቅንጅት እየተሰራ መሆኑን ተናግረው፣ 
በዚህም በመዲናዋ የሸማች የህብረት ስራ ማህበራት 
እና በእሁድ ገበያ በተመረጡ በሁሉም አካባቢዎች 
የግብርና ምርቶች፤ የኢንዱስትሪ ውጤቶች እንዲሁም 
እንስሳትና የእንስሳት ተዋጽኦ ምርቶች ለህብረተሰቡ 
በብዛትና በጥራት እንደሚቀርቡ ጠቁመዋል።

እንደ እሳቸው ገለጻ፤ በገበያው ምንም አይነት 
የምርት እጥረት አለመኖሩ እየታወቀ የገበያ መረጋጋት 
እንዳይኖር የሚሰሩ አካላት ሲያጋጥሙ በሚመለከተው 
አካል ህጋዊ እርምጃ እንደሚወሰድ ተናግረዋል።

የመቂ ባቱ ሁለገብ የገበሬዎች አምራች የህብረት 
ስራ ዩኒየን ምክትል ስራ አስኪያጅ አቶ አሸናፊ ሮባ 
በበኩላቸው የግብርና ምርት  በማህበራቸው በስፋት 
መኖሩን ገልጸው፣ ለበዓሉ የሚያስፈልጉ የግብርና 
ምርቶችን በተመጣጣኝ እና በስፋት ለማቅረብ 
በመጋዘኖቻቸው በቂ ምርት መኖሩን ነው የተናገሩት።

ሸማች ሕብረት ሥራ ማህበራት ለህብረተሰቡ 
የሚያቀርቧቸውን የመሰረታዊ ፍጆታ ምርቶች 
በተገቢው ተደራሽ እንዲሆኑ የድጋፍ፣ ክትትልና 
ቁጥጥር ስራ የሚከናወን መሆኑን የአዲስ አበባ 
ሕብረት ሥራ ኤጀንሲው ማስታወቁን የአዲስ አበባ 
ኮሙዩኒኬሽን መረጃ ያሳያል።

የኦሮሚያ ህብረት ስራ ኤጀንሲ የኮሙዩኒኬሽን 
ዳይሬክተር አቶ ፊሮምሳ አበራ በተለይ ለአዲስ 
ዘመን ጋዜጣ እንዳሉት፤ ህብረት ስራ ማህበሩ 2015 
አዲስ አመት በዓልን አስመልክቶ ለአዲስ አበባ 
ከተማ ነዋሪዎች የግብርና እና የኢንዱስትሪ ምርቶችን 
ለማቅረብ ሰፊ ዝግጅት ሲያደርግ ቆይቷል፤ ካለፈው 
ዓርብ ጀምሮም 80 የሚሆኑ ማህበራት የግብርና እና 
ኢንዱስትሪ  ምርቶችን በአዲስ አበባ ከተማ ውስጥ 
በተለያዩ አካባቢዎች ለነዋሪው ማቅረብ ጀምረዋል። 
በኤጀንሲው ለከተማው ገበያ እየቀረቡ ካሉ ምርቶች 
መካከል እህል፣ የቁም እንስሳት እና ኢንዱስትሪ 
ምርቶች ይጠቀሳሉ።

ከግብርና ምርቶች መካከል ጤፍ እና የቁም 
እንስሳት እንደሚገኙበት የጠቆሙት አቶ ፊሮምሳ፤ 

የግብርና ምርቶችም ሆነ የኢንዱስትሪ ምርቶች 
በገበያ ከሚቀርብበት ዋጋ አንጻር ሲታይ ሰፊ ልዩነት 
መኖሩንም ነው የጠቀሱት። በአዲስ አበባ በሚገኙ 
በመደበኛ ገበያዎች የአንድ በሬ መሸጫ ዋጋ ከ80ሺህ 
እስከ 120 ሺህ ብር መድረሱን ጠቁመው፤ ኤጀንሲው 
ግን ከ45ሺህ ብር ጀምሮ በሬዎችን እያቀረበ መሆኑን 
ነው የጠቆሙት። አቶ ፊሮምሳ በገበያ ከሚቀርብበት 
ዋጋ ጋር ሲነጻጸር በአንድ በሬ ላይ እስከ 20ሺ ብር 
ልዩነት ይታያል ነው የሚሉት።

እንደ ዳይሬክተሩ ገለጻ፤ የጤፍ ዋጋ በገበያ 
ከስድስት ሺህ ብር በላይ ደርሷል፤ ህብረት ስራ 
ኤጀንሲው ግን ጥራት ያለው ጤፍ በአምስት ሺህ 
ብር እያቀረበ ይገኛል። ከግብርና ምርቶች በተጨማሪ 
የተለያዩ የኢንዱስትሪ ምርቶችም እየቀረቡ ሲሆን፣ 
ከነዚህ ምርቶች መካከል ዱቄት እና መሰል የኢንዱስትሪ 
ምርቶች ይገኙበታል።

ምርቶቹ በአዲስ አበባ ውስጥ በአራት ቦታዎች 
እየቀረቡ መሆናቸውን የጠቆሙት አቶ ፊሮምሳ፤ ኦሮሞ 
ባህል ማዕከል፣ ቦሌ፣ ጀሞ እና ሳርቤት ፑሽኪን አደባባይ 
አካባቢዎች ምርቶቹ መቅረባቸውን አስታውቀዋል። 
የግብርና ምርቶቹ በብዛት መቅረባቸውንም ገልጸው፣ 
ጥራታቸውም የጠበቀ ነው ብለዋል። ህብረት ስራ 
ኤጀንሲው ከበዓል ጋር ተያይዞ የአዲስ አበባ ነዋሪዎች 
በተጋነነ የዋጋ ጭማሪ ምክንያት እንዳይጎዱ ምርቶቹን 
እያቀረበ መሆኑን አስታውቀዋል፤፤

ኤጀንሲው አምና ሙሉ ዓመት እሁድ እና ቅዳሜ 
ለከተማው ነዋሪዎች ምርቶችን ሲያቀርብ እንደነበር 
አስታውሰው፣ ለበዓላትም እንዲሁ ሲያቀርብ እንደነበር 
ጠቅሰዋል። ዘንድሮ አምና ይቀርብ ከነበረው በተጨማሪ 
በሬ፣ በግ፣ ፍየል፣ ዶሮ እና እንቁላል  ጭምር ማቅረቡ 
ልዩ እንደሚያደርገው ይጠቁማሉ። የአዲስ አበባ ከተማ 
ነዋሪዎች ጥራት ያለው ምርት በቅናሽ ዋጋ በመግዛት 
ተጠቃሚ እንዲሆኑም ጥሪ አቅርበዋል።

የበዓል ገበያው እስከ ፊታችን ዓርብ ይቀጥላል 
ያሉት አቶ ፊሮምሳ፣ አዲስ አመት ካለፈ በኋላ ለመስቀል 
በዓል በተመሳሳይ የግብርና እና ኢንዱስትሪ ምርቶችን 
ለከተማው ነዋሪዎች ለማቅረብ እቅድ መያዙንም 
ይጠቁማሉ። በቀጣይ ለመስቀል በዓል ከአራቱ 
ቦታዎች በተጨማሪ በሌሎች የከተማዋ አካባቢዎችም 
ለማቅረብ መታቀዱን ገልጸዋል።

እንደ አቶ ፊሮምሳ ገለጻ፤ መጪውን በዓል 
ምክንያት በማድረግ ለአዲስ አበባ ከተማ ነዋሪ 
የግብርናና የኢንዱስትሪ ምርቶች ከማቅረብ ጎን 
ለጎን ኤጀንሲው ምርትና ምርታማነትን ለማሳደግ 
ከፍተኛ ጥረት እያደረገ መሆኑን ጠቁመዋል። አምራቹ 
ምርታማነቱን ማሳደግ እንዲችል ኤጀንሲው የበኩሉን 
እየተወጣ መሆኑንም አስታውቀዋል።

የኦሮሚያ ህብረት ስራ ኤጀንሲ ዋና ዓላማውም 
የኑሮ ውድነትን ለመቆጣጠር የሚደረገውን ጥረት 

ማገዝ እና የአርሶ አደሩን እና የአምራቹን ሕይወት 
መቀየር መሆኑን የጠቆሙት አቶ ፊሮምሳ፤ የግብርና 
ምርታማነትን ለማሳደግ የሚያስችሉ በርካታ ስራዎችን 
እየሰራ ነው ብለዋል።

እንደ አቶ ፊሮምሳ ማብራሪያ፤ አርሶ አደሩ 
ምርቱን በጥራትና በብዛት ማምረት እንዲችል 
የተለያዩ ጥረቶችን እያደረገ ነው። በክልሉ በሚገኙ 
20ሺ የሚሆኑ መሰረታዊ ህብረት ስራ ማህበራት 
አማካኝነት ለአርሶ አደሮች የግብርና ግብዓቶችን 
እያቀረበ ነው።

ኤጀንሲው ወደ 10 ሚሊየን አባላት ያሉት ሲሆን፣ 
ለነዚህ አርሶ አደሮች ማዳበሪያ እያቀረበ ነው። ለግብርና 
ምርታማነት ወሳኝ የሆነ ጥራት ያለው በቂ ማዳበሪያም 
እያቀረበ ነው። ከማዳበሪያ ባሻገር ለምርት እድገት 
ወሳኝ የሆኑ ግብዓቶችንም ያቀርባል።

ካለፉት ሶስት ዓመታት ወዲህ ለክልሉ አርሶ 
አደሮች ትራክተሮችን በማቅረብ ረገድ ኤጀንሲው 
ከክልሉ መንግስት ጋር በቅርበት እየሰራ የትራክተር 
ተጠቃሚ አርሶ አደሮችን ቁጥር ማሳደግ መቻሉን 
ያነሱት አቶ ፊሮምሳ፤ በርካቶች ትራክተር የመጠቀም 
ልምዳቸው እያደገ መምጣቱን ጠቁመዋል።

እንደ እሳቸው ገለጻ፤ ትራክተር መሰል 
ቴክኖሎጂዎችን ለመጠቀም እንዲያስችል አርሶ አደሩ 
ምርቶችን በክላስተር እንዲያመርቱ እየተደረገ ሲሆን፤ 
በርካታ አርሶ አደሮች ወደ ኩታ ገጠም አስተራረስ 
መግባታቸው  የግብርና ቴክኖሎጂዎችን እንዲጠቀሙ 
እድል እየፈጠረ ነው።

በየዓመቱ በርካታ ትራክተሮች እና ኮምባይኖሮች 
ለአርሶ አደሮች ማድረስ ተችሏል ያሉት ዳይሬክተሩ፣ 
በተጠናቀቀው በጀት ዓመት ብቻ ወደ 92 ትራክተሮች 
በዩኒየኑ በኩል ለአርሶ አደሮች ቀርበዋል። እንዲሁም 
72 ኮምባይነሮችም ለአርሶ አደሩ ቀርቧል። አርሶ 
አደሮች ተደራጅተው ኮምባይነሮችን እና ትራክተሮችን 
እየተጠቀሙ መሆኑንም አንስተዋል።

ትራክተሮቹ እና ኮምባይነሮቹ ህብረት ስራ እና 
ዩኒየኖች ባቀረቡት ገንዘብ የተገዙ ሲሆን፣ የክልሉ 
መንግስት እና የፌዴራል መንግስት ደግሞ የግዥውን 
ሂደት በማሳለጥ ረገድ የበኩላቸውን ሲወጡ 
ቆይተዋል። መሰል ቴክኖሎጂዎችን ለአርሶ አደሮች 
የማቅረብ ሂደት ተጠናክሮ እንደሚቀጥልም ነው አቶ 
ፊሮምሳ የጠቆሙት።

ከዚህ ቀደም በነበሩት ጊዜያት ምርትን ከፍ 
ከማድረግ እኩል አሳሳቢ የነበረው የገበያ እጦት ችግር 
እንደነበር ያነሱት አቶ ፊሮምሳ፤ ህብረት ስራ ኤጀንሲው 
የአርሶ አደሮች ምርቶች ለገበያ የሚቀርብበትን መንገድ 
እያመቻቸ መሆኑንም ይገልጻሉ። በዚህም በገበያ እጦት 
ምክንያት አርሶ አደሮች ላይ የሚደርሰውን እንግልት 
ማስቀረት ተችሏል ብለዋል።

የህብረት ሥራ ማህበራት ለመጪው አዲስ አመት ለአዲስ አበባ ነዋሪዎች ዱቄትና የመሳሰሉትን ምርቶች በተመጣጣኝ ዋጋ እያቀረቡ ናቸው

ዓለም አቀፍ

መዝናኛ

ማረፊያ/ትዝብት
ዋለልኝ አየለ

ከሁለት ዓመት በፊት ለመስክ ሥራ ወደ አንድ ክልል 
እየተጓዝን የተነሳ ክርክር ትዝ አለኝ። በዚህ ሆድ በባሰው 
የብሔር ፖለቲካ የአካባቢውን ስም ልተወውና፤ ሜዳ 
ተራራውን እያቆራረጥን ለምንም ያልዋለ ብዙ ባዶ መሬት 
አየን። ከመንገዱ ዳር ያሉ አንዳንድ ለምግብነት የሚውሉ 
የአትክልትና ፍራፍሬ አይነቶችን አይተን ‹‹እንዲህ 
የሚያምር ከሆነ ለምን ባዶ ማሳውን ሁሉ አልተከሉትም›› 
እያልን ሀሳብ ተለዋወጥን።

ውይይታችን ግን ወዲያውኑ የፖለቲካ መልክ 
ያዘ። የፖለቲካ መልክ የያዘበት ምክንያት አካባቢውን 
ምርታማ ለማድረግ አስተዳደር ያስፈልጋል፣ ቆራጥ 
አመራር ያስፈልጋል፣ የሚሉ ምክንያቶች ተነስተው 
ነው። የአካባቢው ነዋሪዎች ከዚያ ለም መሬት ላይ ሆነው 
የሚለምኑ አሉ። ልጆቻቸውም አዲስ አበባ መጥተው 
ከልመና ጀምሮ በተለያዩ አስቸጋሪ እና ውጤታማ 
በማያደርጉ ሥራዎች ላይ ተሰማርተዋል። የአካባቢው 
ለምርት ምቹነት ግን ሙሉ ኢትዮጵያን ይመግብ ነበር።

የአካባቢውንና የፌዴራሉን የመንግሥት አመራሮች 
ስንወቅስ ቆይተን ወደ ተቃዋሚ ፓርቲዎች ሄድን። 
የአካባቢውን ተቃዋሚ ፖለቲከኞች በስም እያነሳን፤ 
እቆረቆርለታለሁ የሚለው ሕዝብ እንዲህ ለም መሬት 
እንዳለው ያውቅ ይሆን? የአካባቢው ልጆች በአዲስ አበባ 
ጎዳናዎች ላይ ለአደንዛዥ ሱሶች ተዳርገው አስፋልት 
ላይ ተኝተው እንደሚውሉ ያውቅ ይሆን?  እያልን 
ተጨዋወትን። 

ይህን ያልንበት ምክንያት በተለያየ አካባቢ ያሉ 
ተቃዋሚ ፖለቲከኞችም በመገናኛ ብዙኃንም ሆነ 
በፖለቲካ መድረኮች የሚያወሩት ስለአካባቢው 
ኢኮኖሚያዊ ሁኔታ ሳይሆን፤ ስለ ቋንቋ፣ ከመቶ እና ሺህ 
ዓመታት በፊት እገሌ ብሔር ይጨቁነን ነበር፣ ይሄ ባህል 
የእገሌ ነበር፣ ይሄኛው የእንትና ነበር…. የሚሉ ለዛሬ እና 
ለነገ የማይሆኑ ሙግቶችን ነው።

በዚህ ሁሉ ውስጥ ግን በተለያየ የአገሪቱ ክፍል ያሉ 
ዜጎች ለኑሮ ጉስቁልና ወደተለያዩ አገራት እየተሰደዱ ነው። 
ኢትዮጵያ አፈሯ ለም፣ መሬቷ ለምለም፣ የውሃ እናት… 
የሆነች አገር ነበረች። የድህነታችን ምክንያቱ ምንድነው 
ከተባለ ደካማ የፖለቲካ አስተዳደርና የማህበረሰብ ንቃተ 
ህሊና አለመኖር ነው። የፖለቲካ ባህል አለመሰልጠን ነው።

ይህን ሀሳብ ያስታወሰኝ ዛሬ ጳጉሜን 2 የአምራችነት 
ቀን ተብሎ መሰየሙ ነው። ስለ ምርት በመንግሥት ደረጃ 
ብዙ ተብሏል። ‹‹ምግቤን ከጓሮዬ፣ የከተማ ግብርና፣ 
የበጋ መስኖ ስንዴ…›› በመንግሥት ሲሰሩና ሲነገሩ 
የቆዩ አጀንዳዎች ናቸው። በመንግሥት ኮሙዩኒኬሽን 
በተሰጠ መግለጫ ዛሬ የአምራችነት ቀን ሆኖ አምራችነት 
እንድታወስ ተደርጓል። 

በነገራችን ላይ እንዲህ አይነት የአከባበር ቀኖችን 
በራስ መሰየም መለማመድ አለብን። ብዙ የምናከብራቸው 
ነገሮች ‹‹በዓለም ይህን ያህል በአገራችን ደግሞ….›› ሲባል 
እንሰማለን። ይሄ ማለት ሌላው ዓለም ሲያከብር አይተን 
ነው ያከበርነው ማለት ነው። 

መከበርና መታወስ ያለባቸውን ነገሮች በራሳችን 
መሰየማችን ግን የሚከበረውም ነገር ዓውዳዊ እንዲሆን 
ያደርገዋል። ከታሪካችን፣ ባህልና ወጋችን፣ ተፈጥሯዊ 
ሁኔታችን ጋር የሚሄድ ያደርገዋል።

ምንም እንኳን ቀኑን ማክበር ብቻውን ምርታማ 
ባያደርግም ሀሳቡን ግን አጀንዳ ያደርገዋል። አንዱ 
የተቸገርነው ከኢኮኖሚያዊ ጉዳይ በላይ የሚወራው 
ፖለቲካ ሆኖ ነው። የአንዲት አገር ዕድገት፣ ሥልጣኔም 
ሆነ ኃያልነት በኢኮኖሚ አቅም እንጂ በፓርቲ ብዛት 
ወይም በፖለቲከኞች ብዛት አይደለም። ከአገራችን ነባራዊ 
ሁኔታ አንፃር ለኢኮኖሚ ዕድገት ደግሞ ወሳኙ ግብርና ነክ 
አምራችነት ነው።

የአምራችነት ቀን በሚታወስበት በዚህ ዕለት 
ስለምርት፣ ምርታማነትና አምራችነት የምጠቁመው አንድ 
ትዝብት ቢኖር የሚከተለው ነው።

ገበሬው ብልህ ነው። በዘመናት ያካበተው ልምድ 

አለው። ይህን የገበሬውን ልምድ ዘመናዊና በቴክኖሎጂ 
የታገዘ ለማድረግ መንግሥት በተገቢው መንገድ 
አልተጠቀመበትም። በተገቢው መንገድ ለመጠቀም 
የየአካባቢውን ነባራዊ ሁኔታ የሚያውቁ የግብርና 
ባለሙያዎች መኖር አለባቸው። የሚሄዱበት ገበሬ 
በሚያውቀው ቋንቋና ዓውድ ማስረዳት የሚችሉ 
ባለሙያዎች መኖር አለባቸው። እነዚህ ባለሙያዎች 
የአካባቢውን ሁኔታና ተፈጥሮ የሚያውቁ ከሆነ ከገበሬው 
ጋር ሀሳብ ይለዋወጣሉ፤ ባለሙያዎችም ከገበሬው 
ይማራሉ ማለት ነው። ያንን ከገበሬው ያገኙትን ልምድ 
ወስደው በዘመናዊ መንገድ ይሞክሩታል፤ ውጤታም ሆኖ 
ከተገኘ ከገበሬው የቴክኖሎጂ ግብዓት ተገኘ ማለት ነው።

የግብርና ባለሙያዎች ገበሬዎች ሲሄዱ ያጋጥማቸው 
የነበረውን ችግር አስታውሳለሁ። አንዱ ችግር ከገበሬው 
ጋር በቋንቋ አለመግባባት ነው። ቋንቋ ሲባል የግድ ሌላ 
ቋንቋ እና ሌላ ቋንቋ ማለት አይደለም። ለምሳሌ በአማርኛ 
አፉን የፈታ እና አማርኛ የሚናገር ገበሬ ባለሙያዎች 
የሚያወሩት አማርኛ አይገባውም። ግማሽ በግማሽ 
እንግሊዘኛ ነው የሚያወሩ፤ ያሉት የአማርኛ ቃላትም 
ሙያዊ ስለሆኑ ገበሬው አይረዳም።

በቋንቋው እንደምንም ተግባቡ እንበል። ሌላኛው 
ችግር ደግሞ ሀሳቡን ተቀበል አልቀበልም ነው። እንደ 
ማዳበሪያ፣ ፀረ አረም መድሃኒትና ሌሎች የግብርና 
ግብዓቶች ላይ ገበሬው የራሱ አመለካከት አለው። 
ባለሙያዎች ደግሞ ገበሬው ምንም ስለማያውቅ ነው 
የማይቀበል በማለት በሚሊሻ እያስገደዱ በግድ ለመጫን 
ይሞክራሉ። ገበሬውም በግድ ይጠቀመውና ነገርየው 
ውጤታማ ሳይሆን ይቀራል።

እዚህ ላይ እንግዲህ መሆን የነበረበት ውይይት 
ነው። ገበሬው ‹‹አልጠቀምም›› ሲል ‹‹ለምንድነው 
የማትጠቀመው?›› ብሎ ምክንያቱን መጠየቅ። ያ 
የተናገረው ምክንያት አሳማኝ መሆን አለመሆኑን  

ማረጋገጥ።
ለምሳሌ፤ ገበሬው የአካባቢውን የእርሻ ማሳ 

የአፈር ባህሪ በልምድ ያውቀዋል። ምን አይነት ሰብል 
እንደሚሆን፣ በየትኛው ወቅት መዘራት እንዳለበት፣ 
የተፈጥሮ ማዳበሪያ (ፍግ) ያለውና የሌለው መሆኑን፣ 
ምን አይነት እንክብካቤ እንደሚያስፈልገው በልምድ 
ያውቁታል። ማዳበሪያ አንጠቀምም የሚሉትም የተፈጥሮ 
ማዳበሪያ ካለው ጋር ይጋጭብናል በሚል ፍራቻ ነው።

ስለዚህ ባለሙያዎች እነዚህን ነገሮች ጊዜ ወስደው 
ቢያጠኑ ከባህላዊ መንገድ ለቴክኖሎጂ ግብዓት የሚሆን 
ያገኛሉ ማለት ነው። 

እርግጥ ነው ገበሬው ለቴክኖሎጂ አዲስ ስለሆነ ቶሎ 
አይቀበልም። ይህን ግን እንደ ኋላቀርነት ብቻ ከማየት 
ከባህላዊ ልማዶች የተገኙ ውጤቶችንም መመርመር 
ለዘመናዊ ተመራማሪዎች ግብዓት ይሆናል። ወይም 
አዳዲስ ዝርያዎችን ለማዳቀል ያመቻቸዋል። 

ለምሳሌ፤ ገበሬዎች በልምድ እንደሚያውቁት ዝናብ 
አጠር በሆነ አካባቢ ጤፍ ውጤታማ አይሆንም። ጤፍ 
ለም መሬት እና ጭቃ ይፈልጋል። የሚታረሰውም ዝናብ 
በሚገባ መዝነብ ሲጀምር ነው። 

የጤፍ ለብዙ ሰው ግልጽ ስለሆነ ባለሙያዎች 
ይረዱት ይሆናል፤ ዳሩ ግን ገበሬዎች ብቻ የሚያውቁት 
የተለያዩ የጥራጥሬና የቅባት እህሎች ባህሪ አለ። ተራራ 
ላይ ምን መዘራት እንዳለበት፣ ዝናብ አጠር የሆነ አካባቢ 
ላይ ምን መዘራት እንዳለበት፣ ውሃ የሚቋጥር ማሳ ላይ 
ምን መዘራት እንዳለበት፣ ዋናው የበልግ ወቅት ካለፈ 
በኋላ ምን መዘራት እንዳለበት፣ የተለያየ የአፈር አይነት 
(ጥቁር፣ ቀይ፣ ነጭ…) ላይ ምን መዘራት እንዳለበት 
በልማድ ያውቁታል። 

እነዚህን በልማድ የተገኙ አሰራሮች በገበሬዎች ጋር 
መሆን ማጥናትና ወደ ዘመናዊ አሰራር ማምጣት ምርታማ 
ያደርጋል። ስለዚህ መንግሥት ለያዘው የምርታማነት 
ዕቅድ ባለሙያዎችን በማሰማራት ከአምራቹ አካል ጋር 
በመሆን ይስራ የሚል መልዕክት እናስተላልፋለን። 

 አምራች ይኩራ

በጋዜጣው ሪፖርተር

አዲስ አበባ:- በኬንያ አዲስ ፕሬዝዳንት 
መመረጣቸውን ተከትሎ የስልጣን ርክክቡ ሰላማዊ 
እንዲሆን አስፈላጊውን ሁሉ ለማድረግ ዝግጁ መሆናቸው 
ተሰናባቹ ፕሬዝዳንት ኡሁሩ ኬንያታ ገለጹ፡፡

ኡሁሩ ትናንት ማምሻው በቴሌቭዥን መስኮት 
ባደረጉት ንግግር፤ ስልጣን ሲይዙ በገቡት ቃል የህግ 
የበላይነትን እንዲሁም የጠቅላይ ፍርድ ቤት የዊልያም ሩቶ 
መመረጥ ያጸናበት ብይን እንደሚያከብሩ ተናግረዋል።

ኡሁሩ የፍርድ ቤት ትዕዛዝ ለመፈጸም ቃል 
እንደሚገቡ ተናግረዋል፡፡ 

የስልጣን ርክክቡን በተሰካ ሁኔታ ለማከናወን 
የፕሬዝዳንት ጽህፈት ቤት ኮሚቴ እንደፈረንጆቹ የዘመን 
ቀመር  ከነሐሴ 10 ቀን 2022 ጀምሮ አስፈላጊ የሚባሉ 
የዝግጅት ስራዎችን በማከናወን ላይ ነው ብለዋል 
ፕሬዝደንቱ፡፡

“ወደ ቀጣዩ አስተዳደር የሚደረገውን ሽግግር 
ሰላማዊ እንዲሆን ፍላጎቴ ነው እናም እነዚህን ሂደቶች 
ለማመቻቸት ሁሉም አስፈላጊ ትዕዛዞች ቀድሞውኑ 
ተሰጥተዋልም” ነው ያሉት ተሰናባቹ ፕሬዝዳንት ኡሁሩ 
ኬንያታ፡፡

ለአዲሱ ፕሬዝዳንት ዶ/ር ዊሊያም ሩቶ እስካሁን 
የእንኳን ደስ ያልዎት መልዕክት ያላስተላለፉት ተሰናባቹ 
ፕሬዝዳንት ኡሁሩ ኬንያታ፤ የተሳካ ምርጫ ማካሄድ 
ለቻሉት ኬንያውያን ሁሉ ያላቸውን ምስጋና ገልጸዋል፡፡

ዴሞክራሲ ቀጣይነት ያለው ሂደት ነው ያሉት 
ኡሁሩ፣ የአገሪቱ ዜጎች ሁሉ የዴሞክራሲ ተቋማትን 
በማክበር የዜግነት ግዴታቸውን እንዲወጡ ጠይቀዋል።

የኬንያ ጠቅላይ ፍርድ ቤት በኬንያ በተካሄደው 

በኬንያ ሰላማዊ የስልጣን ሽግግር እንዲኖር ትዕዛዝ 
መስጠታቸውን ፕሬዝደንት ኡሁሩ ኬንያታ ገለጹ

ፕሬዝዳናታዊ ምርጫ የዊሊያም ሩቶ አሸናፊነትን 
ያጸናበት የመጨረሻው ብይን በትናንትናው እለት ይፋ 
ማድረጉ አይዘነጋም፡፡

ፍርድ ቤቱ ዶ/ር ዊሊያም ሩቶ አሸናፊነት ያጸናው 
የራይላ ኦዲንጋን ክስ ውድቅ ማድረጉን ተከትሎ ነው፡፡

በምርጫው ጠባብ በሆነ ውጤት የተሸነፉትና 
ጉዳያቸውን ወደ ፍርድ ቤት በመውሰድ ሲከራከሩ 
የቆዩት አንጋፋው ፖለቲከኛ ራይላ ኦዲንጋም ውጤቱ 
በጸጋ እንደሚቀበሉ አስታውቀዋል፡፡

ራይላ ኦዲንጋ በትዊተር ገጻቸው ባጋሩት ጽሁፍ 
“ባንስማማበትም የፍርድ ቤቱ የዛሬ ብይን እናከብራለን” 
ብለዋል፡፡ በኬንያ ህግ መሰረትም ተመራጩ ፕሬዝዳንት 
ዊሊያም ሩቶ የፊታችን መስከረም 3 ቃለ መሃላ 
እንደሚፈጽሙ ተዘግቧል።

የመረጃው ምንጭ:- አል-አይንና ሲጂቲኤን 
ናቸው።

- ተሰናባቹ ፕሬዝዳንት የተሳካ ምርጫ ማካሄድ ለቻሉት ኬንያውያን 
ሁሉ ያላቸውን ምስጋና ገልጸዋል

በጋዜጣው ሪፖርተር 

አዲስ አበባ፡- ቻይና በትንፋሽ የሚሰጥ የኮሮና 
ቫይረስ መከላከያ ክትባት በሽታውን ለመከላከል 
እንዲውል ፈቃድ ሰጠች።

በዚህም ይህንን አዲስ ዓይነት የኮቪድ-19 መከላከያ 
ክትባት ተግባራዊ እንዲሆን በመፍቀድ የመጀመሪያዋ 
አገር ሆናለች።

ካንሲኖ በተባለው ተቋም የተሰራው ይህ ለየት ያለ 
ክትባት በመርፌ ከሚሰጠው ጋር ተመሳሳይ ግብአቶችን 
ይጠቀማል። በዚህም በሽታውን ከሚያመጣው ቫይረስ 
ጋር ተመሳሳይ የሆነ የዘረመል መዋቅር ያለው፣ ነገር ግን 
ጉዳትን የማያስከትል ቫይረስን በውስጡ ይዟል።

ይህ በትንፋሽ የሚወሰድ የኮቪድ ክትባት እንደ 
ሌሎቹ ክትባቶች ሰውነት ለኮሮና ቫይረስ በሚጋለጥበት 
ጊዜ የተፈጥሮ የመከላከያ ሥርዓት እንዴት ቫይረሱን 

እንደሚዋጋና እንደሚያስወግድ ያለማምደዋል።
እንደ የአስም ህመም ማስታገሻ በትንፋሽ የሚወሰደው 

ይህ ክትባት ‘ኮንቪዴሺያ ኤር’ የሚባል ሲሆን አንድ ጊዜ 
በትንፋሽ ወደ ውስጥ ከተሳበ በኋላ የመከላከል አቅም 
እንደሚፈጥር አምራቹ ኩባንያ ገልጿል።

ከዚህ ቻይና ውስጥ ፈቃድ ካገኘው በትንፋሽ 
የሚወሰድ የኮቪድ መከላከያ ክትባት በተጨማሪ፣ 
በዩናይትድ ኪንግደም እና በአሜሪካ ያሉ ተመራማሪዎችን 
ጨምሮ ሌሎችም በአፍንጫ የሚረጭ ተመሳሳይ ክትባት 
ላይ ምርምር ሲያደርጉ ቆይተዋል።  

ሳይንቲስቶች እንደሚሉት እንዲህ ዓይነቶቹ 
ክትባቶች በአፍንጫ እና በአፍ ላይ ሲረጩ፣ የኮቪድ 
ቫይረስ በዋናነት ወደ ሰውነት በሚገባባቸው በአፍንጫ 
ውስጥ እና በሌሎች የመተንፈሻ ክፍሎቻችን ሽፋን ላይ 
ቫይረሱን የመከላከል አቅምን ይጨምራሉ።

የመረጃው ምንጭ:- ቢቢሲ ነው።

ቻይና በትንፋሽ የሚወሰድ አዲስ ዓይነት የኮቪድ-
19 ክትባት አስተዋወቀች 

ባለውለታዎቻችን
ማህበራዊ

ችግር ፈቺው ተመራማሪ - ዶ/ር አበበ አጥላው
ግርማ መንግሥቴ

በዚህ ፍጥረተ ዓለም ውስጥ ከተረጋገጡት እውነቶች 
መካከል አንዱ ሞት ነው። ማን ነበር ”ከመሞት አልድንም 
…. አትጠራጠሪ …” ያለው ድምፃዊ? አዎ፣ እውነት ነው። 
ልዩነቱ ይህ የተረጋገጠ እውነት ድምፃዊው ጋ ሲደርስ 
በዜማ መገለፁ ብቻ ነው። ”ማን ነበረ ቆንጆ፣ ማን ነበረ 
አይናማ፣ ታዲያ ምን ያደርጋል መሞት አይቀርማ …” 
ያለውም እንደዛው። 

የሰው ልጅ ጥንካሬ ከሚለካባቸው ጉዳዮች 
መካከልም አንዱ ይኸው ሞት መኖሩን አውቆ ልክ 
እንደሌለ አድርጎ በመቁጠር መኖሩ፤ እየኖረም መስራቱ፤ 
በተለይ ሌሎችን አስቦ ለሌሎች መኖሩ ነውና የያኔ ”ስም 
ከመቃብር በላይ ነው” የሚለው አባባል ተገቢ ቦታውን 
አገኘ ማለት ነው።

ዛሬ እዚህ የተገኘነው ስለሞት ለማውራት ሳይሆን 
ብዙም ሳንጠግባቸው፤ ብዙም ሰርተው ሳይደክሙ፤ 
”ገና … መች ተነካና …” እያሉ ባሉበት ሰዓት ድንገት 
ሽው ስላሉት ባለውለታዎቻችን ሰዎች፤ ከእነዛም 
መካከል አንዳንድ ነገሮችን ለማለት ሲሆን፤ ከተሳካልንም 
ማስታወስ፣ መዘከር … ነው።

በእስከዛሬ የአምዳችን ጉዞ የተለያዩ ሰዎችን ከየ 
ማእዘኑ እያፈላለግን ስለ ህይወትና ስራዎቻቸው፤ 
አበርክቶና ባለውለታነታቸውን አምዳችን በፈቀደ 
የቻልነው ያህል ብለናል። ዛሬ ደግሞ፣ ቀኑ ጵጉሜ 
2፤ እለቱም (በመንግስት የተሰየመው) ”የአምራችነት 
ቀን” በመሆኑ እኛም ፊታችንን ወደ ግብርናው ዘርፍ፤ 
በተለይም ወደ ግብርና ሚኒስቴርና ተመራማሪዎቹ 
ፊታችንን በማዞር ባለውለታዎችን መዘከር ላይ 
አድርገናል።

በፍለጋ ሂደታችን ወቅት ፈጥነን ያገኘናቸው 
የግብርናው ዘርፍ ተመራማሪና ለዘርፉ ምርትና 
ምርታማነት ከፍ ማለት የበኩላቸውን ያልተገደበ 
አስተዋፅኦ ሲያደርጉ የነበሩትን፤ ነገር ግን ገና ብዙ 
ይሰራሉ ተብለው ሲጠበቁ ቶሎ የተለዩንን ዶ/ር አበበ 
አጥላውን ሲሆን፤ ከዚህ ዓለም በሞት መለየታቸውን 
ተከትሎ በየኢትዮጵያ የግብርና ምርምር ኢንስቲትዩት 
አማካኝነት (ሀምሌ 1 ቀን 2014 ዓ.ም) ለንባብ የበቃው 
የህይወት ታሪካቸውን እንዳለ ወስደን  እንመልከት።

ዶ/ር አበበ አጥላው በቀድሞው ሸዋ ክፍለ ሀገር 
ተጉለትና ቡልጋ አውራጃ፣ ሞንጃ ወረዳ፣ ልዩ ስሙ ሰላ 
ድንጋይ በሚባል ቦታ ግንቦት 13 ቀን 1956 ዓ.ም ተወለዱ፡
፡ ዶ/ር አበበ በ1975 ዓ.ም በቀድሞው የአዲስ አበባ 
ዩኒቨርሲቲ፣ የደብረ ዘይት እርሻ ኮሌጅ በሰብል ልማትና 
ጥበቃ ቴክኖሎጂ ዲፕሎማ አግኝተዋል፡፡ በ1984 
ዓ.ም በኡዝቤኪስታን ታሽኬንት የግብርና ዩኒቨርሲቲ 
በዕጽዋት ጥበቃ የሁለተኛ ዲግሪ ያገኙ ሲሆን፤ በ1988 
ዓ.ም በኡዝቤኪስታን አካዳሚ ታሽኬንት የጄኔቲክስ 
ኢንስቲትዩት በዕጽዋት ማዳቀልና ጄኔቲክስ የዶክትሬት 
ዲግሪያቸውን ይዘዋል፡፡ 

ዶ/ር አበበ አጥላው ከ1975 ዓ.ም ጀምሮ 
በኢትዮጵያ የግብርና ምርምር ኢንስቲትዩት በተለያዩ 
የምርምር ማዕከላት ያገለገሉ ሲሆን በፓዌ የግብርና 
ምርምር ማዕከል የማዕከሉ ዳይሬክተር እና የአገር 
አቀፍ የሩዝ ምርምር አስተባባሪ በመሆን፤ በደ/ዘይት 
የግብርና ምርምር ማዕከል የአግሮ ኢኮኖሚ እና የሰብል 
ማሻሻያ ምርምር አስተባባሪ  በመሆን አገልግለዋል፡
፡ ከ2002 እስከ 2010 ዓ.ም በኢንስቲትዩቱ የሀገር 
አቀፍ የዘር ሥርዓት አስተባባሪ እና የቴክኖሎጂ ብዜት 
እና ዘር ምርምር ዳይሬክቶሬት ዳይሬክተር በመሆን 
አገልግለዋል፡፡ ህይወታቸው እስካለፈበት ጊዜ ድረስ 
በደብረ ዘይት ግብርና ምርምር ማዕከል ተመራማሪ 
በመሆን ሲያገለግሉ ቆይተዋል፡፡

 ዶ/ር አበበ አጥላው የተለያዩ አገር አቀፍ 
ፕሮጀክቶችን በማስተባበር፣ በግብርና ሚኒስቴር 
የግብርና ዘር ሥርዓት እና በሌሎች ሥራዎች የኮሚቴ 
አባል በመሆን በቅንነት እና በታታሪነት ያገለገሉ ሲሆን፤ 
በዘር ምርምር እና በሌሎች የግብርና ሳይንስ መስኮች 
ላይ የተለያዩ ጽሁፎችን አሳትመዋል፡፡ ዶ/ር አበበ 
ባደረባቸው ድንገተኛ ህመም  ምክንያት ሰኔ 30 ቀን 

2014 ዓ.ም ከዚህ ዓለም በሞት የተለዩ ሲሆን፤ ሀምሌ 1 
ቀን 2014 ዓ.ም ቀብራቸው ተፈጽሟል፡፡ 

እንግዲህ ዶ/ር አበበ አጥላው ባጭሩ እኝህ ነበሩ። 
ይሁን እንጂ ወደ ስራዎቻቸው ስንዘልቅ ዶክተሩን እንዲህ 
እንደ ዋዛ በአንድ አንቀፅ የምንገልፃቸው አይደሉም። 
ብዙ ሰርተዋልና ስንገልፃቸውም በዛው ልክ ነው።

እንደተገለፀው ዶ/ር  አበበ አጥላው ተመራማሪ 
ናቸው። በምርምር ስራዎቻቸውም አማካኝነት በርካታ 
ለአገርና ወገን ተርፈዋል። ይህም በየመድረኩ የሚሰማ 
ሲሆን፤ አሁን አሁን (የሁሉም) የምርምርና ግኝት 
ስራዎቻቸው ውጤት እያሳዩ ነው የሚሉ ወገኖች እየበዙ 
መጥተዋል። ”መረጃ” ሲባሉ ደግሞ ስንዴን በዋቢነት 
መጥቀስ ጀምረዋልና ደስ ይላል።

 ከስንዴ ጋር በተያያዘ በአንድ ወቅት ባህር ዳር 
ላይ በተካሄደና ምርትና ምርታማነት ላይ ባተኮረ ጉባኤ 
ላይ በኢትዮጵያ የግብርና ምርምር ኢንስቲቲዩት ዋና 
መስሪያ ቤት የቴክኖሎጂ ማስፋፋት ዳይሬክተር ዶ/ር 
አበበ በአማራ ክልል ለምርምር፤ እንዲሁም ለምርትን 
ምርታማነት እንቅፋት የሆነውን አሰራር የገለፁ ሲሆን፤ 
ዘርን አባዝቶ ለማሰራጨት ዋናው ቁልፍ ተግዳሮት የዘር 
ማባዣ መሬት አለመኖር መሆኑን ጠቅሰዋል፡፡ ይህንንም 
ለመፍታት ባለድርሻ አካላት በጋራ በመወያየት ለምርምር 
ተቋማትና ዩኒቨርሲቲዎች በቂ የሆነ የዘር ማባዣ መሬት 
ሊሰጣቸው እንደሚገባ በአጽንኦት አስገንዝበዋል፡፡

”ይህ ምሁራዊ አስተያየታቸው ምን ፋይዳ አስገኘ?” 
የሚለውን እንመልከት፡፡ የምሁሩን አስተያየት ከግምት 
ውስጥ በማስገባት የክልሉ የግብርና ቢሮ ከ25,000 
ሄክታር በላይ ለምርምር ማዕከላት እንዲገባ ቃል 
ገብተዋል፡፡

ከትልቁ ትልቅ፤ ከትንሹ ትንሽ … በመሆን አዋዋልን 
አሳምረው የሚችሉበት መሆናቸው የሚነገርላቸው 
ዶክተር አበበ፤ በሄዱበት ሁሉ የለውጥ፣ ምርትና 
ምርታማነት አርአያ መሆናቸው ይመሰከርላቸዋል፡
፡ ስራዎቻቸው ከዚህ በመለስ ተብለው ብቻ የሚገለፁ 
ሳይሆኑ በአገሪቱ አራቱም ማዕዘን አሻራቸውን 
አሳርፈዋል።

ወትሮም ቢሆን ”ዶክተር”፣ ”ፕሮፌሰር”፣ 
”ተመራማሪ”… ሲባል የብዙዎቻችን ልብም ሆነ እግር 
የሚኮበልለው ወደ ከፍተኛ ትምህርት ተቋማት፤ ከዛም 
ወደ ፍልስፍና ወይም ሌላ ዲፓርትመንት ሆነና፤ አርሶ 
ከሚያበላን ጋር በመሆን የመኖራችን ዋልታና ማገር 
የሆኑትን፤ በግብርናው ዘርፍ የተሰማሩትን ሊቃውንት 
ልብ አንላቸው ሆኖ እንጂ ዶ/ር አበበ አጥላውም 
ሆኑ ሌሎች የዘርፉ ተመራማሪዎች ያገራችን ምሰሶ 
ስለመሆናቸው ስራቸው ብቻ ሳይሆን ህልውናችን ራሱ 
ምስክር ነው።

የባሕር ዳር ዩኒቨርሲቲ ግብርና እና አካባቢ ሳይንስ 
ኮሌጅ “የግብርናና አካባቢ አስተዳደር ለዘላቂ ልማት” 
በሚል መሪ ቃል ሲያካሂድ በነበረው ስምንተኛው 
ሀገራዊ አውደ ጥናት ላይ በርካታ የግብርና ምሁራን 
23 ጥናታዊ ጽሑፎችን ያቀረቡ ሲሆን፤ አንዱም አገሪቱ 
በምትከተለው በምግብ እራስን የመቻል ስትራቴጂ 
ውስጥ ቁልፍ ተዋናይ የነበሩት ዶ/ር አበበ አጥላው 
ነበሩ።

ከኢትዮጵያ ግብርና ምርምር የተገኙት መረጃዎች 
እንደሚጠቁሙት በ1960ዎቹ በሀገር አቀፍ ደረጃ የስንዴ 
ምርታማነት በሄክታር ስድስት ኩንታል ነበር፡፡ ባለፉት 
50 ዓመታት በተከናወኑት ተግባራት ምርታማነቱን 
በሄክታር ወደ 25 ኩንታል ማሳደግ ተችሏል፡፡ አሁን 
የወጡት ምርጥ ዝርያዎች ይህን ከእጥፍ በላይ ያሳድጋሉ 
ተብሎ ይጠበቃል፡፡ ለዚህ እውን መሆን ደግሞ 
የዶክተር አበበ እና ሌሎች የዘርፉ ምሁራን አስተዋፅኦ 
የማይተካ ነው።

የስንዴ ዝርያን በተለያዩ አካባቢዎች የሚያስፋፋው 
ፕሮጀክት አስተባባሪ የነበሩት ዶክተር አበበ አጥላው፤ 
በተለያዩ ጊዜያት የሚለቀቁ ዝርያዎች ከአየር ንብረት 
መለወጥ ጋር ተያይዞ በአዳዲስ በሽታዎች እየተጠቁ 
መሆናቸውን በማስተዋል በርካታ ስራዎችን ሲሰሩ 
እንደ ቆዩ ይነገርላቸዋል። ይህ ችግር ከተወገደ ግን 
በአካባቢው የተሰራጩት የስንዴ ዝርያዎች የተሻለ በሽታ 
የመቋቋም እና ከፍተኛ ምርት መስጠት እንደሚችሉ 
ማረጋገጣቸውም እንደዛው።

ይህንኑ በልባችን ይዘን የዶ/ር አበበን ስራዎች 
ስንፈትሽ ከላይ የጠቀስንላቸውን ብቻ አይደለም 
የምናገኘው። ከስንዴው በዘለለም ወደ ጤፉ ጎራም 
ተሰማርተው፤ የደረሱበትን ውጤት ይዘው ”እነሆ” 
ማለታቸውን እንረዳለን።

ዶ/ር አበበ ጤፍን በተመለከተ ሰፋ ያለና ለሚዲያ 
ፍጆታ ሁሉ የዋለ ጥናት አላቸው። በዚህ ጥናትም ስለ 
ጤፍ ብዙ ያሉ ሲሆን፤ ”ኢትዮጵያውያን ከማንኛውም 
አዝርዕት በበለጠ (በቆሎን ሳይጨምር) ጤፍ ይዘራሉ፤ 
ያመርታሉ፤ እንዲሁም ይመገባሉ፡፡ ወደ አምስት ሚልዮን 
የሚጠጉ ኢትዮጵያውያን አባወራዎች ወደ ሶስት ሚልዮን 
ሄክታር የሚጠጋ መሬት ላይ ጤፍ ይዘራሉ፡፡ የጤፍ 
ሳይንሳዊ ስሙ ኤራግሮስቲስ ጤፍ ሲሆን የተገኘውም 
ከኢትዮጵያ እንደሆነ ይታመናል፡፡ በኢትዮጵያ ወደ 15 
በመቶ የሚጠጋው ካሎሪ ከጤፍ የሚገኝ ነው፡፡”

ይህ ብቻም አይደለም፣ ጤፍን በተመለከተ ሌላ 
የሚሉት ያላቸው ሲሆን፤ እሱም ”ጤፍ ከስንዴና በቆሎ 
ያነሰ ምርት ነው የሚሰጠው፡፡ አማካይ አገራዊ ምርቱ 
1.5 ቶን በሄክታር ነው፡፡ ነገር ግን በአመቺ ማብቀያ 
ቦታዎች ሊገኝ የሚችለው ምርት ወደ 3 ቶን በሄክታር 

ነው፡፡” የሚለው ነው። ”ለተለያዩ የግብርና ከባቢዎች 
(የአየር ንብረት ዞኖች) የሚስማሙ የተለያዩ ዘሮች 
አለመኖራቸው፡፡” ዋናው ችግር ነው የሚለውና ሌሎች 
በርካቶችም የሳቸው የጥናት ውጤትና መፍትሄ አፈላላጊ 
ሀሳቦቻቸው እንደ ነበሩ በጽሑፍ ሰፍሮላቸዋል።

”ጤፍ በኢትዮጵያ ሁለተኛው ታዋቂ አዝርዕት 
ቢሆንም ከሌሎች ለቋሚ ምግብነት ከሚውሉ ሰብሎች 
አንፃር በታሪክም የተዘነጋ ነው፡፡ በጤፍ ውስጥ ያሉት 
ንጥረ-ነገሮች ደረጃ ከሌሎች አዝርዕቶች ጋር ተመሳሳይ 
ሲሆን በአይረን፣ ካልሺየም፣ እና ኮፐር ይዘቱ ከሌሎች 
አዝርዕቶች ይበልጣል፡፡ ነገር ግን እስከ ቅርብ ጊዜ ድረስ 
ጤፍ አነስተኛ ንጥረ-ነገሮችን የያዘ ነው የሚል የተሳሳተ 
አረዳድ ነበር፡፡” የሚለው ግኝታቸውንም ስለ ሁላችንም 
አረዳድና ግንዛቤ ሲባል እዚህ ላይ ማንሳቱ ፋይዳው ብዙ 
ነውና ዶ/ር አበበ በሙያቸው አንድ ወደ ፊት ናቸው 
ብንል ያስኬደናል።

ዶ/ር አበበ ጤፍን በተመለከተ ከላይ የጠቀስንላቸው 
አስተያየት ብቻ አይደለም ያላቸው፤ ”የኢትዮጵያ 
ገበሬዎች የጤፍ ዘርን በመበተን ይዘራሉ፡፡ ይህ የሆነውም 
በጣም አነስተኛ የሆነ የዘር መጠን በመስመር ለመዝራት 
በቂ ስለማይሆን ነው፡፡  ዘርን በመበተን ከመዝራት 
ይልቅ በመስመር መዝራት የተለያዩ ጥቆሞች አሉት፤ 
እንደየ አፈሩ አይነት አረም ማረምን ያቀላል፤ እንዲሁም 
የዘር መጠን ከ10-15 ኪሎ ግራም በሄክታር ዝቅ እንዲል 
ያደርጋል፡፡ እስከ 15 ኪሎ ግራም በሄክታር የሚደርስ 
የዘር መጠንን በቀላል አፈሮች ላይ መዝራት እና ብዙ 
የዘር መጠን በከባድ መረሬያማ አፈሮች ላይ መዝራት 
ማዳበሪያን በአግባቡ ለመጠቀምና ግሽበትን ለመከላከል 
ይረዳል፡፡” የሚል ምልከታና ምክርም አላቸው።

በፓርትነርሺፕ ፎር ኢንክሉሲቭ አግሪካልቸራል 
ትራንስፎርሜሸን ኢን አፍሪካ (PIATA) አጋርነት 
ከአልያንስ ፎር ግሪን ሪቮሉሽን ኢን አፍሪካ (AGRA) 
በተገኘ ድጋፍ በተዘጋጀና በጁላይ 2019 በተከለሰ 
ጥናታቸው ”ኢትዮጵያ ባለው የጤፍ ምርት ዋናው 
ተግዳሮት አነስተኛ የአፈር ለምነት ነው፡፡” የሚሉት ዶ/ር 
አበበ ” ችግሩንም ለመቅረፍ ባህላዊ የአፈር ለምነትን 
መጠበቂያ ዘዴዎችን፤ የሰብል ተረፈ ምርት፣ ፍግ፣ 
እና አፈራርቆ ወይም ቀላቅሎ መዝራትን ይጨምራሉ 
ሲሉ ይመክራሉ፡፡ በገበያ የሚቀርቡ ማዳበሪያዎች 
ኤንፒኤስ፣ ኤንፒኤስቢ፣ ኤንፒኤስዜድ፣ ኤንፒኤስቢዜድ 
እና ዩሪያ ናቸው፡፡” ሲሉም ችግሮችንና መፍትሄዎችን  
ያስቀምጣሉ። ዝርዝሩ ብዙ ነው።

ዶ/ር አበበ ልክ እንደ ስንዴው ሁሉ፣ ጤፍን 
አስመልክተው በርካታ ተጨባጭ ነገሮችን ያነሱ ሲሆን 
አንዱም ”አርሶአደሮች ጤፍን በባህላዊ መንገድ በእበት 
በተለቀለቀ አውድማ ላይ ይወቃሉ፡፡ የተሰበሰበው ጤፍ 
አውድማው ላይ ይበተን እና ምርቱን ከግርዱ ለመለየት 
ከብቶች ወይም ሌሎች የጋማ ከብቶች እንዲያበራዩት 
ይደረጋል፡፡ ይህም ምርቱ ከአፈር ጋር እንዲቀላቀልና 
ከከብቶች እበት ጋር እንዲነካካ በማድረግ የምርት 
ጥራትን ይቀንሳል፡፡ ጤፍን በንፋስ አማካኝነት ምርቱን 
እና ግርዱን ለመለየት መበተን የጤፍ ፍሬዎች እንዲባክኑ 
በማድረግ የጤፍን የገበያ ዋጋ ይቀንሳል፡፡” በማለት 
ለዘመናት የመጣንበትን አሰራር የሚፈትሽ። እንደሳቸው 
አተያይ ይህም መሻሻልና ወደ ዘመናዊነት መምጣት 
አለበት።

ባጠቃላይ፣ ዶ/ር አበበ አጥላው በግብርናው 
ዘርፍ የበቁ ሰው ናቸው። በበርካታ ጥናትና ምርምር 
ስራዎቻቸው ዘርፉን ወደ ፊት ፈቀቅ ካደረጉት ምሁራን 
ባልደረቦቻቸውም አንዱ ናቸው። የተፈረደብን 
ከሚመስለው የድህነት አዙሪት እንድንወጣ እያደረግን 
ባለው እንቅስቃሴ ውስጥ ሁነኛውን ስፍራ ይዘው 
እየተጫወቱ የነበሩ ሰው ናቸው። ምናልባት ለሌሎቻችን 
የሰለቸ የሚመስለው ”ምርትና ምርታማነት” ከወሬ 
አልፎ በተግባር እንዲታይ ለማድረግ እየተጉ ካሉት 
ሰዎች መካከልም አንዱ ነበሩ። በመሆኑም፣ እዚህ 
ስናስታውሳቸው፤ በዛሬው ”የአምራችነት ቀን”ም 
ስንዘክራቸው በአምራችነታቸው ምክንያት ነው ማለት 
ነውና፤ በድጋሚ ”ነፍሳቸውን በገነት ያኑረው!!!” 
እንላለን።



ገጽ 35አዲስ ዘመን     ረቡዕ  ጳጉሜን  2 ቀን 2014 ዓ.ም 

ስፖርት
ብርሃን ፈይሳ 

   
አገርን የሚያስጠሩና ህዝባቸውን የሚያኮሩ 

ስፖርተኞችን ለማፍራት፤ ስልጠና በዘመናዊና ሳይንሳዊ 
መንገድ ሊቃኝ ይገባዋል። ኢትዮጵያም ይህንኑ መንገድ 
በመከተልና የስፖርት ማሰልጠኛ አካዳሚዎችን በማቋቋም 
ከቅርብ ዓመት ወዲህ ጥረት ማድረግ ጀምራለች። በዚህ 
ረገድ ለአገራችን በርካታ ስፖርቶች ተተኪዎችን በብዛት 
እያፈራ የሚገኘው የኢትዮጵያ ወጣቶች ስፖርት አካዳሚ 
ተጠቃሽ ነው። የዛሬው እለት ‹‹የአምራችነት ቀን›› በሚል 
የተሰየመ እንደመሆኑ ይህን የአገሪቱን ትልቅ የስፖርት 
አካዳሚ ባለፉት ዓመታት ተተኪ ስፖርተኞችን የማፍራት 
ጉዞና በአገር ስፖርት ያመጣውን ተጨባጭ ለውጥ 
እንዳስሳለን። 

አካዳሚው ከመንግስት የተሰጠውን ተልዕኮዎች 
ለመወጣት ተተኪዎችን በማፍራት በርካታ ስራዎችን እየሰራ 
ይገኛል። እስካሁን ስልጠና መስጠት ከጀመረበት ከ2006 
ዓ.ም አንስቶ 669 ሰልጣኞች በተለያዩ ስፖርቶች አስመርቆ 
ወደተለያዩ ክለቦች አሸጋግራል።  259 ሰልጣኞችን ደግሞ 
ለብሄራዊ ቡድን ማስመረጥ ችሏል። በዚህም የአካዳሚው 
ፍሬዎች 33 ሜዳሊያዎች በአህጉር አቀፍ ውድድሮች፣17 
ሜዳሊያዎችን ደግሞ በዓለም አቀፍ የውድድር መድረኮች 
ማስመዝገብ ችለዋል።

አካዳሚው ታዳጊዎችን ከማሰልጠን ባለፈ የአካዳሚ 
ቆይታቸውን ከማጠናቀቃቸው በፊት በተለያዩ አገርና ዓለም 
አቀፍ ውድድሮች ላይ በማሳተፍም ውጤታማ ሆኗል። 
የአካዳሚው ፍሬዎች አትሌቲክስን ጨምሮ በተለያዩ 
የስፖርት አይነቶች (ወርልድ ቴኳንዶ፣ ብስክሌት፣ ጠረጴዛ 

ቴኒስ፣ ቅርጫት ኳስ እና ቦክስ) ውጤታማ መሆን ችለዋል። 
በዚህም የታዳጊዎች የኦሊምፒክ ውድድሮችን ጨምሮ 
በተለያዩ አህጉራዊ እና ዓለም አቀፋዊ ውድድሮች በሜዳሊያ 
ሰንጠረዥ የገቡ ብዛት ያላቸው ሰልጣኞችን ለአገር ማበርከት 
ችሏል። ይህም አካዳሚው ምርጥ ስፖርተኞችን በማፍራት 
ተልዕኮው በርካታ ውጤታማ ስራዎችን እያከናወነ 
እንደሚገኝ አንዱ ማሳያ ሆኗል።

አካዳሚው ባለፉት ዓመታት አሰልጥኗቸው ስኬታማ 
መሆን ከቻሉ ታዳጊ ሰልጣኞች መካከል ስማቸው ነጥሮ 
የወጣ በርካቶች ናቸው። በአትሌቲክስ ስፖርት በዓለም 
ወጣቶች ቻምፒዮና የነሃስ ሜዳሊያ ተሸላሚ፣ በሪዮ እና 
ቶኪዮ ኦሊምፒኮች እንዲሁም በኳታር የዓለም ቻምፒዮና 
ተሳታፊ፣ በ3ሺ ሜትር መሰናክል እአአ የ2020 የዳይመንድ 
ሊግ ዋንጫ አሸናፊ እና የኢትዮጵያ የርቀቱን ክብረ ወሰንን 
ለአምስት ዓመታት ይዞ የቆየው አትሌት ጌትነት ዋለ 
አካዳሚው ካፈራቸው ስመ ጥርና ስኬታማ ስፖርተኞች 
ግንባር ቀደሙ ነው። 

የአካዳሚውን የአራት ዓመታት ቆይታ ከማጠናቀቁ 
አስቀድሞ አገሩን በተለያዩ መድረኮች እስከመወከል 
የደረሰው የዘንድሮው ተመራቂ ኤርሚያስ ግርማም በቅርቡ 
ትልቅ ስም እያተረፉ ከመጡ የአካዳሚው ፍሬዎች አንዱ 
ነው። ወጣቱ አትሌት ኤርሚያስ ለቶኪዮ 2020 ኦሊምፒክ 
በ800 ሜትር እስከ መጨረሻው ማጣሪያ የተጓዘ ሲሆን፤ 
በኦሪጎን የዓለም ቻምፒዮናም አገሩን ወክሏል። በቅርቡ 
በተካሄደው ከ20 ዓመት በታች የዓለም ቻምፒዮና የወርቅ 
እና የነሃስ ሜዳሊያዎችን በማስመዝገብም አካዳሚው 
ከሚኮራባቸው ውጤታማ አትሌቶች አንዱ መሆን ችሏል።  

በዓለም አቀፍ የግማሽ ማራቶን ውድድሮች ላይ 

ውጤታማ የሆነች አትሌት የአለምዘርፍ የኃላው፣ በቶኪዮ 
2020 ኦሊምፒክ በ3ሺ ሜትር መሰናክል የዲፕሎማ 
ተሸላሚ በዓለም ወጣቶች ኦሊምፒክ የብር ሜዳሊያ 
ባለቤት እንዲሁም የዳይመንድ ሊግ ተሳታፊዋ አትሌት ዘርፌ 
ወንድምአገኝም ከአካዳሚው ውጤታማ ፍሬዎች መካከል 
ይካተታሉ። 

በእግር ኳስ ዘርፍም የዋናው ብሄራዊ ቡድን የመጀመሪያ 
ተሰላፊ ሱሌማን ሃሚድ፤ በሴቶች አረጋሽ ካልሳ፣ ንግስት 
በቀለ፣ መሳይ ተመስገን፣ ፎዚያ መሀመድ እንዲሁም አርያት 
ሁዶንግን የመሳሰሉ በርካታ ውጤታማ ተጫዋቾችን ባለፉት 
ዓመታት ማፍራት ችሏል። በርካታ የአካዳሚው ፍሬዎች 
ከ17 እና ከ20 ዓመት በታች እና ለዋናው ብሄራዊ ቡድን 
ተመርጠው በመጫወት ውጤታማ ሰልጣኞችን በሁለቱም 

ጾታ ማፍራት ተችሏል።
ኢትዮጵያ በኦሊምፒክ መድረክ ከምትታወቅባቸው 

ስፖርቶች ባሻገር በወርልድ ቴኳንዶም ለመጀመሪያ ጊዜ ስሟ 
የተጠራው አካዳሚው ባፈራው ሰልጣኝ ነው። ይኸውም 
በቶኪዮ 2020 ኦሊምፒክ በብቸኝነት የተካፈለውና በሌሎች 
ዓለም አቀፍ ውድድሮች ውጤታማ የሆነው ሰለሞን ቱፋ 
ነው። በተመሳሳይ ስፖርት በመላው አፍሪካ ጨዋታዎች 
አሸናፊዋና ሌላኛዋ ሰልጣኝ ናርዶስ ሲሳይም ስሟ ሳይነሳ 
አይታለፍም። ሃና ደረጀ እና እንዳሻው አላዩ ደግሞ በቦክስ 
ስፖርት የአፍሪካ ቻምፒዮና ወርቅ በማምጣት ውጤታማ 
መሆን የቻሉ የአካዳሚው ተተኪ ስፖርተኞች ናቸው።

 በተመሳሳይ በኢትዮጵያ ስፖርት አካዳሚ ስር 
የተቋቋመውና አሰላ ከተማ የሚገኘው ጥሩነሽ ዲባባ 
አትሌቲክስ ማሰልጠኛ ማዕከል በርካታ ውጤታማ 
አትሌቶችን በማፍራት ሳይጠቀስ አይታለፍም። የአገር 
ውስጥ ክለቦችን ከማጠናከር ባሻገር በኦሊምፒክ፣ በዓለም 
ቻምፒዮና፣ በአፍሪካ እና የዓለም ታዳጊ ወጣቶች እና ሲኒየር  
ቻምፒዮናዎች ውጤታማ የሆኑ አትሌቶችን አፍርቷል። 
ለአብነትም በ3000 ሜትር መሰናክል ሃይለማርያም አማረ፣ 
ለሜቻ ግርማ፣ ታደሰ ታከለ፣ ሳሙኤል ፍሬው፣ ተስፋዬ 
አምሳሉ፣ አስማረች ነጋ፤ በ5000/1500/800 ሜትር 
ሳሙኤል አባተ፣ ወገኔ አዲሱ፣ አዲሱ ይሁኔ፣ ሰንደል ሙሳ፣ 
ድሪባ ግርማ፣ ደሳለኝ ግርማ፣ አህዛ በርሄ፤ በአጭር ርቀት፤ 
አደም ሙሳ፣ አህመድ ሙሳ፣ ደረሰ ተስፋዬ፣ ምህረት አሻሞ፣ 
ዮሀንስ ተፈራ፣ ፅጌ ድጉማ፣ ኤቢሴ ከበደ፤ በዝላይ ደግሞ 
ኡመድ ኡኩኝ፣ ድሪባ ግርማ፣ ብርሃኑ ሞሲሳ፣ አርያት ዲቦ፤ 
በውርወራ ብዙነሽ ኡተጌ ፣ ማሙሽ ታዬ ከዚሁ አካዳሚ 
የተገኙ ፍሬዎች ናቸው።

ስኬታማ ተተኪ ስፖርተኞችን የማፍራት ጉዞ

NATIONAL COMPETITIVE BIDDING (NCB)
For Construction electro mechanical work at Gofa main store

Procurement Reference Number: EEC/NCB-0001/2014
No ITEMS Bid Security 

Amount
BID OPENING AND CLOSING 
DATE RESPECTIVELY

1 For Construction 
of electro me-
chanical work at 
Gofa main store

100,000.00 /
ONE HUN-
DRED 
THOUSAND 
BIRR ONLY/

Bid Clothing 
Date & Time

Bid Opening 
Date & Time

September 23, 
2022 G.C at

8:00 PM(local 
time) afternoon

September 23, 
2022 G.C at

8:30 PM(local 
time) afternoon

IFB title: For Construction of electro mechanical work at Gofa main store
1. The Ethio Electric sport club invites sealed bids from eligible Bidders that have 

Above BC/GC3 Construction Licenses valid for the current Ethiopian Fiscal Year, 
(EFY, 2014), Trade License valid for the current Ethiopian Fiscal Year (EFY, 2014), 
VAT Registration Certificate, TIN Certificate, valid Tax Clearance Certificate 
and with Registration in the Suppliers List of Public Procurement and Property 
Administration Agency (PPA),

2. Bidding will be conducted in accordance with the OPEN Bid Tendering Procedures 
contained in the Public Procurement Proclamation of the Federal Government of 
Ethiopia.

3. Interested eligible bidders may obtain further information and clarification in the 
following address mexico, around federal police, Ethiopia electric club Tel: 011-
553-4949

4. A complete set of Bidding Documents may be purchased by interested eligible bidders 
from the above address and upon payment of a non-refundable fee of ETB 1000.00 
(one thousand Birr) from the first date of this announcement on the newspaper. 
The method of payment for purchasing the bid document will be by paying the 
above amount on Ethio-Electric club (EEU) Account no 1000252229713 held at 
Commercial Bank of Ethiopia.

5. Bid proposals should be submitted to mexico ETHIO-ELECTRIC SPORT CLUB 
OFFICE inside Ethiopia electric club compound, before September 23, 2022 at 8:00 
PM (local time). Late bids shall be rejected and will be returned unopened to the 
Bidder.

6. All bids must be accompanied by Bid Security, as specified above in the table. The 
Bid Security shall be in the form of CPO or an Unconditional Bank Guarantee in the 
name of «ETHIOELECTRIC CLUB>>.

7. Bids will be closed and opened in the above date & time in the presence of the bidders 
or their representatives.

8. The Ethiopian Electric utility reserves the right to accept or reject any or all bids.

ETHIO-ELECTRIC CLUB

Medecins Sans Frontieres- Holland (also known as Doctors without Borders or MSF 
Holland) is a private, non-profit; International Humanitarian Medical Organization, 
which intervenes in emergencies and crisis situation, to relieve human suffering from 
unmet medical needs, and to create a space for humanity.
MSF- H is seeking for competent and reliable Cargo Transporter, which fulfills the 
transportation needs in different intervention areas.
1. Type of Trucks

LOT Type service Loading capacity Year of manufacture

Medium 
Weight

Heavy weight

1 TRUCK RENTAL SERVICE 5 Tons 20 Tons 2010 and latest/above

9 Tons 40 Tons 2010 and latest/above

2 MINI DELIVERY VAN 1 Ton 2010 and latest/above

3 HALF CRANE 10 Tons 20 Tons 2010 and latest/above
2. Destination
Location Amhara 

Region
Gambella 
region

Somali region Dire Dawa city 
Administration

Tigray 
region

Estimated 
distance 
from Addis 
in KM

740 KM 
-Gondar
970 KM 
-Abdurafi

766 KM- 
Gambella
811 KM- 
Kule

1122 KM Wardher
620 KM -Jijiga
583 KM -Asbuli
596 KM -Aska
668KM -Bedewiene

453 KM-Dire 
Dawa

1060 KM- 
Shire
780 KM-
Mekele

Requirements
1. Mandatory Requirements: Bidders should furnish business related legitimate documents including:
- Renewed trade license
- The bidder must sign and submit Carrier Insurance Confirmation transportation if successful.
- Bidders shall sign on bid collection and submission sheet provided by MSF
- Bidders must submit their price offer using standard MSF price schedule available in the bid document
* NOT COMPLYING ALL THE MANDATORY REQUIREMENTS MENTIONED ABOVE 
WOULD LEAD TO AUTOMATIC DISQUALIFICATION.
2. Interested bidder can collect the bid document starting from September 8/2022 on office 

working hours
3. Your sealed quote should be submitted in 4 (Four) envelops as
3.1 one original Financial Envelope 3.2 one original Technical Envelope
3.3 one copy financial Envelope 3.4 one copy Technical Envelope to our office on or before 

September 19, 2022 @ 2:00 PM. Late submission will be rejected.
4. Technical Envelope will be opened on September 19, 2022@ 3:00 PM in the presence of 

bidders who wish to attend.
- Technically qualified bidders only, will be contacted for financial opening. Final Result will be 

announced on the office notice board after financial and technical evaluation is completed
- Winner will be awarded 1-year contract with possibility of extension based on performance.

Addis Ababa Office Medecins Sans Frontieres- Holland, Yeka Sub City, Woreda 
08,, House #9999/1,), P,O,BOX 34357 Tel. 011-6610011, 011-6-627691 Addis Ababa 

Infront of Misrak Polytechnic College & Next to Addis College
MSF Holland reserves the right to accept or reject whole or part of any or all bids!

Medecins Sans Frontieres- Holland

INVITATION TO BID
FREIGHT TRANSPORT RENTAL SERVICE PROVIDERS,

Bid No. MSF-H/LOG/SUP/002/2022

